
YBhg Prof Dato' Dr. Aminuddin Ahmad - Penulis 

Prof Dr Khadijah Rohani Mohd Yunus - Penulis 

Prof Madya Dr Habsah Hashim - Penulis 

Prof Madya Dr Norzaidi Mohd Daud - Penulis 

Prof Madya Dr Anuar Suun - Penulis 

Prof Madya Dr Salmiah Kasolang @ Kasalung - Penulis 

Prof Madya Hanizah Hj Musib - Penulis 

Prof Madya Sharuddin Badaruddin - Penulis 

Prof Madya Rozita Abu - Penulis 

Prof Madya Ismail Abdul Rajab - Penulis 

Dr Mohd Hanafi Ali - Penulis 

TITAH UCAPAN 

SERI PADUKA BAGINDA YANG DI-PERTUAN AGONG 
AL-WATIQU BILLAH TUANKU MIZAN ZAINAL ABIDIN 

IBNI AL-MARHUM SULTAN MAHMUD AL-MUKTAFI 
BILLAH SHAH 

TUANKU CANSELOR 

PADA SIDANG PERTAMA ISTIADAT KONVOKESYEN KE-
73 UNIVERSITI TEKNOLOGI MARA (UiTM) 

Dl DEWAN SRI BUDIMAN 

KHAMIS, 25 OKTOBER 2010 

Bismillahirrahmanirrahim. 

Assalamualaikum warahmatullahi wabarokatuh, dan salam 

sejahtera. 

Alhamdulillah, Beta bersyukur ke hadrat Allah 

Subhanahuwata'ala, atas segala nikmat-Nya, yang 

mengizinkan Beta dan Raja Permaisuri Agong, berangkat ke 

Sidang Pertama Istiadat Konvokesyen Universiti Teknologi 

MARA ke-73 pada pagi ini. 

l 



Beta dan Raja Permaisuri Agong mengucapkan syabas 

kepada semua graduan atas pecapaian dan kejayaan masing-

masing. Beta berdua juga amat bersukacita dapat berkongsi 

detik-detik manis dan bersejarah ini bersama-sama ibu bapa, 

warga universiti, serta para hadirin sekalian, meraikan 

pencapaian akademik anak-anak muda negara kita yang juga 

bakal menjadi pemimpin negara pada masa hadapan. 

Beta difahamkan, seramai 21,476 (dua puluh satu ribu empat 

ratus tujuh puluh enam) orang akan bergraduat dengan 

mendapat diploma, ijazah sarjana muda, sarjana dan doktor 

falsafah masing-masing, pada Istiadat Konvokesyen kali ini. 

Beta dan Raja Permaisuri Agong juga mengucapkan tahniah 

kepada Yang Berbahagia Profesor Dato' Dr. Mohd. Mansor Hj. 

Salleh dan Yang Berbahagia Datuk Ir. Ahmad Zaidee Laidin, 

yang dianugerahkan dengan Ijazah Doktor Kehormat 

Kejuruteraan Mekanikal dan Kejuruteraan Elektrikal oleh UiTM. 

Beta percaya, penganugerahan ini amat bertepatan dan 

bersesuaian, berlandaskan sumbangan besar kedua-dua 

tokoh ini kepada negara amnya, dan kepada UiTM khususnya. 

Para hadirin sekalian; 

Sebagai Canselor, Beta sentiasa mengambil berat dan 

mengikuti perkembangan UiTM. Pada pandangan Beta, walau 

pun suasana ekonomi dunia dan negara bukanlah di tahap 

terbaik, namun UiTM tetap jua berkembang. Beta 

mengucapkan syabas kepada semua ahli pengurusan yang 

begitu berhemah, tetapi kreatif dalam mentadbir universiti 

sebesar UiTM ini. 

Beta mengucapkan terima kasih kepada Naib Canselor Beta, 

Profesor Dato' Ir. Dr. Sahol Hamid Abu Bakar yang sentiasa 

menyembah maklum perkembangan universiti ini kepada Beta. 

Beta dan Dato' Naib Canselor sentiasa berbincang bagi 

mencari jalan untuk meletakkan UiTM dalam peta dunia. 

Alhamdulillah, setelah hampir setahun Dato' Sahol menjadi 

Naib Canselor, beliau yang bersifat proaktif telah melakukan 

berbagai-bagai penambahbaikan terhadap UiTM dengan 

sokongan padu daripada setiap warga universiti. 

Beta amat sukacita sekali apabila dimaklumkan yang saranan 

beta dalam titah ucapan sewaktu Istiadat Konvokesyen ke-72 

yang lalu, supaya UiTM mewujudkan sebuah hospital 

berasaskan pelancongan telah hampir menjadi kenyataan, 

setelah ianya diluluskan oleh pihak kerajaan. Beta sendiri telah 

menyaksikan majlis menandatangani perjanjian persefahaman 

UiTM bersama dua buah universiti dari Kanada dan Amerika 

Syarikat bagi mendapat kerjasama dan membantu UiTM 

memperkasakan bidang perubatan universiti ini. 

Selain daripada itu, setiap tahun seramai 50 graduan terbaik 

dari UiTM akan diberi peluang untuk melanjutkan pelajaran di 

peringkat sarjana dan doktor falsafah di universiti-universiti 

terkenal seperti Oxford, Cambridge, Yale, Harvard, Stanford, 

dan universiti-universiti lain di negara maju. Apabila pelajar-

pelajar ini tamat pengajian, mereka akan kembali berkhidmat 

untuk UiTM dan memperturunkan ilmu mereka kepada siswa 

dan siswinya. Dengan cara ini, nama UiTM sebagai institusi 

ilmuwan tinggi akan menjadi gah dan terbilang di seluruh 

dunia. Insya-Allah. 

Di dalam negara pula, Beta juga amat bersukacita apabila 

difahamkan yang program Mengubah Destini Anak Bangsa 

yang dilaksanakan oleh UiTM pada awal tahun ini berjalan 

dengan lancar. lanya mendapat sambutan yang amat 

menggalakkan dan sudah menjadi buah mulut rakyat. 

Semoga usaha murni ini akan mendapat sokongan dan 

sumbangan yang lebih mantap daripada pihak dermawan bagi 

membantu universiti ini mengubah masa hadapan kaum 

bumiputera ke arah yang lebih sejahtera. 

Justeru, Beta berharap UiTM akan terus memberi fokus khas 

untuk program ini agar belia-belia dari keluarga miskin, sama 

ada di bandar atau di desa, mendapat peluang melanjutkan 

pelajaran ke peringkat universiti. Insya-Allah, dengan ilmu 

yang mereka peroleh, kehidupan masa hadapan mereka, 

keluarga mereka, dan bangsa mereka akan lebih cerah dan 

terjamin. Dengan kekuatan UiTM yang mempunyai kampus 

cawangan di seluruh negara, Beta pasti program ini akan 

mencapai impak yang tinggi ke seluruh pelosok negara. 

Beta juga sukacita apabila dimaklumkan bahawa Istiadat 

Konvokesyen UiTM Ke-73 ini juga dilangsungkan di empat 

kampus cawangannya, iaitu Perak, Perlis, Sarawak dan 

Terengganu. Beta pasti ini adalah sebagai salah satu langkah 

awal untuk memberi kuasa autonomi kepada semua kampus 

cawangan UiTM agar ianya dapat berkembang dengan lebih 

pesat secara fizikal dan juga pengisian akademiknya. 

Dengan kenaikan taraf kampus-kampus cawangan itu kelak, 

maka dapatlah UiTM ini dinamakan Universiti DiRaja dan 

ditempatkan di bawah naungan Raja-Raja Melayu. Beta 

doakan agar segala proses dan hasilnya akan menjadi lancar 

dan sempurna. 

Para graduan serta hadirin sekalian; 

Dunia semakin dihambat dengan pelbagai masalah 

kemanusiaan dan kehidupan. Di dalam negara kita sendiri 

banjir besar melanda Kedah dan Perlis, yang telah 

menyebabkan kehilangan harta benda dan beberapa nyawa. 

Sebagai anggota masyarakat yang prihatin, Beta menyeru 

kepada rakyat sekalian, terutamanya para graduan, agar 

belajar menjadi sukarelawan dan dermawan bagi membantu 

mangsa-mangsa bencana alam seumpama ini. Jika rakyat kita 

boleh membantu mangsa-mangsa di negara lain seperti 

Indonesia, Pakistan, China, Sri Lanka dan sebagainya, sudah 

pasti kita dapat membantu sesama kita rakyat Malaysia, tanpa 

mengira fahaman politik. Hari ini kita membantu, mungkin 

pada masa hadapan kita pula yang perlu dibantu. 

Beta menyeru supaya kita saling bantu-membantu kerana di 

dalam keadaan sebegini, rakyat pastinya amat memerlukan 

tempat bergantung harap, terutamanya daripada kepimpinan 

yang mantap dan yang boleh mereka percaya. Para belia kita 

pula boleh belajar melalui pengalaman sebegini, kerana Beta 

percaya pengalaman adalah satu cara pendidikan yang amat 

berkesan. Dari penglibatan sebegini akan terserlah bakat-

bakat kepimpinan di kalangan rakyat kita. 

Di sini Beta ingin sarankan agar UiTM mempergiatkan lagi 

penubuhan pasukan sukarelawan bagi membantu mangsa-

mangsa bencana alam secara menyeluruh dalam sistemnya di 

serata negara. Jika berlaku sesuatu bencana, pasukan ini tahu 

apa yang perlu dilakukan, sama ada menyelamat, mengenal 

pasti, dan membantu mangsa, seterusnya dapat 

mendokumentasikannya sebagai bahan rujukan untuk masa 

hadapan. Dengan cara ini juga UiTM dapat mendekatkan diri 

dengan masyarakat, terutamanya di hati mereka. 

Sehubungan itu juga Beta menyeru semua warga UiTM, dari 

bawah hingga ke atas, hendaklah menjauhi jalan perpecahan 

sesama sendiri. Setiap lapisan warga perlu memahami dasar 

dan pendekatan universiti agar sama-sama dapat memainkan 

peranan dan menyokong hala tuju universiti. Jangan ada 

seorang pun yang terpinggir, kerana Beta pasti setiap individu 

itu mempunyai kekuatan atau keistimewaan tersendiri, yang 

boleh membantu penambahbaikan universiti. 

Pihak pengurusan pula perlu mengenal pasti kekuatan-

kekuatan individu itu, dan berusaha untuk mendapat yang 

terbaik dari modal insan tersebut. Selain itu pihak pengurusan 

juga perlu membantu warga universiti memudahcarakan 

sesuatu proses agar kerja dan kehidupan menjadi lebih 

produktif. 

Akhir titah, Beta dan Raja Permaisuri Agong mendoakan agar 

Konvokesyen ke-73 UiTM ini berjalan sempurna dan lancar. 

Semoga Allah Subhanahuwataa'la melindungi para graduan 

dan warga universiti ini daripada sebarang musibah, dan 

sentiasa jua dikurniakan kekuatan serta keberkatan agar terus 

dapat berusaha mengubah destini anak bangsa di atas muka 

bumi Allah ini. 

Sekian, wabillahitaufiq walhidayah wassalamu alaikum 

warahmatullahi wabarokatuh. 

UCAPAN NAIB CANSELOR 

Dato' Prof. Ir. Dr. Sahol Hamid Abu Bakar 

ISTIADAT KONVOKESYEN KE 73 

Universiti Teknologi MARA 

25/11/2010 

Bismillahirrahimanirrahim. 

Menghadap Tuanku Canselor, 

Seri Paduka Baginda Yang Di-Pertuan Agong, Al-Wathiqu Billah 

Tuanku Mizan Zainal Abidin Ibni Al-Marhum Sultan Mahmud Al-

Muktafi Billah Shah. 

dan 

Seri Paduka Baginda Raja Permaisuri Agong, Tuanku Nur Zahirah. 

Ampun Tuanku; Sembah patik mohon diampun. 

Patik dengan penuh hormat dan takzim merafak sembah 

menjunjung setinggi-tinggi kasih, atas limpah berkenan Tuanku Seri 

Paduka berdua bercemar duli, berangkat ke Istiadat Konvokesyen 

UiTM kali ke-73 pada pagi ini. 



Sesungguhnya, keberangkatan Tuanku berdua begitu bermakna 

buat patik-patik warga universiti sekalian, kerana tanpa 

keberangkatan Tuanku Seri Paduka berdua, Istiadat Konvokesyen 

ini sudah pasti akan hilang serinya. 

Patik serta seluruh warga UiTM juga amat terharu atas komitmen 

dan keprihatinan Seri Paduka Tuanku terhadap kemajuan universiti 

ini. Justeru, patik-patik sekalian berdoa agar Tuanku senantiasa 

dilindungi Allah serta dikurniakan kedaulatan dan kemuliaan yang 

tinggi agar dapat terus mendorong warga universiti ini mencapai 

kejayaan di dunia dan, Insya-Allah, di akhirat jua. 

Patik sekalian juga berjanji akan terus menumpahkan taat setia yang 

tidak berbelah bagi kepada Seri Paduka BagindaTuanku dan akan 

terus memberikan perkhidmatan yang cemerlang dalam 

menjalankan tugas di universiti ini. Sokongan padu dan ilham-ilham 

bernas yang Tuanku titahkan, telah banyak memberi dorongan 

kepada patik-patik sekalian untuk berusaha dengan lebih tekun dan 



gigih lagi dalam memperjuangkan falsafah dan pencapaian 

matlamat UiTM serta negara kita yang tercinta ini. 

Patik, serta seluruh warga UiTM juga merakamkan ucapan 

menjunjung kasih atas sudi berkenannya Tuanku Canselor 

menganugerahkan ijazah kepada para graduan dalam istiadat ini. 

Sudah semestinya ini akan memberi erti yang besar kepada 634 

orang graduan serta ahli keluarga masing-masing yang hadir pada 

hari yang bersejarah ini. 

Patik juga menyembah ucapan menjunjung kasih atas berkenannya 

Tuanku untuk menyempurnakan penganugerahan Ijazah Doktor 

Kehormat kepada dua orang tokoh kejuruteraan dan akademik 

negara, iaitu Dato' Dr. Haji Ahmad Zaidee Laidin dan Prof. Dato' Dr. 

Mohd Mansor Hj. Salleh, sebentar nanti. 

Seterusnya patik ingin memohon izin berkenan Tuanku, untuk patik 

menyampaikan ucapan kepada sidang hadirin sekalian. 

Ampun Tuanku, 



Salutations.... 

Assalamualaikum Warahmatullahi Wabarakatuh; Selamat Sejahtera, 

Salam Satu Malaysia, dan UiTM Sentiasa Di Hatiku. 

Terlebih dahulu saya bersama 180,000 warga pelajar dan 15,000 

staf UiTM, mengucapkan selamat datang kepada semua jemputan, 

terutamanya ibu bapa dan sanak saudara, yang datang dari jauh 

dan dekat untuk meraikan para graduan dalam Sidang Pertama 

Istiadat Konvokesyen UiTM Ke-73 pada pagi ini. Semoga istiadat ini 

dapat menyatukan hati-hati kita semua ke arah kehidupan yang 

lebih aman dan makmur di dalam negara Malaysia yang kita cintai 

ini. 

Hadirin yang dimuliakan, 

Istiadat Konvokesyen UiTM kali ke-73 ini mempunyai beberapa 

kelainan berbanding istiadat-istiadat yang lepas. 

Yang pertamanya; Selain di Shah Alam, istiadat kali ini juga akan 

dilangsungkan di empat buah kampus cawangan, iaitu Perlis, 

Terengganu, Sarawak,dan Perak. 



Di Kampus Induk Shah Alam ini, sebanyak 18 sidang akan 

dilangsungkan; di UiTM Perlis sebanyak 6 sidang; di UiTM 

Terengganu, 5 sidang; di UiTM Sarawak, 3 sidang; dan di UiTM 

Perak, sebanyak 2 sidang. 

Jumiah kesemuanya ialah 34 sidang, di mana seramai 21,476 orang 

graduan akan dianugerahkan dengan diploma dan ijazah masing-

masing. 

Kelainan kedua ialah; Bilangan graduan untuk peringkat sarjana dan 

kedoktoran falsafah dalam sidang pertama ini bertambah ramai, iaitu 

seramai 634 orang. Angka ini menunjukkan peningkatan jelas dalam 

melahirkan graduan di peringkat sarjana dan PhD. 

Ketiganya; Seramai dua orang tokoh akan dianugerahkan dengan 

Ijazah Kehormat Kedoktoran dalam bidang kejuruteraan. 



Hadirin sekalian; 

Kelainan-kelainan ini, walau pun nampaknya kecil, tetapi jika diteliti 

dengan lebih halus, sebenarnya ia melambangkan perubahan-

perubahan yang sedang berlaku di UiTM ini. 

Seperti diketahui umum, UiTM telah diberi satu amanah dan 

tanggungjawab yang besar oleh kerajaan dan rakyat, iaitu untuk 

menambah bilangan mahasiswa Melayu dan bumiputera di dalam 

negara. Oleh itu, UiTM perlu dan sedang membesar, serta perlu 

menebarkan sayapnya ke seluruh negara. 

Dengan cabaran untuk menambah bilangan pelajar yang ramai, 

bukan lagi 200 ribu orang, malahan telah ditingkatkan ke 250 ribu 

orang, maka, UiTM perlu memperkemaskan strateginya, tanpa 

mengurangkan kualiti akademiknya. 

Salah satu strategi adalah memperkasakan kampus-kampus 

cawangan yang ada di seluruh pelosok negara. Insya-Allah di masa 



terdekat nanti kita akan saksikan kampus-kampus cawangan ini 

menjadi universiti yang berautonomi sendiri. 

Dengan perkembangan sebegitu, Kampus Induk Shah Alam akan 

memberi tumpuan lebih kepada penyelidikan dan pengajian di 

peringkat sarjana dan PhD. Langkah-langkah awal telah diambil dan 

kesannya kita dapat lihat pada hari ini di mana bilangan graduan di 

peringkat sarjana dan falsafah kedoktoran kian meningkat. 

Hadirin sekalian, 

Dua orang tokoh yang akan dianugerahkan dengan Ijazah Kehormat 

Kedoktoran sebentar nanti adalah bekas Pengarah ITM sendiri, 

yang telah banyak berjasa kepada universiti ini dan juga negara. Ini 

menunjukkan, UiTM tidak lupa kepada jasa dan sumbangan bakti 

orang-orang yang terdahulu. 

UiTM juga tidak lupa kepada asas penubuhannya. Oleh itu, jika para 

hadirin sekalian perhatikan betul-betul, mulai tahun ini, slogan atau 



tag-line yang kita gunakan ialah "UiTM: Mengubah Destini Anak 

Bangsa." 

Slogan ini adalah untuk mengingatkan setiap warga universiti ini 

khasnya, dan rakyat Malaysia umumnya, bahawa UiTM ini 

mempunyai misi khas, iaitu membantu bangsa kita mencari jalan 

yang terbaik, iaitu pembangunan insan melalui pencapaian ilmu dan 

akademik, agar bangsa kita dapat sama-sama memainkan peranan 

dan sama-sama dapat menikmati kekayaan dan kesejahteraan 

negara kita ini. 

Justeru, UiTM bukan sahaja memberi tumpuan untuk mendidik 

mereka yang cemerlang dalam bidang akademik, tetapi juga 

memberi peluang kepada anak-anak Melayu dan bumiputera dari 

keluarga yang miskin, yang keputusan peperiksaan mereka tidak 

begitu baik, untuk belajar diperingkat Pra-Diploma, agar mereka 

dapat menyesuaikan diri untuk belajar pada peringkat yang lebih 

tinggi. 



Saya yakin, ada di kalangan para graduan kita pada hari ini yang 

terdiri dari kalangan sedemikian. Saya tak perlu lihat jauh, kerana 

saya juga adalah dari golongan tersebut. 

Saya pasti, tanpa UiTM memberi peluang kepada saya dahulu, saya 

tak tahu apa yang akan terjadi pada diri dan kehidupan saya 

sekarang. UiTM telah mengubah destini hidup saya. 

Apabila terkenang jasa UiTM dan jasa kerajaan terhadap saya 

sebeginilah, menjadikan saya amat bersyukur kepada Allah yang 

saya ini rakyat Malaysia, dan amat insaf untuk membantu anak 

bangsa saya mencari destini yang lebih cemerlang. 

°leh itu, di dalam perhimpunan yang mulia ini, bersaksikan Seri 

Paduka Baginda Tuanku Canselor, saya mengajak saudara saudari 

para graduan sekalian, jangan sekali-kali membelakangi anak 

bangsa kita yang masih memerlukan pertolongan kita. Kejayaan kita 

d i sini bukan sahaja untuk kita tetapi untuk seluruh anak bangsa kita. 



Ingatlah, ini perjuangan kita bersama, perjuangan UiTM, tempat kita 

sama-sama mencari ilmu dan keredhaan Allah ini. 

Semoga saudara dan saudari dapat kembali membalas budi kepada 

UiTM, alma mater saudara dan saudari ini, dalam apa jua cara 

sekali pun. Marilah kita bersama-sama teruskan perjuangan 

memajukan UiTM, sebuah universiti istimewa, yang 

memperjuangkan masa hadapan agama, bangsa dan tanah air. 

Di samping itu, saya juga ingin berpesan, janganlah kita lupa jasa 

ayah dan ibu kita, guru-guru kita, dan harapan rakyat negara kita. 

Doa dan harapan merekalah yang membawa kita ke sini pada hah 

inj. 

Salam kejayaan, tahniah, dan selamat maju jaya, saya dan seluruh 

warga UiTM ucapkan dengan penuh rasa berbangga atas 

pencapaian saudara saudari sekalian. Kami juga iringi perjalanan 

hidup para graduan sekalian dengan doa semoga diberkati Allah 

selalu di dunia dan akhirat. 



Ampun Tuanku; 

Demikianlah tadi sembah ucapan daripada patik. Patik bagi pihak 

seluruh warga UiTM sekali lagi menjunjung kasih atas berkenan Seri 

Paduka Baginda Tuanku Canselor dan Seri Paduka Baginda Tuanku 

Zahirah mencemar duli berangkat ke Istiadat Konvokesyen kali ini. 

Sekiranya adalah apa-apa kekurangan, patik memohon ribuan 

ampun dan maaf. Patik akhiri ucapan patik, dengan serangkap 

pantun: 

Paku terpacak di atas alang; 

Teras jati tak dimakan usang: 

Tuanku berangkat istiadat cemerlang, 

Hati yang gundah menjadi senang. 

Ampun Tuanku. 

Daulat Tuanku. 

Dirgahayu Tuanku. 

Sekian, Wabilahi taufik walhidayah, Wassalamualaikum 

warahmatullahi wabarakatuh. 



TEKS UCAPAN 

YBHG TAN SRI DATO' SERI ARSHAD AYUB 

PRO-CANSELOR UiTM 

Dl MAJLIS KONVOKESYEN UiTM KE - 73 

26 NOVEMBER 2010 (KHAMIS) 

SIDANG KEDUA 



UCAPAN 

YBHG TAN SRI DATO' SERI ARSHAD AYUB 

PRO-CANSELOR UiTM 

Dl MAJLIS KONVOKESYEN UiTM KE - 73 

SIDANG KEDUA (PAGI) 

Bismillahirrahmanirrahim 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 2, Sesi Pagi, 26 November 2010 

Alhamdulillah, bersyukur kita ke hadrat Allah S.W.T yang telah 

menemukan kita berada di Istiadat Konvokesyen Universiti 

Teknologi MARA kali ke-73 ini. 

Terlebih dahulu saya ingin mengucapkan ribuan terima kasih di 

atas kehadiran para ibu bapa dan kaum keluarga pada pagi ini. 

Segala kesabaran, kerjasama dan budi baik ibu bapa dan 

keluarga yang telah bersama-sama berganding bahu dengan 

pihak UiTM untuk kejayaan anak masing-masing sangat dihargai. 

Dan khasnya, sekalung tahniah saya tujukan kepada graduan-

graduan di dalam dewan ini yang telah berjaya menamatkan 

pengajian mereka di satu-satunya institut pengajian tinggi 

bumiputera yang amat kita sanjungi dan sayangi - UiTM Selalu 

Di Hatiku! 

Hadirin-Hadirat Yang Di Hormati Sekalian, 

Pada pagi Jumaat yang mulia ini, sejumlah 868 graduan dari 

Fakulti Pengurusan Hotel & Pelancongan serta Fakulti Teknologi 

Kreatif & Artistik, akan menuai hasil dari usaha yang telah 

mereka curahkan beberapa tahun lalu; apabila mereka menerima 

skrol - sama ada diploma atau ijazah sarjana muda masing-

masing. Inilah sebahagian bekalan mereka untuk memajukan diri, 

agama dan bangsa di dalam dunia yang penuh persaingan ini. 

Saya percaya bahawa kejayaan yang dikecapi ini adalah hasil 

usaha serta komitmen yang padu dari para graduan dan juga 

diiringi sokongan dan doa dari ibu bapa dan keluarga. Tidak lupa 

juga, kejayaan ini melibatkan juga semua warga UiTM yang telah 

memberi sokongan padu dalam menjalankan tugas mereka untuk 

menentukan saudara saudari menimba ilmu dalam suasana dan 

persekitaran yang sesuai. Sekali lagi, syabas kepada semua! 

YBhg Tan Sri Dato' Seri Arshad Ayub Page 2 



Sidang 2, Sesi Pagi, 26 November 2010 

Hadirin sekalian, 

Marilah kita bersama-sama mengimbas kembali sejarah 

Universiti Teknologi MARA ditubuhkan pada tahun 1956, bermula 

dari sebuah bangunan setingkat di Jalan Othman, Petaling Jaya 

yang pada masa itu dikenali sebagai Pusat Latehan RIDA, ia 

ditubuhkan khas sebagai pusat pembimbing bidang pendidikan 

dan pentauliahan. Pusat Latehan RIDA menjadi Kolej MARA pula 

pada tahun 1965 dengan menawarkan satu-satunya kursus iaitu 

Program Diploma Pengajian Perniagaan yang ada kaitan dengan 

Kolej Teknikal Ealing, London. 

Pada tahun 1967 pula, Kolej MARA telah ditukar menjadi Institut 

Teknologi MARA (ITM), dan berpindah pula ke kampus baru di 

Shah Alam, di atas tanah seluas 300 ekar, bagi menampung 

perkembangannya. Dari saat itulah ITM berkembang sebagai 

institusi pengajian tinggi. Sekali gus telah mendorong kepada 

pembentukan Akta ITM 1976 yang kemudiannya memutuskan 

supaya ITM diletakkan di bawah Kementerian Pendidikan 

Malaysia. 

Walau pun ITM telah diletakkan pada kedudukan yang setaraf 

dengan institusi-institusi pengajian tinggi yang lain pada tahun 

1996, tarikh 26 Ogos 1999 merupakan tarikh yang paling 

bermakna kepada kita semua, apabila Universiti Teknologi 

MARA telah diumumkan. Penukaran status ini tidak menjejaskan 

fungsinya untuk memberi pendidikan kepada golongan 

bumiputera di peringkat profesional dan separa profesional. 

Para hadirin sekalian, 

Atas kepercayaan bahawa setiap individu mampu mencapai 

kecemerlangan dalam apa jua bidang diceburi melalui 

pemindahan ilmu dan penerapan nilai-nilai murni, UiTM terus 

berusaha menerajui dinamisme bumiputera semua bidang 

profesional dalam melahirkan graduan-graduan yang berdaya 

saing. Harapan UiTM adalah supaya dapat memenuhi impian dan 

hasrat para ibu dan bapa yang telah berkorban wang ringgit untuk 

membolehkan anak-anak mereka mendapat pendidikan yang 

berguna dan seterusnya menjadikan mereka insan-insan yang 

berjasa kepada keluarga, masyarakat dan tanah air. Lebih-lebih 

lagi apabila kita meneliti kembali saranan Yang Amat Berhormat 

Perdana Menteri kita yang mahukan kita mencapai 

pembangunan modal insan. 

UiTM sebagai sebuah universiti yang terbesar di Malaysia telah 

diberikan beberapa mandat untuk mencapai visi tersebut. UiTM 

telah digesa untuk sentiasa berusaha untuk memberikan 

perkhidmatan yang terbaik dalam melahirkan graduan yang 

mempunyai modal insan yang berkualiti dalam pelbagai aspek 

merangkumi kemahiran dan pengetahuan dunia dan akhirat. 

Pihak UiTM juga digesa untuk memastikan bakal graduan yang 

lahir memiliki minda kelas pertama bagi menyahut pelbagai 

cabaran dengan sentiasa berfikiran positif, kreatif dan inovatif. 

Visi negara ini tidak akan dapat dicapai sekiranya para graduan 

bumiputera yang dikasihi tidak memainkan peranan sama besar 

dengan UiTM. Jika para graduan di sini tidak dapat mengecapi 

konsep modal insan dan tidak menanamkan cinta terhadap 

konsep UiTM Dihatiku, maka gagallah UiTM dan gagallah juga 

saudara saudari sebagai graduan modal insan yang terbaik dan 

terbanyak seperti yang dikehendaki oleh negara tercinta ini. 

Saudara-saudari graduan dan para hadirin sekalian, 

Sehubungan dengan itu, ingin saya mengingatkan para graduan 

agar berpegang kepada prinsip terus berusaha, 

bertanggungjawab, amanah, jujur, ikhlas dan juga berfikiran 

positif, optimistik, proaktif, berdaya saing dan berketerampilan 

dalam melaksanakan tanggungjawab yang diberikan kepada 

anda semua di luar sana. Inilah ciri-ciri positif yang dikaitkan 

dengan istilah "integriti". Saya amat percaya bahawa integriti 

adalah salah satu aspek yang amat penting dan istimewa yang 

dapat membantu memajukan sesuatu bangsa dan negara. 

Seperti yang kita sedia maklum, graduan universiti adalah bakal 

menjadi pemimpin negara maka konsep integriti adalah satu 

amalan yang hams dipupuk bukan hanya bermula dari masa 

menjejakkan kaki ke universiti hingga ke tamat pengajian tetapi 

mestilah juga dipupuk dan dididik dari rumah. Sikap integriti inilah 

yang hams sebati di kalangan para graduan sekalian supaya 

negara yang dipimpin oleh saudara saudari pada masa akan 

datang bertunjangkan landasan yang betul, jujur dan amanah 

serta menolak budaya kerja yang tidak jujur. 

Para hadirin yang dihormati, 

Graduan-graduan dari kedua-dua fakulti ini amat unik. Keunikan 

mereka adalah kerana mereka ini dapat melibatkan diri dalam 

hampir apa sahaja bidang yang bersifat memberi perkhidmatan 

yang memerlukan kebolehan daya cipta. Seperti Fakulti 

Pengurusan Hotel & Pelancongan, di mana skop bidang 

hospitaliti dan pelancongan bukan lagi ke bidang perhotelan dan 

pelancongan tetapi telah juga menular ke beberapa sektor lain 

seperti peruncitan, pengeluaran, pemasaran, pengurusan, 

penyelidikan, pendidikan, dan juga keusahawanan. 

Skop bidang Teknologi Kreatif dan Artistik pula yakni penulisan 

artistik, seni layar, teater, pengurusan seni juga menjadi bidang 

semakin meluas pasarannya kerana industri perfileman, teater 

dan seni tanah air adalah salah satu segmen perindustrian 

walaupun kecil di dalam sektor ekonomi negara tetapi hasil-hasil 

karya daripada industri tersebut tuan-tuan dan puan-puan 

merupakan lambang produk budaya bangsa, lambang pemikiran 

dan ideologi bangsa serta merupakan pantulan identiti bangsa. 

Tuan-tuan dan puan-puan serta para graduan sekalian, 

Dari bidang teknologi kreatif dan artistik ke pengurusan seni 

kulinari dan gastronomi - daripada kreativiti yang diajar, dicerna, 

diasah dan ditimba, Insya-Allah akan membolehkan para graduan 

menyesuaikan diri di dalam bidang-bidang yang akan diceburi 

nanti. Kita juga tidak boleh lupa, tujuan Universiti Teknologi 

MARA diwujudkan adalah untuk melahirkan ramai usahawan 

bumiputera agar dapat bersaing dengan sihat di antara 

bumiputera dengan bukan bumiputera, yang rata-rata 

mendominasi industri perniagaan. 

Di UiTM, Kursus Keusahawanan adalah amat dititikberatkan bagi 

mencapai matlamat tersebut agar para graduan yang dilahirkan 

adalah mereka yang kritis di dalam bidang keusahawanan. Ini 

adalah untuk membuktikan bahawa masyarakat bumiputera juga 

berkebolehan di dalam bidang perniagaan bagi bersama-sama 

menggembleng tenaga untuk menaikkan mutu keunggulan 

ekonomi bumiputera di persada dunia. Pihak UiTM menyambut 

baik hasrat kerajaan yang akan menyediakan program latihan 

pengembangan usahawan untuk menaik taraf usahawan kepada 

usahawan yang celik teknologi sejajar dengan hasrat UiTM 

menyediakan graduan-graduan yang "technology saw/. Selain 

dari itu, pembentangan bajet baru-baru ini juga mengumumkan 

kerajaan memperuntukkan RM100 juta untuk industri 

pelancongan negara. Juga perbelanjaan sebanyak RM85 juta 

untuk kemudahan pembinaan infrastruktur hotel-hotel dan resort-

resort di kawasan pedalaman sebagai langkah meningkatkan lagi 

usaha-usaha ecotourism negara ini. Pada masa yang sama juga 

sejumlah RM200 juta diperuntukkan untuk pembelian produk-

produk kreatif seperti filem-filem berkualiti terbitan tempatan, 

termasuk drama dan program rencana atau dokumentari. 

Kesemua ini memperlihatkan kepentingan kedua-dua bidang -

hospitaliti dan kreatif & artistik yang saudara saudari ceburi ini. 

YBhg Tan Sri Dato' Sen Arshad Ayub Page 10 



Sidang2, Sesi Pagi, 26 November 2010 

ekonomi bumiputera di persada dunia. Pihak UiTM menyambut 

baik hasrat kerajaan yang akan menyediakan program latihan 

pengembangan usahawan untuk menaik taraf usahawan kepada 

usahawan yang celik teknologi sejajar dengan hasrat UiTM 

menyediakan graduan-graduan yang "technology savvy". Selain 

dari itu, pembentangan bajet baru-baru ini juga mengumumkan 

kerajaan memperuntukkan RM100 juta untuk industri 

pelancongan negara. Juga perbelanjaan sebanyak RM85 juta 

untuk kemudahan pembinaan infrastruktur hotel-hotel dan resort-

resort di kawasan pedalaman sebagai langkah meningkatkan lagi 

usaha-usaha ecotourism negara ini. Pada masa yang sama juga 

sejumlah RM200 juta diperuntukkan untuk pembelian produk-

produk kreatif seperti filem-filem berkualiti terbitan tempatan, 

termasuk drama dan program rencana atau dokumentari. 

Kesemua ini memperlihatkan kepentingan kedua-dua bidang -

hospitaliti dan kreatif & artistik yang saudara saudari ceburi ini. 

YBhg Tan Sri Dato' Sen Arshad Ayub Page 10 



Sidang 2, Sesi Pagi, 26 November 2010 

Saudara dan saudari yang saya hormati, 

Izinkan saya mengingatkan kepada semua bahawa saudara 

saudari sebagai graduan adalah kelompok pengkaji, penghasil 

idea baru, pendesak dan seterusnya elemen yang menyampaikan 

mesej-mesej kepada masyarakat dan pemerintah. Dalam erti kata 

yang lain, graduan adalah nadi masyarakat. Para graduan 

sepatutnya sudah memahami atau sekurang-kurangnya bersedia 

untuk memahami permasalahan yang wujud di dalam masyarakat 

tempat ia kembali. 

Juga para graduan perlu melihat kepada kemahiran berdakwah -

iaitu kebolehan menyebarkan maklumat-maklumat tentang 

profesion yang diceburi; adalah amat perlu untuk berdaya saing. 

Seorang graduan waiib mempunyai sekurang-kurangnya satu 

kemahiran sebagai wasilah berdakwah ini. Saya juga percaya 

bahawa dengan adanya keluarga yang menyokong dan 

menyertai amal Islami akan mendorong seseorang graduan untuk 

pentadbiran dan akademik UiTM, tingkatkanlah usaha. Semoga 

Allah Azjawajalla sentiasa memberkati dan mempermudahkan 

semua usaha murni kita. 

Bagi pihak UiTM, saya ingin mengucapkan terima kasih di atas 

kerjasama dan sokongan semua pihak yang terlibat secara 

langsung, mahupun tidak langsung pada Istiadat Konvokesyen 

Kali ke-73 ini. Saya mendoakan keselamatan dan kesejahteraan 

semua para hadirin sekalian untuk meneruskan perjalanan ke 

destinasi masing-masing selepas istiadat konvokesyen sidang ke 

dua ini. 

Sekian, Wabillahi taufik Walhidayah Wassalamualaikum 

Warahmatullahi Wabarakatuh. 

YBhg Tan Sri Dato' Sen Arshad Ayub Page 13 



TEKS UCAPAN 

YBHG TAN SRI DATO' SERI ARSHAD AYUB 

PRO-CANSELOR UiTM 

Dl MAJLIS KONVOKESYEN UiTM KE - 73 

27 NOVEMBER 2010 (SABTU) 

SIDANG KETIGA 



UCAPAN 

YBHG TAN SRI DATO' SERI ARSHAD AYUB 

PRO-CANSELOR UITM 

Dl MAJLIS KONVOKESYEN UiTM KE - 73 

SIDANG KETIGA (PAGI) 

Bismillahirrahmanirrahim 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 3, Sesi Pagi, 26 November 2010 

Syukur Alhamdulillah, dengan izin Allah S.W.T. kita semua 

berada Dewan Sri Budiman ini untuk sama-sama menyaksikan 

satu majlis yang sungguh istimewa dan penuh bermakna iaitu 

Istiadat Konvokesyen Ke-73, UiTM. 

Terlebih dahulu saya ingin merakamkan setinggi-tinggi tahniah 

dan syabas kepada seluruh graduan Fakuiti Farmasi dan Fakuiti 

Pengurusan dan Teknologi Pejabat kerana telah berjaya 

menerima ijazah dan diploma masing-masing pada hari ini. 

Kepada ibu bapa, kaum keluarga, dan sahabat handai para 

graduan sekalian, saya juga mengucapkan tahniah atas kejayaan 

anak-anak tuan-tuan dan puan-puan. Terima kasih juga atas 

kesudian tuan-tuan dan puan-puan yang berkumpul hari ini untuk 

sama-sama meraikan para graduan pada pagi ini. 

Para hadirin sekalian, 

Kita telah pun menyaksikan sebentar tadi seramai lebih 200 

orang graduan menerima ijazah dan diploma dari Fakuiti Farmasi 

manakala hampir 600 orang graduan menerima ijazah dan 

diploma dari Fakulti Pengurusan & Teknologi Pejabat. Saya 

percaya dengan pendedahan kepada modul-modul pemasaran, 

ekonomi dan perniagaan, graduan farmasi lebih cenderung untuk 

menceburi dalam bidang perniagaan dan industri farmaseutikal. 

Walaupun, mereka perlu menjalani perkhidmatan wajib dengan 

kerajaan selama 3 tahun, namun selepas mereka tamat tempoh 

ini, ramai graduan yang ingin membuka kedai farmasi mereka 

sendiri. Ini perkembangan yang sihat supaya ahli farmasi akan 

mendapat hak pendispensan ('dispensing rights') apabila 

bilangan peruncit farmasi bertambah pada masa akan datang. 

Ini adalah selaras dengan hasrat pihak Fakulti Farmasi 

melahirkan graduannya yang berpotensi untuk menjadi usahawan 

dalam bidang Farmasi apabila graduan dibekalkan dengan 

kemahiran luas dalam pelbagai bidang industri seperti 

pembuatan, pemasaran atau perkhidmatan dalam kursus-kursus 

bidang tersebut. 

Jaringan kerjasama Fakulti Farmasi dengan industri telah lama 

wujud. Sebagai contoh, jaringan kerjasama Syarikat 

Pharmaniaga dan CCM dengan Fakulti telah membantu dari 

sudut latihan untuk para pelajar manakala kajian dari segi 

teknologi farmaseutikal akan dapat mengeluarkan produk yang 

berinovatif. 

Jaringan fakulti dengan industri kesihatan sama ada kerajaan 

atau swasta juga amat berkesan dalam memberi pendedahan 

dan pengetahuan serta mengenali dengan lebih mendalam lagi 

akan potensi industri farmaseutikal. 

Para graduan yang diraikan sekalian, 

Saya percaya pihak fakulti sentiasa menggalakkan agar tuan-tuan 

dan puan-puan sentiasa berusaha dalam memberi komitmen 

yang tinggi, berdikari dan berdaya saing semasa pengajian 

sebagai langkah untuk membina semangat jati diri dan daya 

juang dalam usaha menghadapi dunia kerjaya mencabar yang 

memerlukan sikap yang matang dan berfikiran kritis. Sebagai 

contoh, penjagaan pesakit menjadi kian mencabar dengan 

wujudnya wabak-wabak virus yang sukar ditangani seperti SARS, 

HIV, H1N1 dan penyakit-penyakit kronik lain seperti diabetes, 

kardiovaskular, kanser dan sebagainya. Ini memerlukan seorang 

ahli farmasi yang bersikap profesional dalam menyediakan 

keperluan perubatan. Mereka perlu sentiasa bersedia dengan 

pengetahuan yang terkini dan dapat memberi khidmat nasihat 

kepada pesakit dan juga ahli profesional kesihatan lain yang 

memerlukan maklumat-maklumat yang tepat dan cepat. 

Sebagai ahli farmasi, nilai-nilai profesional seperti jujur serta 

mempunyai integriti yang tinggi dalam diri mereka perlu ada 

kerana mereka perlu memberi rawatan pesakit dari aspek ubat-

ubatan yang berkesan dan pada kos yang berpatutan. Pesakit 

pula perlulah menjadi keutamaan berbanding diri ahli farmasi itu 

sendiri. Sikap prihatin, "sympathy" dan "empathy adalah antara 

perkara yang sering diterapkan dalam diri ahli farmasi. Sifat-sifat 

murni ini perlu, terutamanya apabila mereka menjalankan 

tugasan penjagaan farmaseutikal di mana setiap insan perlu 

diberi perkhidmatan terbaik tanpa mengira asal-usul, umur atau 

bangsa. 

Hadirin-hadirat yang dimuliakan, 

Seperti yang kita sedia maklum, perubahan dalam suasana 

sesebuah organisasi telah mendorong kepada bertambahnya 

permintaan terhadap pengurus yang berwibawa, profesional, 

berkeupayaan untuk menyesuaikan diri dan boleh menerima 

sesuatu perubahan atau pembaharuan serta cenderung dan 

cekap di dalam pelbagai lapangan. Dunia perniagaan kini juga 

memerlukan pengurus organisasi yang memiliki pendidikan dan 

pengetahuan teras. Disebabkan pelbagai cabaran baru 

menghujani mereka yang bergiat dalam bidang pengurusan dan 

teknologi pejabat, maka amat penting para pengurus organisasi 

sedar tentang keperluan, ilmu pengetahuan dan trend dunia 

perniagaan sejagat yang terkini. 

Ruang ini sudah diisi dengan begitu jayanya oleh Fakuiti 

Pengurusan dan Teknologi Pejabat, Universiti Teknologi MARA 

selama lebih daripada 25 tahun. Hah ini saja kita berpeluang 

mengucapkan tahniah kepada bakal pengurus-pengurus pejabat, 

bakal pengurus-pengurus majlis, bakal eksekutif perkhidmatan 

pelanggan, bakal eksekutif pengurus kesihatan yang berwibawa 

untuk memenuhi keperluan modal insan profesional yang 

sentiasa ditagih oleh industri setempat dan global. Hah ini juga 

kita dapat melihat hasil daripada janji fakuiti ini untuk 

menyediakan program pendidikan yang dinamik, relevan dan 

bermanfaat kepada organisasi, agama, bangsa dan negara. 

Atas dasar menyahut cabaran untuk menjadi fakuiti bertaraf 

dunia, maka fakuiti ini adalah satu-satunya fakuiti di universiti 

awam di Malaysia yang menghasilkan para graduan bidang 

Perkhidmatan Pelanggan. Pentadbiran Kesihatan dan 

Pengurusan Majlis. Syabas diucapakan kepada Fakulti 

Pengurusan dan Teknologi Pejabat (FPTP). 

Jika kita persoalkan mengapa perlu program-program ini 

ditawarkan di fakulti ini, maka jawapannya amat mudah. Sebuah 

pertubuhan di Amerika Syarikat, Association of Professional 

Office Managers menyatakan bahawa "bidang ini masih 

berkembang dan berubah-ubah mengikut rentak dunia korporat. 

Selalunya seorang pengurus pejabat dikehendaki menjadi 

seorang kaunselor, penyelia, mentor, ibu bapa, pengurus acara 

dan segala-galanya. Pengurus pejabat hari ini perlulah berfikir 

dan bertindak sebagai penyumbang kepada pendapatan 

organisasi. Sering kali merekalah yang menentukan rentak dan 

budaya sesebuah organisasi." 

Maka kita boleh simpulkan bahawa hubungan simbiotik di antara 

kepelbagaian program yang ditawarkan di FPTP, UiTM mampu 

membentuk sebuah perusahaan (enterprise) yang berkeupayaan 

menjana pendapatan bagi organisasi dan juga memberi peluang 

kepada pelajarnya untuk menimba pengalaman bekerja walaupun 

masih berstatus siswa atau siswi. 

Pengalaman bekerja semasa dalam pengajian banyak membantu 

mengaplikasikan kemahiran dan pengetahuan asas dalam bilik-

bilik kuliah kepada situasi kerja sebenar. Sebuah pusat 

pengurusan acara ataupun Event Management Center telah pun 

ditubuhkan di FPTP bagi tujuan memberi pendedahan secara 

praktikal melalui penglibatan dalam menguruskan majlis. Event 

Management Center yang merupakan pusat kecemerlangan 

FPTP ini bukan sahaja memberi field experience kepada para 

pelajarnya, malah turut membabitkan para pensyarahnya sebagai 

penasihat projek, bukan sahaja di peringkat fakulti dan UiTM, 

malah melibatkan majlis-majlis peringkat antarabangsa anjuran 

pihak luar UiTM. Dengan penglibatan secara sehus pihak FPTP 

ini maka tidak mustahillah satu hari nanti FPTP khasnya, dan 

UiTM amnya akan melahirkan satu niche baru bagi UiTM iaitu 

bidang pengurusan majlis yang boleh dibanggakan, Insya-Allah. 

Jaringan FPTP dengan pihak industri amat mantap kerana para 

profesional industri kerap diundang untuk berkongsi pengalaman 

dan amalan dalam bidang-bidang yang ditawarkan pihak FPTP. 

FPTP,UiTM baru-baru ini terlibat dengan penghantaran para 

pelajarnya dalam program pertukaran pelajar di Universiti 

Heidelberg German. 

Agar graduannya lebih marketable, FPTP,UiTM telah beberapa 

tahun menjalankan program pentauliahan profesional dengan 

pihak Pestariang. FPTP juga turut terlibat dengan Projek World 

of Work (atau WOW) iaitu projek cetusan pihak Kementerian 

Pengajian Tinggi dengan kerjasama Universiti Liverpool John 

Moores, UK dan projek ini pula adalah satu inisiatif dalam 

memperkukuhkan keboleh pasaran graduan FPTP. 

Tenaga pengajarnya juga banyak menceburkan diri dalam bidang 

penyelidikan silang fakulti serta dalam pertandingan reka cipta 

dan inovasi dan pernah memenangi hadiah reka cipta yang 

dipertandingkan sejak tahun 2003 hingga sekarang. 

Kemahiran-kemahiran kemanusiaan, atau soft skills, seperti 

pembentukan imej, perhubungan interpersonal, pengurusan diri, 

diplomasi dan sebagainya juga menjadi fokus dan keutamaan 

FPTP. Akademi Pembentukan Imej dan Personaliti adalah satu 

lagi pusat kecemerlangan FPTP yang diamanahkan untuk 

memupuk individu agar beretika, berketerampilan, mempunyai jati 

diri, berbudi bahasa, bersopan santun, berpersonaliti menarik dan 

insan yang seimbang dari aspek mental, rohaniah dan jasmaniah. 

Saya percaya FPTP telah berjaya memupuk sikap positif dalam 

diri setiap graduan dari FPTP, Insya-Allah. 

Para hadirin yang saya hormati sekalian, 

Saya ingin mengambil kesempatan ini untuk mengucapkan terima 

kasih kepada semua warga universiti yang selama ini telah 

memberikan saya alasan yang cukup baik untuk berasa bangga, 

gembira dan bersyukur atas pencapaian universiti ini. Tanpa 

komitmen seluruh warga universiti, pencapaian UiTM tidak akan 

menjadi sehebat ini, sebagaimana yang kita kecapi sekarang. 

Terima kasih yang tidak terhingga warga khidmat UiTM! 

Saya juga turut berasa bangga dengan kejayaan graduan pada 

pagi ini. Kegembiraan yang dikecapi anda semua pada hah ini 

adalah hasil dari doa dan sokongan padu seluruh kaum keluarga 

lebih-lebih lagi ibu bapa saudara saudari sekalian. Untuk itu, 

marilah sama-sama kita berikan tepukan gemuruh sebagai tanda 

ucapan terima kasih yang tidak terhingga kepada ibu bapa serta 

seluruh kaum keluarga tuan-tuan dan puan-puan. 

(Graduan Tepuk Tangan). 

Para Graduan Sekalian, 

Akhir kata, saya ingin mengucapkan selamat maju jaya dalam 

apa jua kerjaya yang diceburi. 

Sekian, terima kasih. 

Wabillahi Taufik 

Assalaamualaikum warahmatullahi wabarakatuh. 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 4, Sesi Petang, 27 November 2010 

Tuan-Tuan dan Puan-Puan, 

Terlebih dahulu, rasa kesyukuran dipanjatkan kepada llahi di atas 

limpah kurnia-Nya kerana memberi kita peluang untuk berada di 

sini dan menikmati detik dan saat yang begitu bermakna pada 

hari ini. 

Terima kasih kepada ibu bapa graduan yang bertungkus lumus 

berusaha untuk mendapatkan rezeki dan wang bagi menghantar 

saudara saudari ke sekolah. Terima kasih kepada guru-guru yang 

mendidik anda semua di sekolah hingga berjaya menuju ke 

puncak menara gading. Terima kasih kepada para pensyarah 

yang membimbing kamu sehingga kamu berada di tahap ini. 

Terima kasih juga kepada UiTM yang memberikan peluang 

kepada kamu untuk mendapatkan pengajian tinggi bagi 

memperbaiki taraf hidup. 

Pada hari ini, cita-cita anda telah menjadi realiti apabila berjaya 

menggenggam segulung diploma dan ijazah hasil daripada usaha 

anda selama beberapa tahun berada di kampus UiTM. Kejayaan 

ini membuktikan kepada kita bahawa anak-anak Melayu boleh 

berjaya jika diberi peluang, dibimbing, dididik dengan betul tidak 

kira dari mana mereka datang sama ada dari bandar atau luar 

bandar. 

Para graduan, ibu bapa dan para hadirin sekalian, 

Sebentar tadi kita telah menyaksikan istiadat konvokesyen 

kepada graduan dari dua fakuiti, iaitu Fakuiti Sains Kesihatan dan 

Fakuiti Undang-undang. Fakuiti Undang-undang merupakan 

salah satu fakuiti yang tertua di antara fakulti-fakuiti sedia ada di 

universiti ini. Fakuiti Sains Kesihatan pula kini berusia enam 

tahun dan terletak di kampus bestari, Puncak Alam. 

Pada semester ini saja, sejumlah 2745 orang pelajar telah 

mendaftar di Fakulti Undang-Undang ini. Mereka ini ditempatkan 

dalam program-program asasi, sarjana muda, sarjana, diploma 

lepasan ijazah, dan ijazah kedoktoran. 

Manakala Fakulti Sains Kesihatan, menawarkan program 

berkaitan sains kesihatan bermula sejak 1996 lagi. Antara 

program-program yang ditawarkan termasuklah Kejururawatan, 

Teknologi Makmal Perubatan, Pengimejan Perubatan, Kesihatan 

Persekitaran, Fisioterapi, Pemulihan Cara Kerja, Pemakanan dan 

Dietetik serta Optometri. Program-program ini telah diiktiraf di 

peringkat kebangsaan dan antarabangsa. 

Tuan-tuan dan puan-puan yang dihormati, 

Para lepasan program undang-undang dan Sains Kesihatan telah 

diterima dengan baiknya di semua sektor perhidmatan sama ada 

di dalam kerajaan mahupun di kalangan pihak swasta. Dengan 

demikian, tidak hairanlah permintaan untuk mengikuti program-

program di kedua-dua fakulti ini adalah amat popular di kalangan 

para pelajar dan ibu bapa. Mereka benar-benar mengharapkan 

agar diberikan peluang untuk melangsungkan cita-cita mereka 

demi kehidupan keluarga. 

UiTM adalah sebahagian dari agenda untuk mengangkat bangsa 

Melayu untuk menjadi bangsa bermartabat. Setakat ini UiTM 

telah berjaya merealisasikan sebahagian dari agenda ini dengan 

melahirkan usahawan-usahawan bumiputera yang berjaya dan 

mampu bersaing dengan bangsa-bangsa lain serta mempunyai 

nilai kebolehpasaran yang tinggi. Kebolehpasaran para graduan 

adalah satu perkara yang akan menyokong iltizam pihak kerajaan 

untuk merubah Malaysia menjadi negara berpendapatan tinggi 

selaras dengan Program Transformasi Ekonomi ( ETP). 

Penghasilan graduan yang dikeluarkan UiTM turut menambah 

kepada bilangan teknokrat bumiputera yang berkeupayaan dan 

berkebolehan serta mempunyai nilai tambah dari segi kerohanian 

dan etika. Dengan ini diharapkan usaha kerajaan di bawah Dasar 

Ekonomi Bam dan Model Baru Ekonomi dapat disempumakan. 

Hadirin yang dihormati sekalian, 

UiTM dan fakulti-fakulti di bawahnya sentiasa menggunakan 

Pendekatan semasa dan juga teknologi terkini di dalam 

Pendidikannya. Sebagai contoh, cara pembelajaran berfokuskan 

Pelajar (OBE) telah dijalankan, peralatan-peralatan tercanggih 

disediakan di dalam makmal dan kemahiran stafnya juga telah 

dipertingkatkan. Justeru itu, pendekatan universiti ini sentiasa 

sejajar dengan dasar pendidikan negara dan kemahuan kerajaan 

dalam meningkat kualiti pendidikan berasaskan teknologi. 



Sidang 4, Sesi Petang, 27 November 2010 

Untuk menjamin kualiti graduan, fakulti-fakulti ini telah sekian 

lama mempunyai hubungan yang akrab dengan pihak industri. 

Pihak Fakulti Undang-Undang telah melantik beberapa orang 

Adjunct Professor untuk tujuan memberikan input kepada pihak 

fakulti berkenaan kehendak sebenar badan-badan profesional 

dan Iain-Iain stakeholder. Pada masa ini antara Adjunct Professor 

yang dilantik adalah Tan Sri Gani Patail yang merupakan Peguam 

Negara Malaysia. 

Di Fakulti Sains Kesihatan pula, kerjasama antara institusi ini dan 

juga institusi luar berjalan dengan baik. Ramai di antara 

pelajarnya telah melintasi benua bagi menjalani latihan klinikal di 

Finland, India, Jepun, Singapura dan Thailand serta beberapa 

negara jiran yang lain. 

Hadirin yang dihormati sekalian, 

Pada kesempatan ini juga ingin saya merakamkan setinggi-

tinggi terima kasih kepada ibu bapa serta saudara mara 

graduan kerana turut bersama-sama menyaksikan kejayaan 

anak-anak mereka pada hari ini. Syabas dan tahniah 

diucapkan kepada anda semua. Saya yakin ibu bapa dan 

saudara mara graduan pasti amat gembira di atas kejayaan 

anak-anak mereka. Dengan itu, para graduan semua harus 

sedar, tanpa sokongan dan galakan daripada ibu dan bapa 

tidak mungkin anda akan sampai ke tahap ini. Jasa yang 

disumbangkan oleh ibu bapa tidak ada tolok bandingnya. 

Keperluan anda lebih diutamakan dari keperluan mereka dan 

mereka tidak pernah kenal erti penat lelah demi kejayaan anak-

anak. Setelah berjaya dalam hidup, gunakanlah kesempatan 

yang ada dengan sebaiknya untuk berbakti serta membalas jasa 

kedua ibu bapa selagi hayat mereka masih ada. 

Tidak dilupakan juga jasa para pensyarah yang tidak mengenal 

jemu dalam mencurahkan ilmu dan pengalaman. Tanpa mereka 

dan semua staf pentadbiran serta sokongan, impian pelajar 

untuk mencapai kecemerlangan pasti meniti jalan sukar. Pada 

hari ini sebagai tanda penghargaan para graduan kepada ibu 

bapa, penjaga, pensyarah, staf pentadbiran dan sokongan, 

silalah berikan tepukan gemuruh kepada mereka. 

(TEPUK) 

Hadirin yang dihormati sekalian, 

Setelah berjaya, sudah pasti para graduan akan melangkah 

masuk ke alam pekerjaan. Saya ingin mengambil kesempatan 

ini memberi sedikit nasihat kepada para graduan. Iklim atau 

suasana ekonomi negara dan dunia sememangnya 

mempengaruhi peluang pekerjaan. Para graduan hams 

bersikap terbuka dan sentiasa meningkatkan pengetahuan serta 

kemahiran dalam pelbagai bidang yang boleh membuka laluan 

kerjaya yang lebih baik bagi mereka. Proses pembelajaran serta 

latihan tidak berakhir dengan tamatnya pengajian saudara 

saudari di UiTM. Saudara saudari perlu mengamalkan sikap 

pembelajaran sepanjang hayat. 

YBhg Tan Sri Dato' Seri Arshad Ayub Page 8 



Sidang 4, Sesi Petang, 27 November 2010 

Perlu juga saya ingatkan di sini, sebagai graduan dalam bidang 

undang-undang dan sains kesihatan, soal tanggungjawab dan 

etika perlu dijaga. Saya menyeru kepada semua graduan, 

jagalah amanah yang diberikan dalam menjalankan tugas, 

kerana saudara dan saudari diberi tanggungjawab dan 

kepercayaan dalam memastikan kualiti hidup masyarakat 

sentiasa terjaga dan terjamin. Berpegang teguhlah pada prinsip 

kemuliaan seperti yang telah disematkan oleh ibu bapa dan 

para pendidik walau di mana anda berada dan setinggi mana 

kedudukan anda semua. Sebagai graduan dari UiTM, aspek ini 

perlu dijaga agar nama baik institusi ini tidak tercemar dengan 

perlakuan serta sikap yang tidak beretika. 

Sebagai penutup kata, setinggi-tinggi tahniah sekali lagi, dan 

selamat menempuhi alam pekerjaan. Jadilah graduan yang 

berbudi pekerti mulia. Hormatilah ibu bapa yang telah berjasa 

kepada kita. Kembalilah kepada masyarakat dengan jiwa yang 

perkasa demi bangsa dan negara. 

YBhg Tan Sri Dato' Sen Arshad Ayub Page 9 



Sidang 4, Sesi Petang, 27 November 2010 

Sekian, Wabilahi taufik walhidayah, Wassalamualaikum 

warahmatullahi wabarakatuh. 

UCAPAN 

YBHG TAN SRI DATUK SERI PANGLIMA DR 
ABDUL RAHMAN ARSHAD 

PRO-CANSELOR UiTM 

Dl MAJLIS KONVOKESYEN UiTM KE - 73 

SIDANG KELIMA (PAGI) 

Bismillahirrahmanirrahim 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 5, Sesi Pagi, 28 November 2010 

Bersyukur kita kepada Allah SWT kerana dengan limpah 

kurnia-Nya serta Kudrat dan Iradat-Nya, kita dapat 

bersama-sama meraikan Istiadat Konvokesyen UiTM ke-

73 sidang ke-5 pada pagi ini untuk meraikan seramai 876 

lulusan ijazah sarjana muda dengan kepujian serta 

lulusan diploma dari Fakulti Sains Komputer dan 

Matematik, salah satu fakulti yang terawal ditubuhkan di 

UiTM. 

Tuan-tuan dan puan-puan sekalian, 

Saya mengambil kesempatan ini untuk mengucapkan 

setinggi-tinggi tahniah kepada semua para graduan yang 

menerima ijazah dan diploma masing-masing pada pagi 

ini. 

Tahniah juga saya ucapkan kepada ibu bapa mereka 

yang telah banyak berusaha dan berdoa untuk kejayaan 

anak-anak mereka. Saya percaya kejayaan anak-anak 

kita ini adalah merupakan saat-saat yang kita tunggu 

sekian lama. 

Para hadirin sekalian, 

Kejayaan yang dicapai oleh para graduan adalah 

merupakan sumbangan serta pengorbanan yang 

dicurahkan oleh ibu bapa serta para pensyarah di 

sepanjang para graduan menuntut di UiTM. 

Sebagai tanda penghargaan, penghormatan serta 

mengenang budi kita kepada ibu bapa serta pensyarah 

sekalian, saya suka cita untuk menjemput graduan 

semua berdiri dan memberikan tepukan kepada 

mereka. Terima kasih. 

Para hadirin sekalian, 

Pada masa sekarang Fakulti Sains Komputer dan 

Matematik menawarkan 26 jenis program yang 

merangkumi bidang-bidang sains aktuari, matematik, 

statistik, sains kuantitatif, teknologi maklumat, 

pengkomputeran perniagaan serta perangkaian. Program-

program ini meliputi program-program di peringkat PhD, 

sarjana, sarjana muda dan juga di peringkat diploma. 

Dari 26 jenis program inilah menunjukkan kepelbagaian 

ilmu pengetahuan dalam bidang sains komputer dan 

matematik yang dapat dipelajari oleh anak-anak kita di 

UiTM. Dengan kepelbagaian ilmu dalam ICT dan Sains 

Matematik inilah diharapkan akan menambahkan bilangan 

graduan UiTM yang mahir dalam kedua-dua bidang 

tersebut untuk meredah dunia yang serba mencabar kini. 

Para hadirin sekalian, 

Peranan ICT dalam pembuatan keputusan moden 

memang menjadi satu faktor keberkesanan di masa kini. 

Apa tidaknya? Adalah menjadi satu hakikat bahawa 

semua data dan maklumat perlu diperoleh dengan cepat 

dan pantas, transaksi perniagaan juga hams dibuat 

dengan sesegera mungkin. Bak kata orang "siapa cepat 

dia dapaf. Justeru, untuk mengelakkan daripada 

ketinggalan dalam mengejar kemajuan, negara haruslah 

mengambil langkah yang proaktif dalam menyemarakkan 

penggunaan ICT. Langkah ini telah pun termaktub di 

dalam Rancangan Malaysia ke-9, IMP3 (Industrial Master 

Plan 3) dan juga Rancangan Malaysia ke-10, yang 

menekankan penggunaan ICT dengan seluas-luasnya. 

Oleh itu, di UiTM kita harus mempunyai semangat proaktif 

untuk mendokong hasrat kerajaan ini. Ilmu-ilmu serta 

kaedah-kaedah baru dalam penggunaan pemprosesan 

maklumat haruslah dikemas kini. Kurikulum juga harus 

disemak secara berkala dan harus menjurus kepada 

penekanan yang lebih futuristic. Ini boleh dilakukan 

dengan menggemblengkan kursus-kursus baru sejajar 

dengan permintaan dunia pada masa kini. 

Kita sedar bahawa kaedah yang kita gunakan atau 

bangunkan itu kadangkala bam berusia kurang daripada 2 

tahun. Namun, pada hakikatnya kaedah ini sudah menjadi 

lapok dalam tempoh tersebut. Oleh itu, kita haruslah 

membuat penyesuaian dengan kaedah yang terbaru di 

dalam penyelesaian masalah yang kita hadapi. 

Umpamanya, dalam keadaan sekarang ini permintaan 

yang ramai dalam bidang ICT adalah profesional yang 

mantap lagi mahir dalam penggunaan sistem Teknologi 

JAVA dan penggunaan SAP (Synchronous Application 

Protocol) serta kemahiran dotNet (.Net). Syarikat-syarikat 

ICT juga telah menyarankan bahawa mereka sebenarnya 

memerlukan tenaga kerja yang "cerdas lagi analitis" dalam 

pengekodan dan "common sense programming." 

Tambahan pula dalam tahun 2010 dan seterusnya, 

mengikut Kerney's Global Location Index, Malaysia akan 

menjadi satu hub paling panas (hotspot hub) di Asia 

Tenggara dalam "outsourcing" dan "technology 

innovation" dalam bidang IT. Dengan yang demikian, 

permintaan yang tinggi dalam bidang bersangkutan 

dengan ICT akan bertambah. Kita perlu membuat 

perancangan yang bijak selaras dengan permintaan 

tersebut, supaya pembangunan modal insan (human 

capital) seiring dengan pembangunan ekonomi negara 

maju berpendapatan tinggi. 

Para hadirin sekalian, 

Selain daripada itu, dalam Rancangan Malaysia ke-10 

serta dalam Perancangan Transformasi Ekonomi yang 

telah dilancarkan baru-baru ini, kerajaan telah 

menekankan pentingnya untuk menjana ekonomi melalui 

"growth-driven by innovation and reform." 7 daripada 12 

NKEAs (National Key Growth Areas) adalah dalam sektor 

perkhidmatan manakala 2 dalam pembuatan, 2 lagi dalam 

bidang pertanian dan 1 dalam sektor geografi. Oleh itu, 

penggunaan statistik mahu pun permodelan kuantitatif 

sangat diperlukan dalam penyelidikan yang berkaitan 

YBhg Tan Sri Datuk Seri Panglima Dr Abdul Rahman Arshad Page 6 



Sidang 5, Sesi Pagi, 28 November 2010 

dengan sektor-sektor tersebut. Juga untuk penyelidikan 

yang berkaitan dengan pengoptimuman sumber adalah 

sangat-sangat diperlukan bagi membantu kerajaan 

mencapai matlamat penyediaan tenaga kerja yang 

berkaliber serta berpendapatan sederhana dan tinggi. 

Justeru itu, peluang bagi pensyarah-pensyarah 

mengembangkan ilmu-ilmu statistik, penyelidikan operasi 

serta matematik untuk diaplikasikan di dalam 12 sektor 

yang dinyatakan adalah cerah. 

Para hadirin sekalian, 

Untuk makluman tuan-tuan dan puan-puan, Fakulti Sains 

Komputer dan Matematik juga dianggap sebagai aktif 

menjalankan aktiviti-aktiviti akademik serta menyertai 

pertandingan di peringkat nasional mahu pun 

antarabangsa yang melibatkan para pensyarah dan 

pelajar. Banyak juga kejayaan yang diraih fakulti dalam 

pertandingan-pertandingan bercirikan ICT di peringkat 

nasional dan antarabangsa sepanjang tahun 2010 ini. 

Syabas diucapkan kepada fakulti. 

Para hadirin sekalian, 

Acapkali perkara mengenai peluang mendapat pekerjaan 

atau "employability" graduan menjadi isu utama pada 

masa ini. Pihak majikan pada lumrahnya akan 

mengatakan bahawa kebanyakan graduan mempunyai 

masalah dengan "keterampilan berkomunikasr dalam 

bahasa Inggeris dan keduanya apa yang dikeluarkan oleh 

universiti tidak serasi dengan permintaan industri. 

Untuk menangani isu di atas, pihak UiTM telah mengambil 

langkah-langkah yang boleh menyelesaikan 

permasalahan tersebut. Pertamanya, semua program 

telah dijalankan dalam bahasa Inggeris dan kaedah 

pembelajaran yang menumpukan kepada Students' 

Centerd Approach. Keduanya, kurikulum dikaji semula 

setiap 2 atau 3 tahun sekali supaya para pelajar 

didedahkan dengan keperluan industri. Malahan para 

pelajar dihantar untuk membuat latihan industri untuk 

melihat serta mengalami pengalaman sebenar (real 

experience) dalam proses pembelajaran mereka. 

Para hadirin sekalian, 

Untuk membuktikan perkara di atas, pihak Pusat 

Perancangan Strategik UiTM telah menjalankan kajian 

mengenai "employability bagi graduannya pada tiap-tiap 

kali konvokesyen. Pada Konvokesyen ke-72 (Mei 2010 

lalu), kajian menunjukkan "employabilitf para pelajar dari 

Fakuiti Sains Komputer dan Matematik di peringkat 

diploma adaiah sebanyak 90.9%, ijazah sarjana muda 

sebanyak 69.12%, sarjana sebanyak 95.26% dan Ph.D 

sebanyak 100.00%. Purata kadar keboleh pasaran 

graduan dari fakuiti ini adaiah sebanyak 80.60%. Syabas 

saya ucapkan. 

Para hadirin sekalian, 

Dengan perkembangan ICT yang begitu pesat sekarang 

ini laman-laman web bercambah dengan banyaknya di 

seluruh dunia. Di dalam negara pula, kita dapati ramai 

pengendali-pengendali blog muncul dan paparan blog 

tersebut boleh dicapai dengan mudah. Kita 

mengharapkan blog-blog atau laman-laman web tersebut 

memaparkan kandungan fakta-fakta ilmiah, 

perkembangan perniagaan, hasil-hasil penyelidikan yang 

betul dan sahih. 

Namun, kebelakangan ini ramai pihak telah 

menyalahgunakan kemudahan ICT seperti ini. Didapati 

ada blog-blog yang sengaja dibuat untuk menabur fitnah 

serta membuat tohmahan palsu terhadap kerajaan dan 

ada pula yang sengaja membangkitkan sentimen di 

kalangan rakyat. Juga, tidak kurangnya laman-laman web 

yang menunjukkan pengiklanan "budaya kuning" serta 

mempromosi skim cepat kaya. 

Bagi mengatasi masalah ini, kita di pihak UiTM telah 

mengambil langkah proaktif supaya gejala seperti ini 

boleh dielakkan. Ini dibuat dengan memantau laluan "Main 

Server" serta menjaga "keselamatan" dengan 

mengadakan "firewair yang berkesan pada setengah-

setengah "incoming mails". 

Yang perlu kita tangani ialah bagaimana kita di pihak 

UiTM boleh mendidik agar pemilik-pemilik blog dan laman 

web ini mempunyai tanggungjawab dan disiplin yang 

tinggi terhadap hasil kerja mereka. Selain itu, pihak 

pengguna juga turut perlu mempunyai disiplin diri serta 

mempunyai nilai etika yang tinggi supaya hanya membuka 

e-mel yang berunsurkan ilmiah dan fakta-fakta bernas 

sahaja. UiTM telah memberikan sistem pembelajaran 

yang seimbang dengan memasukkan unsur-unsur rohani 

seperti Pengajian Islam dan Falsafah Sains di dalam 

kurikulumnya. 

Para hadirin sekalian, 

Sebelum saya akhiri ucapan saya, saya meminta agar 

para graduan mengenang jasa baik pihak-pihak tertentu 

yang telah menghasilkan kejayaan mereka pada hari ini. 

Pertamanya, ialah ibu bapa anda yang telah sabar dan 

banyak berkorban untuk pendidikan anda di UiTM. 

Keduanya, ialah pihak pensyarah yang tidak jemu 

mengorbankan masa dan tenaga untuk memberikan 

bimbangan kepada anda sepanjang anda berada di UiTM. 

Juga tidak lupa kepada semua staf UiTM yang 

memberikan kerjasama dan kemudahan kepada anda 

dalam menyelesaikan semua masalah anda semasa anda 

menjadi pelajar dahulu. 

Para hadirin sekalian, 

Sekali lagi saya ucapkan setinggi-tinggi tahniah atas 

kejayaan para lulusan semua. 

Saya berdoa agar anda terus maju jaya dalam segala 

lapangan yang anda ceburi dan terus berusaha 

memajukan diri, agama dan negara. 

Sekian, wabillahitaufiq walhidayah wassalamu alaikum 

warohmatullahi wabarokatuh. 

UCAPAN 

YBHG TAN SRI DATUK SERI PANGLIMA DR 
ABDUL RAHMAN ARSHAD 

PRO-CANSELOR UiTM 

Dl MAJLIS KONVOKESYEN UiTM KE - 73 

SIDANG KEENAM (PETANG) 

Bismillahirrahmanirrahim 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 6, Sesi Petang, 28 November 2010 

Terlebih dahulu saya mengucapkan syukur kepada Allah SWT 

kerana di atas limpah kurnia-Nya, saya dapat bersama-sama 

tuan-tuan dan puan-puan pada Istiadat Konvokesyen UiTM ke-

73, sidang Ke-6 ini. 

Pertama sekali, saya mengambil kesempatan di sini untuk 

mengucapkan TAHNIAH kepada semua graduan kerana telah 

menamatkan pengajian anda dengan jayanya serta berpeluang 

menghadiri majlis sebegini yang diadakan untuk meraikan anda 

semua. 

Pada hah ini, cita-cita anda telah menjadi realiti apabila berjaya 

menggenggam segulung ijazah hasil daripada usaha anda 

selama beberapa tahun berada di kampus UiTM. Kejayaan ini 

membuktikan kepada kita bahawa anak-anak Melayu boleh 

berjaya jika diberi peluang, dibimbing, dididik dengan betui tidak 

kira dari mana mereka datang sama ada dari bandar atau luar 

bandar. 

Para graduan, ibu bapa dan para hadirin sekalian, 

Istiadat Konvokesyen Ke-73 sidang ke-6 ini bakal meraikan 939 

orang graduan yang terdiri dari para pelajar Fakulti Komunikasi 

dan Pengajian Media, Fakulti Sains Sukan & Rekreasi, 

Akademi Pengajian Bahasa dan Fakulti Muzik. 

Suka cita saya mengingatkan para graduan sekalian, kejayaan 

anda memperoleh segulung ijazah ini bukanlah bermakna 

perjalanan dan usaha anda sudah sampai ke penghujungnya. 

Kita semua perlu insaf di atas pengorbanan ibu bapa terhadap 

kejayaan kita hari ini. Semaikan sifat sayang kepada kedua ibu 

bapa kita. 

Para graduan sekalian haruslah beringat bahawa hasil 

kejayaan anda ini tidak akan anda kecapi jika bukan kerana 

tertubuhnya UiTM. UiTM ditubuhkan bagi memastikan bahawa 

kaum bumiputera akan terus terjamin. Objektif penubuhan 

institusi ini adalah untuk menjadi pemangkin pembangunan 

masyarakat. Oleh sebab itu, kejayaan anda menjadi seorang 

graduan yang berkualiti tinggi dan berbudi pekerti akan 

membuktikan kejayaan perjuangan UiTM. Berpeganglah 

kepada prinsip "UiTM Sentiasa Di hatiku". 

Sejajar dengan visi dan misi UiTM, anda haruslah menjadi 

seorang graduan yang berdaya saing, sanggup menghadapi 

cabaran dan berkebolehan untuk memberi sumbangan untuk 

membangunkan masyarakat dan negara. Anda mesti 

membuktikan kepada semua bahawa graduan-graduan UiTM 

ini mempunyai kualiti yang tiada tolok bandingnya. Kejayaan 

anda ini juga akan bermakna sekiranya anda memenuhi 

tanggungjawab selaku golongan profesional dan intelektual. 

Penguasaan bahasa ketiga menjadi sangat penting di dalam 

dunia tanpa sempadan masa kini. Urusan berkomunikasi akan 

menjadi lebih mudah jika graduan dapat menguasai bahasa 

ketiga. Di UiTM anda semestinya bertuah kerana ditawar untuk 

mempelajari bahasa ketiga ini. Terserahlah kepada anda untuk 

mengaplikasikannya di luar sana dalam usaha untuk 

memajukan diri menguasai bidang-bidang yang diceburi. 

Dengan bilangan graduan yang ramai yang tamat setiap tahun, 

peluang mendapat pekerjaan mungkin menjadi kecil dan sukar. 

UiTM sentiasa menggalakkan graduan agar menanamkan 

minat untuk menjadi usahawan. UiTM mengharapkan agar 

graduan bukan sahaja bercita-cita untuk menjadi 'employee' 

atau pekerja, tetapi juga mengharapkan graduan menjadi 

'employer" atau majikan. Dengan cara demikian, kita akan 

dapat membantu meningkatkan ekonomi negara dengan lebih 

cepat. 

Para graduan yang dikasihi, 

Fakuiti Komunikasi dan Pengajian Media ditubuhkan pada 

tahun 1972 dengan kerjasama Universiti Ohio dan menjadi 

pengasas institusi pertama menubuhkan kursus Komunikasi 

Massa di Malaysia. Selain kampus induk di Shah Alam, FKPM 

juga mempunyai cawangan di Melaka yang menawarkan 

program di peringkat diploma. Program-program akademik 

yang ditawarkan di fakuiti ini selari dan seiring dengan 

perkembangan industri komunikasi dan media yang pelbagai. 

Kurikulum fakuiti menawarkan skop yang luas dalam bidang 

kewartawanan, perhubungan awam, penyiaran, pengiklanan, 

penerbitan, komunikasi antarpersonal, komunikasi instruksional 

dan latihan serta komunikasi polisi. Kelapan-lapan program 

tersebut ditawarkan di peringkat sarjana muda dan satu 

program di peringkat diploma. Selain dari menjalani latihan 

praktikal di beberapa buah agensi media dan komunikasi 

tempatan di Malaysia, para pelajar fakuiti ini juga ditawarkan 

menjalani latihan praktikal di Amerika Syarikat, Britain, 

Perancis, Turki, Doha, Australia dan beberapa buah negara-

negara ASEAN. 

Hari ini juga kita menyaksikan kejayaan anak-anak kita dalam 

mengejar ilmu pengetahuan termasuk para graduan dari Fakuiti 

Sains Sukan Dan Rekreasi (FSR). FSR yang telah wujud di 

UiTM ini lebih 10 tahun lalu sejurus sebelum Sukan Komanwel 

(SUKOM) berlangsung di negara kita iaitu pada tahun 1998. 

Hingga saat ini seramai 4832 orang graduan telah berjaya 

dikeluarkan dari fakuiti ini. Kini FSR semakin berkembang 

malah ramai pelajar dan ibu bapa menghantar atau memohon 

masuk ke fakuiti ini. 

Kini FSR telah mempunyai 3 buah cawangan iaitu di 

Samarahan, Arau dan Jengka. UiTM bercadang untuk 

membuka lagi kampus untuk para pelajar sains sukan dan 

rekreasi di Negeri Sembilan dan Terengganu. 

Para graduan, ibu bapa dan para hadirin sekalian, 

Selain dari dua fakulti yang saya sebutkan tadi, pada pagi ini 

juga kita turut meraikan graduan Ijazah Sarjana Muda 

Pengajian Bahasa Gunaan Dengan Kepujian dari Akademi 

Pengajian Bahasa (APB). Para graduan ini adalah dari dua 

bidang pengkhususan iaitu Bahasa Melayu Komunikasi 

Profesional (BMKP) dan English for Professional Comunication 

(EPC). 

Kejayaan APB melaksanakan dua pengkhususan tersebut 

menjadi satu lagi mercu tanda kejayaan dalam sejarah 

perkembangan UiTM. Satu daripada kehebatan UiTM adalah 

kerana kekuatan graduan kita berbahasa Inggeris. Dalam 

hubungan ini, saya berharap graduan daripada pengkhususan 

English for Communication Professional akan 

memperteguhkan lagi keterhebatan itu. Di samping itu, graduan 

pengkhususan Bahasa Melayu Komunikasi Profesional pula 

harus membuktikan bahawa UiTM juga melahirkan graduan 

yang menjadi agen pendaulatan bahasa Melayu sebagi bahasa 

kebangsaan dan bahasa rasmi negara. 

Justifikasi utama dalam mewujudkan kedua-dua program ini 

ialah untuk mengatasi kelemahan dari segi penguasaan bahasa 

dan kemahiran berkomunikasi para graduan. Kecekapan dalam 

bahasa Inggeris dan kemahiran berkomunikasi kini menjadi 

keperluan asas demi menggapai kejayaan dalam pelbagai 

bidang di Malaysia dan di luar negara. Kita tentu bersetuju 

dengan pendapat bahawa "scientists and engineers may be 

technically brilliant and creative, but unless they can convince 

(others) of their worth (through their technical writing and 

speaking skills), their technical skills will be unnoticed, 

unappreciated, and, unused" (Huckin & Olsen, 1991). 

Tuan-tuan dan puan-puan sekalian, 

Pada sidang ke-6 ini juga seramai 68 orang graduan dari 

Fakulti Muzik turut menamatkan pengajian masing-masing. 

Kesemua graduan ini akan keluar mengibarkan bendera UiTM 

dalam dunia muzik, seni, budaya, keusahawanan, undang-

undang, pendidikan dan berbagai-bagai-bagai bidang lagi. 

Para graduan muzik dari fakuiti ini telah banyak membuktikan 

kebolehan mereka dan ramai yang telah mengukir nama di 

peringkat negara juga antarabangsa. Konferensi atau seminar 

antarabangsa yang telah dijalankan di Beijing iaitu T/?e 29th 

International Society for Music Education world conference' 

(ISME 2010) mempamerkan persembahan dari dua kumpulan 

pemuzik yang terdiri dari pelajar Fakuiti Muzik UiTM. 

Konferensi itu telah dihadiri oleh 6,000 peserta dari 50 buah 

negara di seluruh dunia. 

Jalinan kerjasama Fakuiti Muzik dengan pelbagai organisasi di 

dalam negara seperti Istana Budaya, Radio Televisyen 

Malaysia, Yamaha Muzik Malaysia, Kementerian Pelajaran 

Malaysia dan sebagainya serta organisasi luar negara 

memudahkan graduan-graduan kita melangkah ke dunia 

pekerjaan dengan penuh yakin. Penambah baikan kurikulum 

muzik berterusan dilakukan oleh pihak fakulti terutamanya 

dalam aspek menawarkan kurikulum dan program-program 

yang relevan kepada keperluan industri. Pihak Fakulti sentiasa 

mengutamakan produk graduan-graduan muzik yang 

mempunyai integriti serta beridentiti Melayu dan bumiputera 

yang akan memartabatkan muzik di Malaysia. 

Graduan yang dihormati, 

Saya ingin mengingatkan bahawa konsep "dunia tanpa 

sempadan" telah memberi peluang kepada masyarakat untuk 

mendapat pelbagai jenis maklumat secara bebas dan terbuka. 

Oleh itu anda sebagai graduan baik dalam bidang media, 

sukan, bahasa mahupun muzik, anda hendaklah 

bertanggungjawab memastikan masyarakat disajikan dengan 

maklumat-maklumat yang berfaedah dan berguna. 

UiTM adalah sebahagian daripada agenda untuk mengangkat 

bangsa Melayu untuk menjadi bangsa bermartabat. Setakat ini 

UiTM telah berjaya merealisasikan sebahagian dari agenda ini 

dengan melahirkan usahawan-usahawan bumiputera yang 

berjaya dan mampu bersaing dengan bangsa-bangsa lain. 

Kepada graduan semua ingin saya ingati, dalam dunia 

globalisasi tanpa sempadan hah ini, berpegang teguhlah kamu 

kepada prinsip jati diti, integriti dan nilai murni keagamaan kita 

dalam meneruskan kehidupan dan menangani sebarang 

masalah yang kamu hadapi. Insya-Allah kamu akan berjaya 

dalam hidup ini. Janganlah kamu lupa kepada kedua ibu bapa 

kamu dan ahli keluarga yang lain. Ingatlah ayah dan ibu itu 

adalah permulaan kamu. Tanpa mereka kamu tidak dapat 

melihat bulan dan matahah. Oleh itu, jagalah perasaan hati 

mereka; bantulah mereka bersungguh-bersungguh 

sebagaimana mereka telah membantu dan berkorban apa 

sahaja untuk membolehkan anda menerima segulung ijazah 

hari ini. Kenangilah betapa besar pengorbanan mereka untuk 

membesarkan kamu dan mendidik kamu sehingga berjaya 

pada hari ini. Kenangilah mereka selama-lamanya supaya 

kamu terus berjaya dalam hidup ini. 

Akhir sekali, saya sekali lagi mengucapkan syabas dan tahniah 

kepada semua graduan Fakulti Komunikasi dan Pengajian 

Media, Fakulti Sains Sukan & Rekreasi, Akademi Pengajian 

Bahasa dan Fakulti Muzik di atas kejayaan yang dicapai 

sehingga ini. Tahniah juga kepada ibu bapa, penjaga dan 

semua pihak yang memainkan peranan memberi bimbingan 

dan didikan kepada anak-anak sekalian. Kepada semua warga 

UiTM saya juga mengucapkan tahniah kerana menghasilkan 

graduan yang berilmu. 

Sekian dan selamat maju jaya. 

Wassalamualaikum Warahmatullahi Wabarakatuh. 

Bismillahirrahmanirrahim 
Terima kasih saudara / saudari Pengacara Majlis 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidano 7. Sesi Pagi, 30 November 2010 

Alhamdulillah, syukur ke hadrat Allah kerana kita dapat 

berhimpun pada pagi ini untuk menyempurnakan majlis 

konvokesyen UiTM ke-73, sidang yang ke-7. Kita baru saja 

menyaksikan penyampaian ijazah dan diploma kepada 851 

0l"ang graduan dari Fakulti Seni Bina, Perancangan dan Ukur 

dalam bidang masing-masing iaitu perancangan bandar dan 

w'layah, seni bina, ukur bahan, pengurusan hartanah, 

bangunan, seni bina dalaman, seni bina landskap, ukur 

bangunan, sains ukur & geomatik dan pengurusan taman & 

ameniti. Tahniah saya ucapkan kepada para graduan sekalian 

terana telah berjaya dalam pengajian masing-masing. 

Sejak ditubuhkan pada bulan Julai 1967 sebagai School of 

Spiled Arts yang kemudian dipecahkan kepada Kajian Seni 

Bjna, Perancangan dan Ukur dan Kajian Seni Lukis dan Seni 

Reka pada tahun 1971, FSPU telah menawarkan program-

Pr°gram pengajian profesional dan separa profesional yang 

* U n r oleh pertubuhan profesional dalam bidang alam bina di 

Malaysia dan juga di peringkat antarabangsa. Seiring dengan 

gelombang perubahan serta hasrat universiti, FSPU kini tidak 

hanya tertumpu kepada pengajian diperingkat ijazah pertama, 

tetapi telah mewujudkan banyak program diperingkat pasca 

siswazah, dan antara program baru yang diluluskan oleh 

Kementerian Pengajian Tinggi adalah MSc. in Urban 

Development and Management. 

Sebagai salah sebuah Institusi Pengajian Tinggi Awam yang 

utama di Malaysia, UiTM mempunyai komitmen untuk 

membantu seramai mungkin anak-anak Melayu dan 

bumiputera untuk mencapai kelayakan akademik yang tinggi 

serta memiliki pengetahuan dan kemahiran untuk berjaya 

dalam kerjaya yang diceburi sama ada di sektor awam atau 

sebagai profesional dalam pelbagai bidang. Selain itu, UiTM 

juga mempunyai visi untuk menjana kecemerlangan akademik 

yang tinggi agar dapat melahirkan graduan yang berupaya 

menjadi pemimpin dalam pelbagai arena setelah tamat 

pengajian di universiti tercinta ini. Ini adalah cabaran kepada 

graduan-graduan sekalian. Saya, pengurusan universiti serta 

para pensyarah mengharapkan anda semua untuk 

merealisasikan hasrat murni ini. Anda semua akan menjunjung 

nama baik universiti ini di luar sana. 

UiTM adalah unik dan terkenal sebagai sebuah universiti di 

Malaysia yang mengutamakan aspek keusahawanan. Oleh itu, 

saya menyeru kepada para graduan sekalian agar jangan 

terlalu mengharapkan kepada jawatan-jawatan di sektor awam 

atau swasta kerana pengalaman menunjukkan bilangan 

jawatan adalah terhad berbanding dengan bilangan graduan 

yang keluar saban tahun. Saudara saudari hendaklah berani 

menceburi bidang keusahawanan, berani menjadi pengusaha 

yang mampu mewujudkan pula peiuang-peluang pekerjaan 

bagi masyarakat. Inilah yang akan menjamin kemakmuran 

bangsa dan peningkatan ekonomi negara. 

Para graduan sekalian, 

Berbekalkan segulung ijazah yang dianugerahkan hari ini, anda 

akan mengharungi satu episod baru dalam perjalanan hidup 

yang berliku ini. Kejayaan anda di masa hadapan tidak hanya 

bersandarkan segulung ijazah ini, malah bergantung kepada 

nilai-nilai murni yang telah dan akan terus dipupuk dalam diri 

masing-masing. Selain ilmu pengetahuan serta kemahiran 

yang akan dipraktikkan apabila bekerja nanti, para graduan 

perlu memiliki nilai-nilai jati diri serta integriti untuk menggarap 

kejayaan yang lebih bermakna serta membanggakan bangsa 

dan negara. Pertubuhan-pertubuhan profesional seperti 

Pertubuhan Perancang Malaysia, Pertubuhan Akitek Malaysia, 

Pertubuhan Juruukur Malaysia dan Iain-Iain lagi mempunyai 

kod etika dalam mengawal amalan profesion masing-masing. 

Demi maruah diri serta imej universiti yang kita sayangi ini, jati 

diri serta integriti merupakan nilai yang paling utama yang perlu 

ada pada diri setiap graduan. 

Kita kini berhadapan dengan pelbagai cabaran. Isu pemanasan 

global yang kian serius, liberalisasi ekonomi yang akan 

mencabar keupayaan kita, ledakan teknologi maklumat dan 

komunikasi serta pelbagai lagi isu semasa yang merupakan 

realiti yang perlu ditangani. Cabaran-cabaran sebegini 

menuntut kita mempersiapkan diri agar dapat bersaing di 

pentas dunia. Sebagai sebuah fakulti yang berteraskan reka 

bentuk dan seni, saya yakin, para graduan telah dilatih agar 

menjadi seorang yang kreatif dan berinovasi. Selain ilmu 

pengetahuan yang telah ditimba selama menuntut di universiti 

ini, para graduan hendaklah sentiasa mengikuti perkembangan 

semasa. Sebagai contoh, pelbagai eksperimen serta 

penyelidikan mengenai teknologi hijau, green cities, green 

transportation, eco-friendly homes, safe city, sustainable 

development dan sebagainya adalah perkara-perkara yang 

baru diperkatakan. Keupayaan menghayati konsep-konsep 

baru sebegini memerlukan kepada minda yang terbuka, idea-

idea yang lebih kreatif serta langkah penyelesaian yang 

inovatif. 

Para graduan hams berbangga menjadi graduan Fakulti Seni 

Bina, Perancangan dan Ukur, sebuah fakulti yang unggul, 

fakulti yang dianggap sebagai "niche faculty" di UiTM ini. 

FSPU sering mendapat pengiktirafan diperingkat kebangsaan 

dan antarabangsa. Antaranya, program Ijazah Sarjana Muda 

Sains Ukur dan Geomatik telah mendapat pengiktirafan dari 

The Royal Institution of Chartered Surveyors (RICS) pada 

tahun 2009 yang sekali gus membuka peluang kepada para 

graduan untuk mendapat kelayakan profesional RICS yang 

membolehkan mereka memperluaskan jaringan kerjasama 

profesional di kalangan 140 buah negara anggota di seluruh 

dunia. Program pengisian Memorandum Persefahaman 

dengan universiti luar negara juga telah dilaksanakan seperti 

program latihan industri pelajar Sarjana Muda Pengurusan 

Taman dan Ameniti ke Universiti of South Australia pada bulan 

Jun hingga Julai 2010. Seorang pelajar Perancangan Bandar 

dan Wilayah juga telah dipilih mewakili UiTM dalam Seoul 

International Fair yang akan diadakan pada bulan Disember 

2010 nanti. 

Sidang hadirin sekalian, 

Kita semua perlu memainkan peranan dalam mencapai 

wawasan pembangunan negara yang kini menuju kepada 

ekonomi berpendapatan dan berproduktiviti tinggi sesuai 

dengan Model Baru Ekonomi yang diperkenalkan oleh 

kerajaan. Salah satu daripada lima teras strategik Rancangan 

Malaysia Ke-10 adalah untuk membangun dan mengekalkan 

modal insan bertaraf dunia. Dalam konteks ini, langkah 

pertama dan yang paling utama adalah untuk masyarakat 

Malaysia, khususnya orang Melayu, kembali bersatu kerana 

perpaduan dikalangan orang Melayu penting dalam menjamin 

survival dan pembinaan negara. Sebagai generasi pelapis, 

para graduan menggalas tanggungjawab untuk memastikan 

hasrat serta gagasan 1 Malaysia terlaksana. Bak kata 

pepatah, bulat air kerana pembetung, bulat manusia kerana 

muafakat. 

Sejak awal penubuhannya - sebagai Dewan Latihan RIDA, dan 

seterusnya atas nama ITM - universiti ini berpegang pada 

matlamat untuk memajukan orang Melayu dan kaum 

bumiputera lain di Malaysia. UiTM berperanan dalam 

memperkasa pendidikan tinggi anak-anak bumiputera, dan 

melebar laluan untuk mereka mencapai kehidupan yang 

cemerlang lagi terjamin. Kami di UiTM berpendirian tidak ada 

seorang pun anak Melayu yang harus tersisih dan disisih dari 

peluang menuntut ilmu atas alasan kemiskinan. Berteraskan 

prinsip itu, UiTM memperkenalkan program "Mengubah Destini 

Anak Bangsa". Dalam program ini, jentera UiTM di seluruh 

negara menggempur pekan dan pedalaman, merentas desa 

dan wilayah, mendekatkan UiTM kepada golongan yang 

kurang bernasib baik, seterusnya memberi peluang generasi 

mereka agar mampu mengubah haluan hidup keluarga. 

Saudara-saudari, 

Para graduan hari ini amat bertuah mendapat tawaran belajar 

di UiTM. Dengan kelayakan akademik yang telah diperolehi 

serta dengan izin Allah S.W.T., anda mempunyai masa depan 

yang cerah. Namun, rezeki tidak datang bergolek. Untuk terus 

berjaya, perlu ada keazaman serta kesedaran untuk mengubah 

nasib diri dan keluarga. Syukuri nikmat yang telah dikecapi 

hingga kini, jangan sekali-kali melupakan universiti yang telah 

berjasa kepada anda semua. UiTM Sentiasa di Hatiku. 

Para Graduan Sekalian, 

Kejayaan anda pada hari ini tidak mungkin berlaku tanpa kasih 

sayang, sokongan serta pengorbanan kedua ibu bapa. Jasa 

mereka tidak terkira banyaknya - bersengkang mata ketika 

anda sakit demam sewaktu kecil, mengikat perut agar anda 

dan adik-beradik dapat wang saku untuk ke sekolah, tidak 

berganti pakaian baru agar anda dapat membeli motor untuk ke 

kuliah - antara contoh pengorbanan ibu bapa. Mereka lakukan 

ini semua tanpa mengharapkan balasan sesen pun. Oleh itu, 

kini tiba masanya anda menghargai pengorbanan suci murni 

ibu bapa serta keluarga yang telah banyak menyokong dan 

membantu. Setelah menjawat jawatan tinggi, memiliki 

kekayaan melimpah ruah nanti, jangan sekali-kali melupakan 

jasa kedua ibu bapa. Ingatlah!, di mana bumi dipijak, di situ 

langit dijunjung. Ikutlah resmi padi, semakin tunduk semakin 

berisi. 

Akhir kata, saya mendoakan semoga tuan-tuan dan puan-

puan, serta saudara saudari para graduan sekalian, akan terus 

dipelihara Allah S.W.T, lantaran dianugerahkan dengan hati 

yang terang dan tabah, jiwa yang tenang, fikiran yang tajam, 

dan dipermudahkan urusan, serta dikurniakan kekuatan, 

berusaha ke arah pembentukan jati diri dan semangat juang, 

demi negara, bangsa dan agama. 

Sekian. 

Para hadirin yang dihormati sekalian, 

Hari ini merupakan hari yang amat bersejarah bagi Fakulti 

Pendidikan dan Fakulti Pengurusan Maklumat serta para 

graduan dan ibu bapa sekalian. Kejayaan graduan ini 

adalah hasil sumbangan daripada ramai pihak, terutama 

sekali yang merancang pelbagai program yang terulung di 

negara ini sehingga dapat mengeluarkan ramai graduan 

yang berkaliber dan berwibawa dari kedua-dua buah fakulti 

ini. Fakulti Pengurusan Maklumat telah ditubuhkan pada 

tahun 1968 bermula sebagai program Sains Perpustakaan, 

tetapi kini telah berkembang dalam pelbagai bidang yang 

berkaitan dengan maklumat dan ilmu pengetahuan. Fakulti 

ini telah berkembang dan menawarkan SEMBILAN 

program dari peringkat diploma ke peringkat ijazah 

kedoktoran yang berkaitan dengan maklumat, rekod dan 

ilmu pengetahuan sejajar dengan keperluan dan 

perkembangan global dan k-ekonomi. Selain daripada 

YBhg Dato' Prof Ir Dr Sahol Hamid Abu Bakar, FASc Page 1 



Sidang 8, Sesi Petang, 30 November 2010 

ditempatkan di kampus induk Shah Alam, kini ia telah 

berkembang ke EMPAT cawangan di seluruh Malaysia, iaitu 

di Kedah, Johor, Kelantan dan Sarawak. Dengan era 

maklumat dan ICT, maklumat dan ilmu diiktiraf sebagai 

faktor ekonomi yang tertinggi, maka tidak hairanlah para 

graduan program ini diterima baik oleh sektor awam dan 

swasta. Bilangan pelajar fakuiti ini telah mencecah 3, 563 

orang dari seluruh kampus. Pada konvokasi ini, jumlah 

bilangan pelajar yang tamat ialah 730 orang yang terdiri 

daripada 186 pada peringkat diploma; 856 orang peringkat 

sarjana muda; dan 51 orang pada peringkat sarjana, dan 

274 di peringkat diploma. 

Fakuiti pendidikan pula bermula pada tahun 1997 dengan 

satu program iaitu Sarjana Muda Pendidikan Pengajaran 

Bahasa Inggeris sebagai bahasa kedua (TESL). Hari ini 

fakuiti berkembang menawarkan TUJUH program di 

peringkat sarjana muda di samping TESL iaitu Sarjana 

Muda Pendidikan dalam Sains dengan pengkhususan Fizik, 

Kimia dan Biologi; dalam Matematik; Pendidikan Jasmani 

dan Kesihatan; Seni dan Reka Bentuk. EMPAT program di 

peringkat SARJANA PENDIDIKAN, program DOKTOR 

FALSAFAH dan ASASI SAINS. 

Jumlah pelajar yang bergraduat dari Fakuiti Pendidikan pada 

tahun ini ialah seramai 316 orang. Pecahannya adalah 

seperti berikut: 

SARJANA MUDA PENDIDIKAN berjumlah seramai 297 

orang yang terdiri daripada: 

• Pengkhususan TESL {Teaching of English as Second 

Language) sebanyak 253 orang; 

• PJK (Pendidikan Jasmani dan Kesihatan) sebanyak 19 

orang; 

» Pengkhususan BIOLOGI 36 orang; 

• Pengkhususan FIZIK seramai 26 orang; 

• Pengkhususan MATEMATIK 31 orang; 

• Pengkhususan KIMIA31 orang, dan 

• Pengkhususan SENI VISUAL 1 orang. 

Terdapat seramai 18 orang mendapat SARJANA 

PENDIDIKAN dalam bidang TESL; dan seorang mendapat 

IJAZAH DOKTOR FALSAFAH (PhD). 

FAKULTI PENDIDIKAN: 

Tuan-tuan dan puan-puan, saya berasa bangga kerana 

Fakulti Pendidikan telah berjaya mengeluarkan pendidik 

yang berkaliber dan komited dalam mendidik anak bangsa. 

Pesanan saya kepada para graduan yang bakal menjadi 

pendidik, kita hams sedar bahawa masyarakat menilai kualiti 

guru berdasarkan ciri keintelektualan anda semua iaitu 

keilmuan, kemahiran dan kebolehan dalam proses 

pengajaran dan pembelajaran; kemantapan personaiiti anda 

melalui pembudayaan dan perwatakan yang melambangkan 

nilai hidup dan sahsiah yang tinggi; keupayaan membimbing 

dan memotivasikan pelajar; dan sejauh mana kemampuan 

anda menjadi penunjuk dan perujuk. 

Saya percaya, guru yang berkualiti tidak akan berhenti 

belajar sebaliknya akan sentiasa mempertingkatkan ilmu 

pengetahuan dan kemahiran dalam semua aspek 

pengajaran dan pembelajaran kerana dalam dunia yang 

berubah dengan pesat ini, mereka yang akan menguasai 

masa depan ialah mereka yang bersedia untuk belajar. 

Mereka yang mengaku dirinya "terpelajar" dan berhenti 

belajar akan mendapati dirinya tidak lagi relevan dengan 

tuntutan masa kini. Dalam hal ini, mengikut Alvin Toffler 

mereka yang buta huruf dalam abad ke-21 bukanlah mereka 

yang tidak boleh membaca dan menulis, tetapi mereka yang 

tidak mahu belajar, tidak mahu berubah dan belajar semula. 

Para hadirin yang dihormati sekalian, 

Kita semua maklum bahawa dalam sejarah perkembangan 

peradaban manusia, pendidikan memainkan peranan 

penting. Pendidikan telah berjaya mengubah tingkah laku 

dan cara hidup manusia melalui inovasi sains dan teknologi. 

Dengan terjelmanya masyarakat behnovasi dan berilmu 

pengetahuan ini, maka keperluan mengatasi 'penyingkiran 

sosial' semakin mendesak. Keperkasaan bangsa kita akan 

bergantung sepenuhnya kepada sejauh mana terdapatnya 

inovasi dalam pendidikan, perkembangan nilai diri, 

kecemerlangan pembangunan modal insan dan seterusnya 

kemampuan daya saing sosial dan ekonomi sehingga ke 

peringkat antarabangsa. 

Ini bermakna pendidikan berkualiti perlu dipertingkatkan dan 

dikembangkan di segenap jenis dan tahap. Usaha ini perlu 

sentiasa digigihkan bagi meningkatkan jati diri dan semangat 

daya saing. Pendidikan perlu difokuskan kepada kebebasan 

berfikir, kemampuan membuat inovasi, pemupukan 

pemikiran saintifik, dan kebolehan membuat analisis dan 

penyelesaian masalah. Pendidikan juga seharusnya sinonim 

dengan usaha meningkatkan kreativiti, kecekapan amali, 

efikasi kendiri dan pembentukan mental, emosi dan sahsiah 

yang sihat. Dengan berpaksikan tiga 'tiang' utama iaitu 

keluarga, institusi pengajian dan masyarakat maka generasi 

muda seharusnya dibentuk dan dididik untuk bersedia 

menghadapi dan menguasai segala perubahan globalisasi. 

Jika kita mahu Malaysia terbuka luas kepada dunia, maka 

bangsa Melayu juga mesti bersedia untuk menghadapi 

cabaran ini. Institusi pengajian perlu bersedia untuk melatih 

pelajar berfikiran terbuka dan bersedia menerima segala 

bentuk cabaran. Bangsa Melayu mesti bersedia untuk 

mengamalkan 'transnational mobility (mobiliti 

antarabangsa). Dan bagaimanakah ini dapat dilakukan? 

Dengan menentukan terdapatnya hubungan yang erat di 

antara dunia pendidikan dengan dunia pekerjaan; 

penguasaan dua atau tiga bahasa; penguasaan teknologi 

berdaya tinggi dan program pendidikan yang dinamik. 

Penguasaan bahasa asing, terutamanya Bahasa Inggeris 

adalah sangat penting jika bangsa Melayu ingin berdiri sama 

tinggi dengan bangsa lain yang maju di dunia. Walaupun 

penguasaan dwi atau tiga bahasa adalah penting untuk 

berjaya di arena global, Bahasa Melayu tetap dijunjung 

kerana ia merupakan tunjang kedaulatan bangsa dan 

negara kita. 

Para hadirin yang dihormati sekalian, 

Dunia berputar semakin cepat - globalisasi, tekanan dan 

perubahan permintaan pasaran global, perubahan sains dan 

teknologi - meninggalkan impak yang semakin tinggi kepada 

kita. Pendidikan menjadi semakin bersifat antarabangsa, 

dan teknologi semakin menguasai kehidupan 

keseluruhannya. Cabaran besar kepada seluruh warga 

UiTM dan bangsa Melayu khususnya, ialah menerima 

perubahan ini; dan seterusnya berkeupayaan menguasai 

serta bertindak sebagai penggerak kepada perubahan ini. 

Kita semua pehu berani mengubah paradigma dalam 

menentukan wawasan serta hala tuju untuk berjaya dalam 

abad ke-21 ini tanpa berasa tercabar - memperincikan 

peranan UiTM dalam pendidikan dan pembangunan modal 

insan, dalam melahirkan tenaga kerja yang seimbang 

dengan pembangunan ekonomi dan melahirkan umat yang 

tekal fizikal, mental, rohani dan sahsiah. Dan inilah 

sebenarnya punca kekuatan bangsa. Kita perlu menyedari 

bahawa pelayaran tanpa destinasi adalah satu usaha yang 

sia-sia. Adakalanya kita hanyut dalam tindakan jangka 

pendek yang berpaksikan perasaan, sentimen dan 

kepentingan peribadi. Sebaliknya apa yang kita perlukan 

ialah satu perancangan objektif pendidikan yang kental, 

berani dan tegas dan relevan untuk melahirkan penyambung 

wawasan bangsa pada hah esok. 

Para hadirin yang dihormati sekalian 

Dalam memahami diri, marilah kita mengimbas kembali 

sebuah cerita klasik berkenaan anjing dengan bayang-

bayang yang diceritakan dari satu generasi ke satu generasi. 

Seekor anjing berlari di tepi sungai dengan mengonggong 

sebatang tulang. Tiba-tiba anjing itu ternampak bayangnya 

di dalam air. Terkejut dengan bayangnya sendiri, yang 

disangka seekor anjing yang lain, tulang dalam mulutnya 

terjatuh kerana ingin meragut tulang dari bayangnya. Lantas 

kerana akal yang pendek itu, ia kehilangan tulang dan juga 

bayangnya! Pengajaran yang kita dapat melalui cerita ini -

adakalanya kewarasan kita tercabar dan memungkinkan kita 

bertindak di luar batasan rasional dengan sesuatu kejadian 

yang berlaku; dan jika kita tidak berhati-hati, kita akan 

kehilangan apa yang ada pada kita dan juga yang dikejar. 

Kita perlu membuat refleksi terhadap apa saja yang berlaku 

dengan lebih terbuka dan berani. Kita semua ibarat satu 

pasukan kapal layar yang sedang berlayar di samudera luas. 

Adalah penting setiap ahlinya bekerjasama dan bertindak 

sebagai satu pasukan. Jika salah seorang ahli membuat 

kesilapan, impaknya terlalu tinggi - apatah lagi jikalau 

belayar di tengah lautan berombak, kemungkinan akan 

mengancam nyawa setiap ahlinya. Dalam kehidupan yang 

kian mencabar ini, hubungan sesama insan, kawalan 

kendiri, dan disiplin yang tinggi akan dapat mengembalikan 

perasaan persahabatan, saling mempercayai dan kasih 

sayang yang mewujudkan hubungan yang bermakna dan 

memenuhi keperluan bersama. 

Para hadirin yang dihormati sekalian 

Kita semua maklum bahawa peranan utama keluarga ialah 

sebagai penyambung pembangunan ummah. Kualiti anak 

bangsa yang dibangunkan hah ini akan menentukan ummah 

pada masa akan datang. Agama Islam melalui amalan 

pendidikan, sosial, keagamaan dan ekonomi memberikan 

tanggungjawab kepada ibu bapa untuk membentuk anak 

menjadi khalifah di muka bumi ini. Jika negara Malaysia 

mempunyai wawasan dalam pembangunan negara, maka 

institusi keluarga juga hams mempunyai wawasan 

pembangunan keluarga kerana keluarga adalah asas dan 

tapak asuhan serta didikan untuk kebahagiaan hidup.Teras 

pembangunan masyarakat adalah bergantung kepada 

pembangunan keluarga yang seimbang berlandaskan 

disiplin hidup Islam dari semua aspek - keteguhan ekonomi, 

kepaduan yang kukuh, interaksi dan kemesraan, berilmu, 

bertakwa dan beriman. Institusi keluarga perlu kukuh dan 

ketua keluarga perlu memastikan disiplin hidup anggota 

keluarga dibimbing ke arah berakhlak mulia, selaras dengan 

maksud serangkai pantun ini: 

Tegak rumah kerana sendi 

Runtuh sendi rumah binasa 

Tegak ummah kerana budi 

Runtuh budi ummah merana. 

Para graduan yang dikasihi semua, 

Para graduan hah ini hidup dalam dunia yang boleh 

disifatkan sebagai tanpa sempadan. Sempadan negara 

menjadi semakin kurang penting dalam pelbagai bidang 

termasuk kewangan, perdagangan dan teknologi. Hal ini 

mewujudkan keadaan saling bergantungan global yang kian 

meningkat. Untuk berjaya dalam dunia baru ini para graduan 

perlu mengetepikan semua amalan dan konsep bersifat 

penyisih. Pendidikan yang diterima sudah tentu membantu 

para graduan mengatasi kekangan pandangan dan minat 

yang sempit. Institusi pengajian tinggi diamanahkan untuk 

menggalakkan warga mempelopori pencarian asas 

penyepaduan dunia secara damai. Para graduan hendaknya 

memelihara harapan dan kawalan diri untuk mara dengan 

berani memilih kebaikan hidup berasaskan integriti, 

keberanian rohani dan keperibadian yang tinggi; dan 

sebaliknya bukan mencari kemewahan materialisma dan 

kemasyhuran semata-mata, tetapi mencari kebenaran dan 

YBhg Dato" Prof Ir Dr Sahol Hamid Abu Bakar, FASc Page 13 



Sidang 8, Sesi Petang, 30 November 2010 

dalam masa yang sama menghormati kepelbagaian yang 

terdapat dalam masyarakat. 

Para graduan seharusnya menjadi seperti sebuah pelita 

yang menyuluh diri sendiri. Jalanilah hidup yang bakal 

dihadapi secara bebas berasaskan prinsip mendisiplinkan 

diri dan menguatkan diri. Hanya dengan cara ini, para 

graduan akan menjadi individu yang tabah serta unggul, 

yang bakal memikul tanggungjawab masa depan negara. 

II. FAKULTI PENGURUSAN MAKLUMAT 

Saya berasa bangga kerana Fakuiti Pengurusan 

Maklumat telah berusaha mengikuti cabaran semasa dan 

berjaya mengembangkan bidang ini kepada pelbagai bidang 

dalam pengurusan maklumat sejajar dengan era maklumat 

dan ilmu pengetahuan. Alhamdulillah, atas usaha gigih ini, 

sekumpulan graduan fakuiti ini telah pun menjadi pengamal 

atau pengusaha maklumat dan maklumat elektronik di 

negara kita. Malah, boleh dikatakan lebih 90 peratus 

pustakawan dahpada peringkat bawahan hingga peringkat 

atasan adalah graduan fakulti ini. Begitu juga ramai graduan 

fakulti ini berkhidmat dalam bidang pakar dokumen, 

pengurusan maklumat serta pegawai ilmu {knowledge 

manager). Saya juga diberitahu, ada graduan fakulti ini kini 

sedang bertugas di luar negara, sebagai contoh di Arab 

Saudi dan Brunei. Saya mengucapkan tahniah kepada 

Fakulti Pengurusan Maklumat kerana berjaya memainkan 

peranan dalam memperkasakan kerjaya pustakawan dan 

profesional maklumat, dan pekerja yang dilatih sesuai 

dengan keperluan k-ekonomi dan pengurusan pengetahuan. 

Boleh dikatakan kesemua universiti dan kolej diuruskan oleh 

Ketua Pustakwan yang dilatih di UiTM. Syabas atas 

kejayaan ini! la juga telah berjaya menarik minat ramai 

pelajar memandangkan kepada bilangan pelajar yang 

semakin meningkat. 

Sebagai graduan yang baru menceburi dunia pekerjaan, 

jadikanlah kejayaan ini sebagai satu dorongan untuk terus 

maju jaya. Mereka yang terdahulu telah menunjukkan 

bahawa kejayaan seperti ini adalah sesuatu yang boleh 

dicapai. Program Sains Perpustakaan dan Pengurusan 

Rekod merupakan program NICHE di negara ini. Ini sesuai 

dengan perkembangan perpustakaan dan bidang 

pengurusan maklumat, terutama sekali di kolej dan 

universiti, perkembangan jabatan kerajaan dan sekolah-

sekolah yang perlu mempunyai perpustakaan dan pusat 

maklumat. Aplikasi ICT dalam pengurusan maklumat juga 

memerlukan mereka peka dan tahu tentang organisasi dan 

penyebaran maklumat dan ilmu untuk digunakan. 

Para hadirin yang dihormati sekalian, 

Kita sedar, untuk mengurus ilmu pengetahuan dalam 

zaman ICT ini bukanlah mudah. la telah menjadi semakin 

rumit dan kompleks dengan bertambahnya ledakan 

maklumat dan pertambahan pelbagai saluran yang mana 

ilmu pengetahuan boleh disebarkan. 

Masyarakat kini bukan sahaja perlu membaca tetapi perlu 

meningkatkan literasi maklumat mereka. Kebolehan ini 

merupakan katalist utama untuk menjadi pekerja ilmu. Kita 

bukan sahaja perlu memastikan akses yang maksima boleh 

diberikan dengan menyedia pusat sumber yang berkesan 

dari segi struktur, koleksi, pengurusan, fungsi, tetapi 

perkhidmatan sebenarnya. Konsep Sekolah Bestari perlu 

menjadi suatu visi utama sekolah-sekolah di Malaysia dan 

ianya hanya dapat dicapai sekiranya perpustakaan atau 

pusat sumber yang bestari diwujudkan. Kepentingan 

pusat sumber telah diiktiraf tetapi persoalan yang dihadapi 

ialah bagaimana menyediakan, bukan sahaja kelengkapan 

tetapi prasarana, kemahiran dan kakitangan terlatih tetapi 

juga memastikan hasil dari sekolah kita dapat meningkatkan 

literasi maklumat di kalangan pelajar dan sekali gus 

meningkat kemahiran maklumat mereka. 

Kita amat gembira kerana ramai di kalangan pelajar kita 

mendapat kelulusan yang baik dalam SPM serta STPM. 

Bagaimana pun, literasi maklumat mereka dianggap amat 

kurang apabila mula melangkah ke bidang akademik di 

universiti. Dengan pengumuman Timbalan Perdana Menteri 

Malaysia terhadap perubahan penilaian PMR tidak lama lagi, 

telah tiba masanya budaya maklumat dan cinta kepada 

pembacaan dapat menjadi fokus yang utama agar ia dapat 

mengubah haluan anak-anak bangsa kita untuk lebih 

mengetahui, mencari dan mengumpul ilmu sesuai dengan 

era pengetahuan ini. Ini akan dapat menjadikan mereka 

pemimpin yang kaya maklumat dan berpengetahuan serta 

lebih kritikal menghadapi kerjaya dan kehidupan. Ini dapat 

mencorak langkah utama kerajaan agar melengkapakan 

infrastruktur yang membolehkan para pelajar didedahkan 

kepada pembelajaran dan pendidikan berfokuskan belajar 

sendiri ('self-instruction') yang memberi tumpuan kepada 

penggunaan pusat sumber maklumat, selain daripada ICT. 

Ini bermakna, keadaan kini ialah tiada satu sekolah pun di 

Malaysia yang mempunyai pustakawan profesional di pusat 

sumber yang mengikut piawaian yang minima dapat 

dilengkapkan agar ia dapat membantu melaksanakan 

matlamat kerajaan ini. Kita sedia maklum bahawa setiap 

sekolah mempunyai kaunselor sepenuh masa, iaitu seorang 

bagi setiap 500 pelajar. Seharusnya seorang pegawai pusat 

sumber profesional perlu disediakan sekiranya kita mahu 

para pelajar kita memupuk budaya membaca, budaya 

perpustakaan dan budaya ilmu saperti yang telah lama 

dilaksanakan di negara barat. Dengan pemupukan 

kemahiran maklumat sejak di sekolah rendah lagi, ia dapat 

menyediakan pelajar dengan literasi maklumat yang tinggi. 

Ini dapat membendung mereka kepada 'budaya ciplak,' atau 

'cut and paste' apabila mereka menjejak kaki di universiti. 

'Plagiarism' merupakan masalah utama di institusi pengajian 

tinggi, terutama sekali dalam era internet. Kita mahu meniru 

masyarakat di barat di mana semakin meningkat 

penggunaan ICT dan internet, semakin tinggi minat meraka 

membaca. Ini dapat kita lihat dengan statistik di mana 

semakin tinggi jumlah penerbitan di pesta-pesta buku walau 

pun teknologi e-book telah diwujudkan. 

Berhubung dengan ini, saya gembira mengetahui bahawa 

fakuiti ini berjaya mengadakan program pusat sumber 

sekolah dan diharap semua sekoia akan dapat 

menempatkan pegawai profesional ini tidak lama lagi. Anak-

anak yang cintakan pembacaan dan ilmu akan dengan 

sendirinya benci kepada pembuangan masa, seperti budaya 

lepak. Ini jelas telah dibukti di negara maju di mana budaya 

membaca ini ditanamkan dengan serius sejak di peringkat 

sekolah. 

Para hadirin yang dihormati sekalian, 

Para graduan harus terus menimba ilmu melalui pembacaan 

dan menjadi pekerja ilmu yang berfikir serta menjalankan 

penyelidikan dan pembangunan. Seperti yang kita ketahui, 

ilmu mempunyai peranan yang amat penting dalam 

membentuk pemikiran. Satu contoh yang amat ketara di 

akhir ini ialah bagaimana Amerika Syarikat melalui 

rangkaian maklumatnya berjaya menguasai dunia ini. 

Akhir sekali, saya sekali lagi mengucapkan syabas dan 

tahniah kepada semua graduan Fakuiti Pendidikan dan 

Fakuiti Pengurusan Maklumat di atas kejayaan yang 

dicapai oleh mereka. Tahniah juga kepada ibu bapa, 

penjaga dan semua pihak yang memainkan peranan 

memberi bimbingan dan didikan kepada anak-anak sekalian. 

Kepada semua warga UiTM saya juga mengucapkan 

tahniah kerana menghasilkan graduan yang berilmu. 

Sekian dan selamat maju jaya. 

Wassalamualaikum Warahmatullahi Wabarakatuh. 

Bersyukur kita kehadarat Allah S.W.T kerana dengan limpah 

kurnia dan izin-Nya dapat kita bersama-sama pada hah ini 

bagi menyempurnakan Majlis Konvokesyen UiTM yang ke-

73. Hah ini merupakan hah yang bersejarah dan penuh 

bermakna bagi UiTM kerana telah berjaya melahirkan 

graduan di peringkat ijazah seramai 409 orang dan 433 

orang di peringkat diploma dari Fakulti Seni Lukis & Seni 

Reka. Graduan di peringkat ijazah adalah termasuk lulusan 

dari semua bidang pengkhususan di kampus induk, Shah 

Alam dan kampus cawangan di Yemen. 

Manakala graduan di peringkat diploma pula adalah 

merangkumi semua lulusan dari kampus-kampus cawangan 

Melaka, Kelantan, Kedah dan dari kolej-kolej usahasama 

iaitu Kolej ShahPutra, Kolej IKIP dan Kolej Teknologi Timur. 

Ini termasuk juga lulusan dalam bidang Teknologi 

Percetakan yang satu-satunya dijalankan di kampus induk 

UiTM, Shah Alam. Lulusan dari kampus cawangan Perak 

dan Terengganu mengadakan majlis konvokesyen di 

kampus mereka masing-masing. Saya mengambil 

kesempatan di sini untuk mengucapkan setinggi-tinggi 

tahniah kepada para pelajar sekalian yang kini bergelar 

graduan dan berjaya menerima ijazah masing-masing. Hah 

ini membuktikan segala penat lelah, pahit maung dan 

pengorbanan yang telah dicurahkan sepanjang pengajian 

kini memberi pulangan yang sewajarnya. Kerja kuat dan 

iltizam anda semua selama ini telah menghasilkan kejayaan 

yang boleh dinikmati bersama keluarga saudara saudari . 

Dengan itu, saya juga ingin merakamkan setinggi-tinggi 

terima kasih kepada ibu bapa dan saudara mara para 

graduan kerana turut bersama-sama meraikan kejayaan 

anak-anak mereka pada hari ini. Tahniah dan syabas jua di 

ucapkan. Saya yakin tuan-tuan dan puan-puan sekalian 

merasa gembira dan bangga atas kejayaan yang dicapai 

oleh anak tuan-tuan dan puan-puan. Dalam hal yang 

demikian, para graduan semua harus sedar dan 

mengenangkan pengorbanan, sokongan dan galakan 

daripada ibu bapa kerana tanpa mereka tidak mungkin kita 

akan berada di menara gading ini. Jasa yang disumbangkan 

oleh ibu bapa tidak ada tolak bandingnya dan tidak ternilai 

harganya. 

Tuan-tuan dan puan-puan, 

Universiti sebagai gedung ilmu yang bukan sahaja berfungsi 

sebagai pembentuk atau acuan untuk melahirkan individu 

yang berpengetahuan, berketerampilan dan berkemahiran 

tinggi tetapi juga menyediakan pelbagai kemudahan 

prasarana dan persekitaran yang kondusif bagi membantu 

perkembangan dan percambahan minda yang akan 

memberi nilai tambah kepada ilmu dan pengalaman para 

pelajar. Menyedari hakikat ini, UiTM sentiasa memberi 

penekanan terhadap pembangunan fizikal dan persekitaran 

sebagai usaha menaikkan imej dan kualiti yang sepatutnya 

bagi sebuah institusi pengajian tinggi. Peningkatan mutu 

infrastruktur juga dimantapkan dengan kekuatan dalaman 

universiti dengan merangka perubahan-perubahan yang 

sesuai dalam bidang pengajian, menawarkan kursus atau 

program-program pengajian yang relevan dengan keadaan, 

keperluan dan kehendak semasa. Di samping itu, universiti 

juga sentiasa memastikan mempunyai kumpulan ahli 

akademik yang berkeupayaan dan mempunyai ilmu yang 

tinggi, komited serta berintegriti dalam membantu para 

pelajar sepanjang pengajian mereka di sini. Dengan bajet 

yang diperuntukkan oleh kerajaan dalam pembentangan 

Bajet 2011 baru-baru ini adalah untuk menambah peratusan 

staf akademik berkelulusan PhD kepada 60 peratus bagi 

IPTA akan memperkasakan lagi institusi pengajian tinggi 

bertaraf dunia khususnya UiTM. Pendirian universiti adalah 

untuk berusaha melahirkan graduan yang bermutu tinggi, 

cemerlang, serba boleh dan berguna kepada bangsa dan 

negara. 

Amanah dan kewajiban UiTM dalam mendidik anak bangsa 

adalah menyediakan peluang dan ruang pembelajaran yang 

kondusif dan meluas; dengan penuh keyakinan bahawa 

semua insan berkemampuan dan boleh berjaya malah 

cemerlang jika diberi peluang dan ruang yang secukupnya. 

Selain daripada peningkatan mutu persekitaran, kemudahan 

prasarana dan kecanggihan alatan teknologi, seluruh warga 

kampus digerakkan dengan kesedaran supaya sentiasa 

bersedia untuk melakukan apa jua perubahan paradigma 

dan pemikiran yang sesuai mengikut perkembangan 

semasa. Di samping itu, univesiti ini juga sentiasa 

mengutamakan kualiti perkhidmatan di kalangan tenaga 

sokongan dan pentadbiran umumnya supaya semua ini 

akan melancarkan lagi misi dan visi universiti. 

Dalam dunia yang segalanya pantas dan mencabar, 

universiti dan warganya perlu bekerja keras dalam 

menjalankan tugas dan tanggungjawab masing-masing. 

Jelas bahawa dunia yang penuh mencabar ini bakal 

ditempuhi oleh saudara saudari. Ini memerlukan anda 

semua lebih bersedia dan tabah mengharungi liku-liku 

kehidupan di luar sana mulai hari ini. Fahami keperluan 

anda dan buatkan persediaan yang sebaik mungkin dengan 

mengambil kira isu-isu negara dan global masa kini. 

Pelajaran saudara saudari bukan berakhir setakat di sini. 

Masih banyak perkara, ilmu, kemahiran dan pengalaman 

yang perlu anda cari dan pelajari untuk terus berjaya dalam 

kehidupan bermasyarakat. Dalam hal ini, suka saya 

nasihatkan supaya saudara saudari memberi pertimbangan 

kepada perkara-perkara berikut: 

• Mempelajari dan terus berusaha memperolehi dan 

menambah baik pengetahuan dan kemahiran dalam 

bidang berkaitan dengan bidang kepakaran dan hal-hal 

yang bersangkutan dengan teknologi dan pengurusan 

terkini. 

• Mengurus kerja dengan penuh dedikasi, komited, setia 

dan penuh tanggungjawab. 

• Usah mengamalkan sikap yang tehalu memilih kerja 

dan tehalu bergantung harap kepada pihak kerajaan 

atau sektor perkhidmatan awam semata-semata. 

• Perlu mempunyai sikap berdikari dan daya juang yang 

tinggi. 

Hadirin yang dihormati 

Tidak lengkap sekiranya kita meraikan hari yang gemilang 

ini tanpa mengenali lebih dekat Fakulti Seni Lukis & Seni 

Reka yang telah menjayakan pembelajaran para 

graduannya. 

Pada hemat saya UiTM telah beberapa kali mencipta nama 

sebagai perintis dalam bidang pengajian ini. Jika disebut 

bidang seni lukis dan seni reka sememangnya tidak dapat 

dinafikan UiTM merupakan universiti pertama yang berjaya 

mengetengahkan dan memartabatkan bidang ini di 

Malaysia. 

Setelah 43 tahun fakulti ini diwujudkan, ia memberi makna 

akan tahap kematangannya yang juga telah membuktikan 

betapa fakulti ini berperanan sebagai wadah pendidikan seni 

lukis & seni reka yang tertua dan terulung di negara ini. 

Saya suka menyatakan bahawa FSSR walaupun tidak ada 

dalam konteks pengiktirafan badan profesional seperti 

kejuteraan dan lain lain, tetapi fakulti ini mempunyai kelas 

tersendiri - " WE ARE A CLASS OF OUR OWN." Namun 

demikian, fakulti ini sentiasa terus berusaha mengambil 

pendekatan proaktif dalam memastikan kurikulum, kaedah 

pengajaran, pembelajaran dan penyelidikan yang dijalankan 

sentiasa relevan dan menepati perkembangan semasa serta 

memenuhi keperluan dunia akan datang. Kemahiran teknikal 

dan daya intelektual yang berjaya dipamerkan oleh graduan 

Fakulti Seni Lukis & Seni Reka membolehkan fakulti ini terus 

meraih kepercayaan dan keyakinan pelanggan iaitu majikan 

serta orang ramai untuk terus memilih FSSR, UiTM sebagai 

tempat menimba ilmu dan juga mendapatkan khidmat 

perunding dalam hal-hal yang bersangkutan dengan seni 

lukis dan seni reka. Ingin dimaklumkan juga, FSSR ada 

merancang mewujudkan lima lagi program baru dalam 

bidang.Reka Bentuk Digital, Sarjana Muda Sains Seni Reka 

Permainan Kreatif, Video dan Realiti Maya, Sejarah Seni 

dan Pengurusan Budaya, dan Reka Bentuk Kaca dan 

Teknologi. 

Sehubungan dengan itu, di sini ingin saya berkongsi dengan 

para hadirin sekalian akan kejayaan-kejayaan dan 

pengiktirafan yang berjaya ditempa dan diperolehi oleh 

fakuiti ini. Kecemerlangannya terserlah melalui pelbagai 

program, pameran, aktiviti, projek usahama dan kerja-kerja 

konsultasi yang melibatkan staf akademik, staf sokongan 

dan para pelajar. Dalam tahun 2010 ini, antara yang boleh 

diketengahkan adalah Pingat Perak dan Gangsa dalam 

'Seoul International Invention Fair' di Korea Selatan. 'Pingat 

Etnas' dari Nagoya University of Art' untuk pelajar cemerlang 

Program Seramik. Pelajar Seni Lukis & Seni Reka juga 

pernah menjalani program pembelajaran dan latihan industri 

di Kyoueigawa Studio dan Innex Studio di Nagoya, Jepun 

dan di Bandung , Indonesia. Selain dari itu, fakuiti juga 

membuat projek dan program kerjasama dengan 'Pasific 

Northwest College of Art', USA, Instituto Superiore Design', 

Italy dan dengan 'Nagoya University of Arts', Jepun. 

Dengan syarikat dan badan korporat tempatan seperti 

Proton Bhd., MIMOS Bhd. dan NEXUS Bhd., FSSR juga 

telah berjaya mengadakan projek kerjasama. Anugerah-

anugerah lain yang pernah diperolehi oleh FSSR di 

peringkat kebangsaan adalah anugerah Pereka Muda dalam 

Pertandingan NEXUS Reka Bentuk Perabot. 

Begitu juga dalam pertandingan anjuran Majlis Reka Bentuk 

Malaysia, fakuiti merangkul anugerah dalam kategori pereka 

profesional dan pereka muda . Insya-Allah pada bulan 

Disember 2010, satu " Fashion ShoW' akan diadakan di Kota 

Raya London. Stat akademik fakuiti ini juga sering dilantik 

sebagai pakar rujuk Seni Lukis dan Seni Reka oleh pelbagai 

agensi kerajaan dan swasta melalui Pusat Daya Cipta 

(PDC), UiTM yang bernaung di bawah FSSR. Sehingga kini 

Pusat Daya Cipta telah mengendalikan sejumlah 600 projek 

konsultasi yang meliputi agensi-agensi kerajaan, swasta, 

badan berkanun dan NGO antaranya menghasilkan rekaan 

pakaian bagi KTM, BSN, TNB dan Motorola. Juga 

bertanggungjawab membuat logo bagi Kementerian 

Telekomunikasi, Suruhanjaya Sekuriti Kerajaan, JUPEM dan 

pelbagai projek lagi yang kadang kala melibatkan juga 

sumbangan dari para pelajar. 

Di samping itu, aktiviti berpameran dan mengadakan 

bengkel serta demonstrasi berkaitan kerja-kerja seni lukis 

dan seni reka adalah rutin aktiviti bagi fakuiti selama ini. 

Saya percaya bahawa pencapaian cemerlang fakuiti terhasil 

daripada iltizam dan kerjasama erat antara warga fakuiti 

khususnya para pensyarah, pelajar dan semua 

kakitangannya. Diharapkan suasana sihat sebegini akan 

berterusan bagi mencipta kejayaan-kejayaan yang lebih 

tinggi pada masa depan, khususnya dalam usaha memenuhi 

wawasan universiti dan negara. 

Akhir kata, saya sekali lagi mengucapkan tahniah di atas 

kejayaan para graduan semua dan juga syabas di atas 

keprihatinan para ibu bapa. Kepada kakitangan, tingkatkan 

lagi usaha anda agar lebih cemerlang dan semoga Allah 

mempermudahkan segala hasrat murni kita. 

Tenunan songket diadun rapi, 

Ketinggian seni zaman berzaman, 

Bulatkan tekad hulurkan bakti, 

Peningkatan kualiti jadikan ukuran. 

Sekian, Wabillahitaufik walhidayah wassalamualaikum 

Warahmatullahiwabarakatuh. 

Assalamualaikum Warahmatullahi Wabarakatuh, Selamat 

Sejahtera dan Salam Satu Malaysia. 

Alhamdulillah, marilah kita mengangkat rasa kesyukuran ke 

hadrat Allah S.W.T kerana dengan limpah kurnia serta rahmat-

Nya, maka kita dapat bersama-sama dalam majlis yang gilang-

gemilang, iaitu Istiadat Konvokesyen bagi graduan Fakuiti 

Sains Gunaan. Ini adalah kali pertama istiadat konvokesyen 

UiTM di adakan serentak di kampus-kampus cawagan UiTM. 

Justeru itu, para graduan di cawangan Perlis, Terengganu dan 

Sarawak akan meraikan istiadat konvokesyen di kampus 

cawangan masing-masing. 

Terlebih dahulu saya ingin mengucapkan syabas dan setinggi-

tinggi tahniah kepada para graduan Fakuiti Sains Gunaan, dari 

kampus Shah Alam, Sabah, Pahang dan Kuala Pilah, iaitu 

sebanyak seribu satu ratus lapan puluh satu graduan 

(1181). Tidak ketinggalan juga, saya ingin mengalu-alukan 

kehadiran para ibu bapa dan suami isteri yang telah memberi 

sokongan jati kepada para graduan sehingga menempa 

kejayaan yang amat membanggakan ini. Selamat datang ke 

UiTM, universiti Melayu yang terunggul yang menjadi 

kebanggaan kita bersama. 

Para hadirin yang dimuliakan, 

Fakulti Sains Gunaan atau singkatan FSG, telah ditubuhkan 43 

tahun yang lalu, bermula dari sebuah kampus kota di Jalan 

Othman, Petaling Jaya, yang menawarkan empat (4 ) program 

diploma, kini berkembang menjadi kampus Shah Alam dan 

lima (5) buah lagi kampus cawangan. Kini, FSG menawarkan 

tiga (3) program siswazah, enam belas (16) progarm ijazah 

pertama, lapan (8) program diploma dan dua (2) program sains 

asas. Alhamdulillah, dengan berkembangnya FSG, bilangan 

profesional bumiputera dalam bidang sains kian meningkat. 

Hadirin dan graduan yang raikan. 

Transformasi merupakan agenda yang amat penting di 

bawah pentadbiran YAB Perdana Menteri kita. Tonggak utama 

transformasi adalah Model Ekonomi Baru, yang bertujuan 

untuk menjadikan Malaysia sebagai sebuah negara ekonomi 

maju dan berdaya saing, dan rakyat menikmati kualiti hidup 

dan pendapatan yang tinggi menjelang tahun 2020. Salah satu 

inisiatif Majlis Penasihat Ekonomi Negara ialah mengukuhkan 

penyampaian pendidikan berkualiti tinggi yang mendorong 

inovasi dan teknologi. Maka sesuailah Tahun 2010 ini 

diiktirafkan sebagai Tahun Kreativiti dan Inovasi. 

Kelahiran graduan yang berjiwa inovasi, kreatif dan berdaya 

saing adalah selari dengan program pemantapan penyelidikan 

dan pembangunan di FSG, melalui projek dan kolaborasi 

dengan sektor swasta atau industri (di dalam dan di luar 

negara). Ini bertujuan untuk menghasilkan produk-produk yang 

berpotensi dikomersialkan melalui penggunaan teknologi yang 

diperolehi di makmal-makmal FSG, sekali gus mengurangkan 

kebergantungan UiTM kepada dana kerajaan. Maka tidak 

hairanlah, FSG telah di anugerahkan sebagai Fakulti paling 

aktif 2009 dan fakulti yang di amanahkan untuk menjayakan 

misi UiTM ke arah universiti penyelidikan (research 

university). 

Budaya penyelidikan ini diperkukuhkan apabila UiTM 

mengorak langkah dengan mewajibkan tenaga pengajar muda 

untuk mengikuti latihan di industri bagi membolehkan 

pengkongsian pengalaman dengan pelajar mengenai teknologi 

terkini di industri, tapi yang paling penting sekali menjanakan 

kurikulum pendidikan di UiTM yang relevan dan diguna pakai, 

memenuhi kehendak industri. 

Para graduan yang dikasihi, 

Dalam usaha kerajaan merealisasikan bangsa bumiputera 

yang maju, cemerlang, gemilang dan terbilang, negara 

memerlukan tenaga kerja berwibawa yang berbekalkan ilmu 

pengetahuan pelbagai bidang termasuk sains dan teknologi. 

Saya percaya, dengan ilmu yang diperoleh oleh saudara 

saudari berserta dengan pengalaman industri, kepakaran 

"softskiW, dan kemampuan bertutur dalam bahasa Inggeris dan 

bahasa ketiga, sauadara saudari berupaya membina 

personaliti unggul modal insan yang berilmu, berdisiplin, 

beretika, bersemangat patriotik dan berdaya saing. 

Adalah menjadi hasrat UiTM, bahawa selain daripada 

menghasilkan golongan "pekerja" di kalangan para graduan, 

UiTM menggalakan para graduan menceburi bidang 

keusahawanan Program Tunas Mekar yang di lancarkan oleh 

YAB Datuk Seri Abdullah Badawi adalah salah satu program 

yang bertujuan memberi pendedahan latihan usahawan 

dengan bantuan pengusaha kecil dan sederhana. Program ini 

telah mendapat sambutan yang amat menggalakkan daripada 

para graduan FSG (alumni). Berkat usaha dan ketekekunan 

para graduan tersebut, mereka memperolehi pulangan yang 

lumayan dalam jangka 3-6 bulan. Insya-Allah, pendedahan 

seperti inilah yang dapat memberi nilai tambah kepada saudara 

saudari semua, sejajar dengan matlamat UiTM melahirkan 

lebih usahawan bumiputera, dan yang penting sekali, 

menyelaras dan menyusun masyarakat bumiputera di 

Malaysia. 

Hadirin dan graduan yang dimuliakan 

Sebagai orang Melayu dan bumiputera jangan kita lupa 

sejarah, wasiat raja-raja Melayu dan hak-hak orang Melayu. 

Janganlah kita bertelagah antara kita. Perpaduan orang Melayu 

sangat penting dan tanpa kerajaan Melayu, UiTM akan hilang. 

Jangan kita gadaikan bangsa kita. 

Pada masa yang sama, saudara-saudari harus mengamalkan 

konsep Satu Malaysia yang diperkenalkan YAB Perdana 

Menteri kita. Gagasan satu Malaysia ini bertujuan untuk 

menyatukan kita, rakyat Malaysia agar menerima konsep 

perpaduan dalam kepelbagaian, keadilan sosial dan nilai moral. 

Justeru, hubungan etnik dan persefahaman agama dengan 

rakan-rakan bukan beragama Islam haruslah diamalkan. 

Para graduan yang dikasihi 

Kejayaan para graduan hah ini adalah titik permulaan 

perubahan haluan hidup sauadara saudari dan keluarga. 

Mungkin saudara saudari berasa puas hati dengan pencapaian 

hari ini, tapi berjalan untuk menimba lebih ilmu ini masih 

terbuka iuas. Bak kata pepatah, ilmu adalah pelita hidup kita, 

padamnya ilmu, lenyaplah kita. 

Sidang hadirin yang dimuliakan 

Sebelum saya mengundur diri, saya ingin mengambil 

kesempatan ini untuk mengucapkan terima kasih kepada 

pensyarah-pensyarah Fakulti Sains Gunaan yang telah 

melaksanakan amanah dan tanggungjawab sehingga 

membuahkan kejayaan saudara saudari. Kejayaan para 

graduan adalah kejayaan kami jua. 

Hadirin dan graduan yang dimuliakan, 

Akhir kata, saya mengucapkan syabas dan tahniah sekali lagi 

kepada saudara saudari. Saya mendoakan agar saudara 

saudari senantiasa diperlihara Allah S.W.T., dan 

dipermudahkan segala urusan. Sekian, Terima kasih. 

Wassalamuaiaikum warahmatullahi wabarakatuh. 

UCAPAN 

YBHG DATO' PROF IR DR 
SAHOL HAMID ABU BAKAR 

NAIB CANSELOR UITM 

Dl MAJLIS KONVOKESYEN UiTM KE - 73 
SIDANG KEDUA BELAS (PETANG) 

Bismillahirrahmanirrahim 
Terima kasih saudara / saudari Pengacara Majlis 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 

BISMILLAHIRRAHMANIRRAHIM 

ASSALAMUALAIKUM WARAHMATULLAHI 

WABARAKATUH DAN SALAM SATU MALAYSIA 

Alhamdulillah, syukur kita ke hadrat ALLAH S.W.T kerana 

dengan berkat dan keizinannya dapat kita bersama-sama di 

majlis yang gemilang ini. 

Pada hah yang sungguh bermakna ini, majlis konvokesyen 

menyaksikan 859 graduan dari Fakulti Sains Pentadbiran 

dan Pengajian Polisi dan 366 graduan dari Fakulti 

Perakaunan yang telah menerima segulung ijazah di 

peringkat diploma dan ijazah sarjana muda. Izinkan saya 

merakamkan ucapan setinggi-tinggi tahniah kepada para 

graduan serta ibu bapa mereka yang hadir pada hari ini. 

§esungguhnya kejayaan saudara-saudari pada hari ini 

adalah hasil dari usaha dart ketekunan saudara saudari 

semua diiringi oleh doa dan sokongan dari para ibu bapa 

serta bantuan para pensyarah yang tanpa rasa jemu 

mencurahkan ilmu kepada para pelajar. Tentunya saudara 

saudari serta ibu bapa berasa bangga dan berbesar hati 

kerana dapat mengharungi perjuangan ini sehingga berjaya 

ke matlamat yang dituju. 

Para hadirin sekalian, 

Tanggungjawab UiTM sebagai sebuah universiti untuk 

melahirkan lebih ramai profesional bumiputera amat besar. 

Tujuan ini tidak berubah, malah dipertingkatkan: amanah 

yang diberi oleh kerajaan untuk menambah bilangan 

enrolmen pelajar ke angka 200,000 menjelang 2015 

memperkuatkan lagi azam UiTM dalam memainkan peranan 

sebagai faktor pengimbang kepada pola taburan ekonomi 

Malaysia. 

Menyedari UiTM menjadi tumpuan pelbagai stakeholders 

dalam menjadi pengukur aras kejayaan para pelajar 

bumiputera, pelbagai strategi diambil untuk menentukan 

graduan UiTM adalah berdaya saing, kompeten dan mampu 

menjawat jawatan bukan sahaja di sektor awam malah juga 

di sektor-sektor swasta, termasuk di syarikat multinasional. 

Negara memerlukan tenaga kerja berwibawa yang 

berbekalkan ilmu pengetahuan pelbagai bidang termasuk 

sains dan teknologi. Saya percaya dengan ilmu yang 

diperolehi oleh saudara saudari berserta dengan 

pengalaman industri, kepakaran "softskilF, dan kemampuan 

bertutur dalam bahasa Inggeris dan bahasa ketiga, 

sauadara saudari berupaya membina personaliti unggul 

modal insan yang berilmu, berdisiplin, beretika, 

bersemangat patriotik dan berdaya saing. 

Saudara saudari para graduan sekalian, 

Fakulti Sains Pentadbiran dan Pengajian Polisi yang telah 

distrukturkan semula pada 14 Januari 2004, telah berjaya 

mengorak langkah untuk memantapkan pengajian di 

peringkat diploma, ijazah sarjana muda, sarjana dan doktor 

falsafah (PhD). Sebagai contoh program Executive Masters 

in Administrative Science (EMAS) yang mula diperkenalkan 

pada bulan Jun 2006, telah mendapat sambutan yang amat 

memberangsangkan. 

Di peringkat sarjana muda pula, keunggulan program Ijazah 

Sarjana Muda Pentadbiran Korporat (Kepujian) dapat 

diteruskan. Program ini telah mendapat pengecualian 

sepenuhnya daripada Malaysian Association of Corporate 

Secretaries (MACS) untuk membolehkan graduan ijazah ini 

mendapatkan lesen secara automatik untuk menjadi 

anggota badan profesional yang diiktiraf di bawah Akta 

Syarikat, 1967. 

Graduan Diploma Pentadbiran Awam yang ditawarkan di 

kampus-kampus cawangan secara sepenuh masa, 

pengajian luar kampus, pendidikan jarak jauh dan melalui 

kolej-kolej bersekutu mudah diterima untuk melanjutkan 

pengajian mereka di dalam dan luar negara. Ada di antara 

mereka diberikan pengecualian yang tinggi dan dapat terus 

belajar di tahun akhir program sarjana muda. Kini, program 

pengajian profesional Institute of Chartered Secretaries and 

Administrators (ICSA) juga telah ditawarkan semula secara 

sepenuh masa. 

Saudara saudari para graduan sekalian, 

Profesyen perakaunan dalam era globalisasi ini sedang 

berusaha untuk menyahut cabaran akibat dari skandal 

korporat yang telah berlaku di beberapa negara termasuk 

negara kita. Kerugian akibat skandal ini telah 

mengakibatkan kerugian yang jumlahnya mencapai 

beberapa bilion ringgit. Kesan kepada skandal ini tidak 

hanya tertumpu kepada pelabur tetapi juga kepada pekerja, 

institusi kewangan, kerajaan, pembekal dan ekonomi 

sesebuah negara. 

Sebagai bakal ahli profesyen perakaunan, tugas utama 

bukan hanya melibatkan pengetahuan mendalam dari segi 

aspek teknikal tetapi yang lebih penting adalah nilai-nilai 

etika termasuk kejujuran (honesty), integriti, ketulusan dan 

objektiviti. Hanyalah dengan adanya nilai-nilai tersebut 

dapat seseorang akauntan memenuhi tugas utamanya, iaitu 

menjaga kepentingan bukan sahaja kepada syarikat atau 

klien firma akauntan tetapi kepada pemegang kepentingan 

(stakeholders) yang lain. Oleh itu saudara saudari yang 

bakal mengisi profesion perakaunan hendaklah sentiasa 

mempunyai kesedaran bahawa tanggungjawab saudara 

saudari tidak hanya tertumpu kepada hal-hal kewangan 

syarikat sahaja tetapi merangkumi banyak lagi aspek-aspek 

yang kemungkinan memberi kesan kepada masyarakat. 

Oleh itu, saudara saudari merupakan barisan utama dalam 

menentukan tujuan murni ini dapat dicapai. 

Sebagai graduan diploma dari Fakulti Perakaunan, saudara 

saudari ada banyak pilihan untuk melanjutkan pelajaran - ke 

peringkat ijazah sarjana muda dan sarjana, malah 

keperingkat PhD. Selain dari ijazah akademik, saudara 

saudari juga boleh memilih untuk mengikuti program 

profesional seperti Association of Chartered and Certified 

Accountants (ACCA), Chartered Institute of Management 

Accountants (CIMA), Malaysian Institute of Certified Public 

Accountants (MICPA) dan Certified Practicing Accountants 

(CPA) Australia. Semua program-program profesional yang 

disebut juga disediakan oleh Fakulti Perakaunan. 

Para graduan yang saya kasihi, 

Adalah menjadi hasrat UiTM, bahawa selain daripada 

menghasilkan golongan "pekerja" di kalangan para 

graduan, iaitu mereka yang menerima gaji diakhir setiap 

YBhg Dato' Prof Ir Dr Sahol Hamid Abu Bakar, FASc Page 7 



Sidang 12, Sesi Petang, 2 Disember 2010 

bulan, UiTM juga menggalakan para graduan menceburi 

bidang keusahawanan. Semua pelajar UiTM telah 

didedahkan dengan ilmu pengetahuan dalam bidang 

keusahawanan. Dengan berbekalkan ilmu tersebut, saya 

percaya dan menyarankan supaya graduan UiTM juga 

mempertimbangkan menceburi diri dalam perniagaan di 

masa hadapan. 

Pihak kerajaan telah menyediakan beberapa program 

seperti Program Tunas Mekar yang bertujuan memberi 

pendedahan latihan usahawan dengan bantuan pengusaha 

kecil dan sederhana. Perbadanan Usahawan Nasional Bhd. 

(PUNB) pula akan melaksanakan program latihan sangkut 

untuk siswazah dan pemegang sijil kemahiran yang akan 

ditempatkan di syarikat-syarikat pelaburan PUNB bagi 

tempoh antara enam bulan hingga setahun. Peserta layak 

diberikan bantuan kewangan di bawah PROSPER untuk 

memulakan perniagaan sendiri. 

Dengan itu, adalah diharapkan graduan mestilah lebih 

berusaha dan bersedia untuk bekerja sendiri, tidak terlalu 

berharap bekerja dengan kerajaan atau pihak swasta. 

Para hadirin sekalian, 

Fakuiti Perakaunan dan Fakuiti Sains Pentabdiran dan 

Pengajian Polisi merupakan dua fakuiti yang terawal 

ditubuhkan di UiTM dengan objektif menghasilkan lebih 

ramai bumiputera untuk memenuhi kehendak ekonomi 

negara yang berkembang pesat. Sehingga kini, bilangan 

graduan dari Fakuiti Perakaunan dan Fakuiti Sains 

Pentadbiran dan Pengajian Polisi telah merangkumi mereka 

yang lulus di peringkat doktor falsafah, sarjana, kelulusan 

profesyenal, sarjana muda dan diploma. Pencapaian ini 

berdasarkan perancangan strategik yang telah dibuat sejajar 

dengan visi dan misi UiTM. 

Di dalam perancangan ini, penekanan khusus diberi kepada 

pembaikan berterusan yang mengambil kira struktur dan 

kandungan silibus, mod pengajaran dan pembelajaran yang 

inovatif seperti penggunaan kaedah'problem-based learning' 

pembelajaran dalam Bahasa Inggeris dan juga penekanan 

kepada penguasaan dalam bahasa ketiga. 

Pengecualian dan akreditasi yang diberi oleh universiti dan 

badan-badan profesional dalam dan luar negara dijadikan 

penanda aras untuk menentukan graduan yang dikeluarkan 

adalah berdaya saing dan mempunyai nilai pasaran. 

Perlaksanaan program-program akademik, aktiviti-aktiviti 

perundingan dan hubungan rapat dengan industri adalah 

khusus ke arah menepati sasaran mengeluarkan graduan-

graduan yang dapat memberi sumbangan yang berkesan 

dari segi profesionalisma, keusahawan dan juga 

berkeupayaan dari segi etika. 

Para graduan sekalian, 

Penghayatan sejarah adalah perlu untuk dijadikan teladan di 

masa hadapan, bukan setakat untuk mengingati yang telah 

berlalu sebagai kenangan. Janganlah kita sekali-kali lupa 

pengorbanan ibu bapa yang telah membawa saudara 

saudari ke tahap kejayaan pada hari ini dan akan datang. 

Saya percaya sebagai alumani universiti ini, sematkan 

semangat "UiTM Sentiasa di Hatiku". 

Akhir kata, perjalanan hidup masih jauh dan banyak 

rintangan dan cabaran yang perlu ditempuhi. Untuk graduan 

yang mendapat segulung dpioma, perlu memikirkan untuk 

menyambung pengajian ke peringkat yang lebih tinggi sama 

ada ke peringkat sarjana muda, kelulusan profesional atau 

ke peringkat akademik yang tertinggi: doktor falsafah. 

Dengan ini, saya menyarankan saudara saudari memupuk 

kesedaran betapa pentingnya mempunyai matlamat dalam 

perkembangan diri secara peribadi dan juga dalam kerjaya 

masing-masing. Kuatkan jati diri dan mulakan langkah 

seterusnya seperti mana arah tujuan yang hendak dicapai. 

WABILLAH HITAUFIKWALHIDAYAH 

ASSALAMUALAIKUM WARAHMATULLAHI 

WABARAKATUH DAN SALAM SATU MALAYSIA 

YBhg Dato' Prof Ir Dr Sahol Hamid Abu Bakar, FASc Page 12 



TEKS UCAPAN 

YBHG TAN SRI DATO' SERI ARSHAD AYUB 

PRO-CANSELOR UiTM 

Dl MAJLIS KONVOKESYEN UiTM KE - 73 

4 DISEMBER 2010 (SABTU) 

SIDANG KETIGA BELAS 



UCAPAN 

PRO-CANSELOR UiTM 

SIDANG KETIGA BELAS (PAGI) 

Bismillahirrahmanirrahim 

Terima kasih saudara / saudari Pengacara Majlis 

• Yang Berbahagia Dato' Naib Canselor 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 

Para ibu bapa dan ahli keluarga serta graduan yang 

diraikan, 

Bersyukur kita ke-hadrat Allah Subhabnahu Wa Ta'ala kerana 

dengan rahmat dan izin-Nya dapat kita bersama-sama 

menyempurnakan acara hari ini dalam Majlis Konvokesyen ke-

73 Universiti Teknologi MARA. Tahniah saya ucapkan kepada 

para pelajar yang pada hari ini bergelar graduan kerana telah 

berjaya menamatkan pengajian mereka setelah menempuh 

segala bentuk cabaran di alam universiti. Sidang kali ini 

menyaksikan seramai 881 graduan memperoleh diploma dan 

ijazah masing-masing dari dua fakuiti yang menjadi 

kebanggaan UiTM iaitu Fakuiti Kejuruteraan Elektrik dan Fakuiti 

Kejuruteraan Kimia. 

Hadirin yang dihormati sekalian, 

Tahun demi tahun, UiTM telah menempa nama, yang kini 

menjadi antara universiti premier. Semuanya atas 

kebijaksanaan para pemimpin universiti dan kakitangan yang 

komited dan berdedikasi. Fakuiti Kejuruteraan Elektrik (FKE) 

dan Fakulti Kejuruteraan Kimia (FKK) adalah merupakan fakulti 

yang sentiasa komited mendukung aspirasi universiti sebagai 

sebuah organisasi yang menjadi mercu tanda kemapanan 

bumiputera. Kesemua fakulti kejuruteraan telah melaksanakan 

pelbagai inisiatif untuk mencapai aspirasi UiTM sebagai sebuah 

universiti unggul sejajar dengan hala tuju pendidikan negara 

untuk melahirkan graduan bumiputera yang berdaya saing di 

peringkat global. Ini dapat mengimbangkan sosioekonomi 

negara demi memastikan kemakmuran dan kestabilan yang 

berterusan. 

Hadirin yang dihormati sekalian, 

FKE telah tubuhkan semenjak tahun 1968 dengan 

menawarkan 2 jenis program diploma lanjutan. Sejak itu FKE 

telah berkembang dengan menawarkan 13 jenis program 

selaras dengan keperluan semasa. Di samping program 

sarjana muda dan diploma, FKE juga menawarkan bidang 

pengajian di peringkat sarjana dan doktor falsafah. 

Dari segi enrolmen pelajar pula, FKE telah mencapai 

peningkatan yang amat memberangsangkan sejajar dengan 

matlamat UiTM untuk mencapai 200,000 pelajar pada tahun 

2015. Untuk mencapai matlamat ini, FKE telah 

memperkenalkan program baru yang mengkhususkan bidang 

utama kejuruteraan elektrik. Kini, selain daripada program 

kejuruteraan elektrik kuasa dan kejuruteraan elektronik yang 

sememangnya terkenal, FKE menawarkan 3 lagi bidang 

pengkhususan iaitu kejuruteraan instrumentasi, kejuruteraan 

komunikasi dan kejuruteraan komputer. Program seumpama 

ini dapat membekalkan guna tenaga yang khusus kepada 

industri tertentu seperti automatif, telekomunikasi, penyiaran 

dan industri minyak dan gas. 

FKE dan FKK telah sekian lama menjadi penyumbang modal 

insan berkualiti dalam bidang kejuruteraan yang merupakan 

kunci kepada pembangunan negara. Penyediaan modal insan 

yang dinamik, proaktif dan profesional mampu menghadapi 

pelbagai situasi ekonomi dan latar sosiobudaya. Program 

sarjana muda kejuruteraan elektrik telah diiktiraf sepenuhnya 

oleh Lembaga Jurutera Malaysia dan Washington Accord USA. 

Malah program ini telah mendapat pengiktirafan daripada 

Institution Of Engineers Malaysia (IEM), Institute of Electrical 

and Electronics Engineers USA (IEEE) dan Institutions of 

Electrical Engineering UK (IEE). Dengan pengiktirafan ini 

graduan kita bukan hanya berpeluang berkhidmat di Malaysia 

bahkan di luar negara. 

Keakraban hubungan industri dengan FKE terserlah di 

peringkat kebangsaan dan antarabangsa. Syarikat-syarikat 

seperti Intel, Freescales, MIMOS, Silterra, DIGI, Maxis, 

Telekom Malaysia, Abtel System dan SIRIM telah lama 

menjalinkan hubungan dengan FKE. Melalui jaringan industri ini 

beberapa program seperti seminar teknikal, pemindahan skil 

dan lawatan akademik telah diberikan kepada pelajar. Ini dapat 

mendedahkan pelajar kepada suasana sebenar industri serta 

mempersiapkan modal insan terbaik dalam industri tersebut. 

Hubungan dengan syarikat-syarikat itu juga merangkumi 

kolaborasi penyelidikan dan perundingan dengan pensyarah-

pensyarah. FKE juga telah menjalinkan hubungan dengan 

universiti-universiti tempatan dan luar negara melalui 

kerjasama dalam penyeliaan pelajar sarjana lanjutan, 

penyelidikan dan penganjuran persidangan. Antara universiti 

yang terlibat termasuk Nagoya Institute of Technology Japan, 

Yamagata University Japan, USM, UTM dan UPM. 

Melalui program pertukaran pelajar ke luar negara, 2 orang 

pelajar FKE sekarang ini sedang menjalani latihan industri di 

Illinois Institute of Technology Chicago, USA. Pada masa yang 

sama terdapat 2 orang pelajar daripada Jerman di FKE 

menjalani internship di sini. Setakat ini terdapat 7 orang pelajar 

antarabangsa mengambil ijazah sarjana muda iaitu 5 orang dari 

Yaman dan 2 orang dari Mauritius. Pensyarah-pensyarah dan 

pelajar FKE juga telah berjaya mempertingkatkan hubungan 

dan jaringan industri-universiti di peringkat antarabangsa 

dengan membuat lawatan akademik ke China, Institut 

Teknologi Bandung, Indonesia dan menghadiri kursus 

'programming' di Bangalore India. 

Bagi FKE, perlantikan pemeriksa luar dari luar negara seperti 

University of Strathclyde, UK, University of West Florida, USA 

dan University of South Australia Mawson Lakes serta 

beberapa profesor pelawat dari Australia, UK, Turki, Jerman 

dan Jepun banyak membantu pencapaian fakuiti. Bantuan yang 

disalurkan dalam bentuk teknikal dan pembangunan sumber 

manusia amat berguna dalam melahirkan graduan-graduan 

yang berkemahiran tinggi serta mampu menyumbang kepada 

majikan mereka. Hasil usaha ini adalah selari dengan hasrat 

UiTM agar menjadi sebuah universiti bertaraf dunia. 

Hadirin yang dimuliakan, 

Seiring dengan keperluan modal insan terutamanya modal 

insan di dalam bidang kejuruteraan kimia, peningkatan bilangan 

pelajar dapat dilihat dengan sejarah penubuhan Fakuiti 

Kejuruteraan Kimia yang ditubuhkan pada tahun 2000 dengan 

jumlah pelajarnya seramai 34 orang berbeza dengan hari ini di 

mana pelajarnya telah bertambah kepada 1,995 iaitu 

penambahan sebanyak 59% . 

Sejak penubuhannya, program ijazah sarjana muda yang 

ditawarkan telah mendapat pengiktirafan sepenuhnya oleh 

pihak Lembaga Jurutera Malaysia juga mendapat pengiktirafan 

oleh Institute of Chemical Engineering UK. Jaringan industri 

Fakulti Kejuruteraan Kimia dapat dilihat dengan terjalinnya 

MOA di antara Kerajaan Negeri Terengganu dan fakulti sendiri 

di dalam Projek Pengolahan Air Sisa Batik. FKK juga 

merupakan perunding kepada Kaedah Pelupusan Sampah 

Perbandaran (MSW) kepada Kementerian Perumahan dan 

Kerajaan Tempatan (KPKT) di mana merupakan satu amanah 

yang telah dilakukan oleh FKK. Jelas di sini, FKK mempunyai 

kepakaran yang dapat memberi kebaikan kepada negara kita 

sendiri. Di samping itu juga, FKK telah mengorak langkah yang 

lebih inovatif dengan penghasilan cecair inokulasi untuk industri 

gaharu bagi mengukuhkan pengeluaran secara biologi. Cecair 

ini telah dikomersialkan. 

Para Hadirin Yang Dihormati Sekalian, 

Sedarkah kita bahawa kemenangan atau kejayaan pada hari ini 

adalah hasil usaha pengorbanan dari pelajar sendiri dan juga 

pengorbanan guru atau pendidik iaitu para pensyarah di UiTM. 

Tapi antara manusia paling lama, paling banyak berusaha 

untuk kejayaan para graduan adalah ibu bapa yakni penjaga 

kalian sendiri. Insaflah, mengertilah dengan penuh kesedaran 

bahawa sebenarnya kejayaan para graduan adalah berkat 

pengorbanan dan doa dari orang tua kita. Nilai ilmu 

pengetahuan tentunya melebihi harga sebutir intan atau berlian. 

Pada kesempatan ini juga ingin saya merakamkan setinggi-

tinggi terima kasih kepada ibu bapa serta saudara mara 

graduan kerana turut bersama-sama menyaksikan kejayaan 

anak-anak mereka pada hari ini, syabas dan tahniah diucapkan 

kepada anda semua. Saya meminta agar para graduan 

mengenang jasa ibu bapa yang banyak berkorban dan tidak 

putus-putus memanjatkan doa demi kejayaan anda. Tidak lupa 

juga kepada para pensyarah yang tidak jemu untuk 

memberikan bimbingan kepada anda sepanjang anda berada di 

UiTM. Pada hari ini sebagai tanda penghargaan para graduan 

kepada ibu bapa, penjaga, pensyarah, staf pentadbiran dan 

sokongan, silalah berikan tepukan gemuruh kepada mereka. 

Hadirin yang dihormati sekalian, 

Saya ingin mengambil kesempatan ini memberi sedikit nasihat 

kepada para graduan. Iklim dan suasana ekonomi negara dan 

dunia sememangnya mempengaruhi peluahg pekerjaan. Para 

graduan hams bersikap terbuka dan sentiasa meningkatkan 

pengetahuan serta kemahiran dalam pelbagai bidang yang 

boleh membuka laluan kerjaya yang lebih baik bagi mereka. 

Proses pembelajaran serta latihan tidak berakhir dengan 

tamatnya pengajian saudara saudari di UiTM, saudara saudari 

perlu mengamalkan sikap pembelajaran sepanjang hayat. 

Perlu juga saya ingatkan di sini sebagai graduan dalam bidang 

kejuruteraan, soal tanggungjawab dan etika perlu dijaga. Saya 

menyeru kepada semua graduan, khususnya graduan Fakulti 

Kejuruteraan Elektrik dan Fakulti Kejuruteraan Kimia, jagalah 

amanah yang diberikan dalam menjalankan tugas, kerana 

saudara dan saudari diberi tanggungjawab dan kepercayaan 

dalam memastikan kualiti hidup masyarakat sentiasa terjaga 

dan terjamin. Berpegang teguhlah pada prinsip kemuliaan 

seperti yang telah disematkan oleh ibu bapa dan para pendidik 

walau di mana anda berada dan setinggi mana kedudukan 

anda semua. Sebagai graduan dari UiTM, aspek ini perlu 

dijaga agar nama baik universiti ini tidak tercemar dengan 

perlakuan serta sikap yang tidak beretika. 

Sebagai penutup kata, setinggi-tinggi tahniah sekali lagi, dan 

selamat maju jaya dalam kerjaya yang diceburi. 

Sekian, Wabilahi taufik walhidayah, Wassalamualaikum 

warahmatullahi wabarakatuh. 

Para graduan yang diraikan, ibu bapa, ahli keluarga dan 

hadirin sekalian, 

Bersyukur kita ke-hadrat Allah SWT kerana dengan 

rahmat dan izin-Nya dapat kita bersama-sama 

melangsungkan acara hah ini dalam istiadat konvokesyen 

ke-73 Universiti Teknologi MARA. Tahniah saya ucapkan 

kepada para pelajar yang telah berjaya menamatkan 

pengajian mereka setelah menempuh segala bentuk 

cabaran di alam universiti dan akhirnya berjaya menyandang 

gelaran seorang graduan. Sidang kali ini menyaksikan 

istiadat konvokesyen dua fakuiti yang menjadi kebanggaan 

UiTM iaitu Fakuiti Kejuruteraan Awam dan Fakuiti 

Kejuruteraan Mekanikal. 

Hadirin yang dihormati sekalian, 

Dalam sidang ke-14 konvokesyen pada petang ini, seramai 

992 orang graduan dari Fakulti Kejuruteraan Awam dan 

Fakulti Kejuruteraan Mekanikal menerima diploma dan 

ijazah mereka. Majlis gilang-gemilang pada petang ini besar 

maknanya kepada para ibu bapa dan para graduan, serta 

menandakan kesinambungan dalam sejarah UiTM dalam 

menempa nama sebagai sebuah universiti primer. 

Fakulti kejuruteraan merupakan fakulti yang sentiasa 

komited mendokong aspirasi universiti sebagai sebuah 

organisasi yang menjadi mercu tanda kemapanan 

bumiputera. Dalam erti kata lain, memenuhi aspirasi 

1 Malaysia sebagai satu gagasan bagi memupuk perpaduan 

di kalangan rakyat Malaysia yang berbilang kaum, 

berteraskan beberapa nilai-nilai penting dalam 

YBhg Tan Sri Dato" Seri Arshad Ayub Page 2 



Sidang 14, Sesi Petang, 4 Disember2010 

mengimbangkan sosioekonomi negara demi memastikan 

kemakmuran dan kestabilan yang berterusan. 

Hadirin yang dihormati sekalian, 

Fakuiti Kejuruteraan Awam dan Fakuiti Kejuruteraan 

Mekanikal telah diwujudkan semenjak tahun 1967 dengan 

permulaan prasarana yang sangat sederhana. Di Menara 

Berkembar yang juga dikenali sebagai Kompleks 

Kejuruteraan, telah ditempatkan kesemua fakuiti 

kejuruteraan yang menjadi salah satu mercu tanda dan 

kebanggaan UiTM. Dari segi enrolmen pelajar pula, 

kesemua fakuiti kejuruteraan telah mencapai peningkatan 

yang amat memberangsangkan sejajar dengan matlamat 

UiTM untuk mencapai 200,000 pelajar pada tahun 2015. 

Untuk mencapai matlamat ini, kesemua fakuiti kejuruteraan 

akan memperkenalkan program-program baru yang 

berorientasi kepada gabungan pelbagai bidang (intra-

disciplinary). 

Kejuruteraan Awam telah sekian lama menjadi penyumbang 

modal insan berkualiti dalam bidang kejuruteraan yang 

merupakan teras pembangunan negara. Sejak 

penubuhannya, program sarjana muda yang ditawarkan 

telah diiktiraf sepenuhnya oleh pihak Lembaga Jurutera 

Malaysia. Malah apa yang boleh dibanggakan fakulti ini juga 

merupakan fakulti pertama di UiTM melaksanakan Outcome-

Based Education (OBE) dalam mencapai piawaian 

antarabangsa yang ditetapkan oleh Engineering 

Accreditation Council (EAC), Lembaga Jurutera, Malaysia 

dan Malaysian Qualification Agency (MQA) Selain itu, pihak 

Fakulti Kejuruteraan Awam juga telah melantik pemeriksa 

luar dari University of Surrey, UK, dan Korean Advanced 

Institute of Science and Technology (KAIST), bagi menjamin 

kualiti program-program akademik yang ditawarkan. Ulasan-

ulasan yang diberikan oleh pemeriksa-pemeriksa luar ini 

mengesahkan bahawa program-program yang ditawarkan di 

Fakulti Kejuruteraan Awam adalah setara dengan program 

seumpamanya dengan universiti terkemuka di luar negara. 

Fakulti Kejuruteraan Mekanikal pula bakal menawarkan 

Program Sarjana Muda Kejuruteraan Aeronautical 

berkembar dengan kelayakan Lesen Juruterbang Komersial. 

Program seperti ini akan meningkatkan kebolehpasaran 

graduan. Selain daripada itu, 'in-house' program bersama 

industri telah dilaksanakan dan dirancang seperti dengan 

Sime Darby Plantation Academy (Mill Technology) dan Spirit 

AeroSystems Malaysia Sdn. Bhd. (Aeronautical). Program 

seumpama ini dapat membekalkan guna tenaga yang 

khusus kepada industri tertentu dan para pelajar terlibat 

mendapat latihan secara 'hands-on' semasa tahun akhir 

pengajian mereka. Melalui program seumpama ini, 

kebolehpasaran para pelajar terjamin di mana para pelajar 

akan terus diserapkan di dalam organisasi terlibat. 

Fakulti Kejuruteraan Mekanikal dan Fakulti Kejuruteraan 

Awam telah sekian lama menjadi penyumbang modal insan 

berkualiti dalam bidang kejuruteraan yang merupakan kunci 

kepada pembangunan negara. Nilai-nilai aspirasi dan teras-

teras perpaduan yang diterapkan oleh fakulti antara lain 

menyediakan modal insan yang dinamik, proaktif, 

mempunyai minda kelas pertama dan profesional, bersifat 

glokal mampu menghadapi pelbagai situasi ekonomi 

mendokongi latar sosiobudaya yang progresif. Program-

program sarjana muda yang ditawarkan telah diiktiraf 

sepenuhnya oleh pihak Lembaga Jurutera Malaysia dan 

Washington Accord (USA). Malah semua program 

kejuruteraan telah mendapat pengiktirafan daripada 

Institution of Engineers Malaysia (IEM), Institute of Electrical 

and Electronics Engineers (IEEE) USA, dan Institutions of 

Electrical/Mechanical/Chemical Engineering, United 

Kingdom. Dengan pengiktirafan di peringkat antarabangsa 

ini, graduan-graduan kita juga bukan hanya berpeluang 

berkhidmat di dalam tetapi juga di luar negara. 

Kemantapan program-program kejuruteraan adalah hasil 

daripada penambahbaikan berterusan yang dilaksanakan 

melalui maklum balas panel industri dan universiti dalam dan 

luar negara yang dilantik demi memastikan program-

program yang ditawarkan adalah seiari dengan kehendak 

pasaran industri terkini. 

Hadirin yang dihormati sekalian, 

Bagi pencapaian dalam penyelidikan dan inovasi, kesemua 

fakuiti kejuruteraan telah meraih banyak pingat dalam 

pertandingan reka cipta dan inovasi dalam dan luar negara 

seperti Invention Innovation and Technology Trade Show 

(ITEX), Invention Innovation and Design (IID), Malaysia 

Technology Expo (MTE), British Invention Show (BIS), 

PECIPTA, Geneva (International Exhibition Invention, New 

Techniques and Products), Moscow , IENA, and Brussels. 

Fakuiti Kejuruteraan merupakan antara fakuiti terbanyak 

memperolehi geran penyelidikan. Sehingga kini, Fakuiti 

Kejuruteraan Awam telah berjaya menamatkan lebih dari 34 

projek penyelidikan berdaftar bagi tahun 2008 hingga 2010 

dan diikuti 25 projek yang masih aktif. Projek tersebut 

mendapat pembiayaan sama ada dari dana kecemerlangan 

UiTM, dari Kementerian Sains, Teknologi dan Inovasi (e-

science fund) Kementerian Pengajian Tinggi (FRGS) 

Kerajaan Pahang, Lembaga Perkayuan, MMOS/PERKESO, 

NAHRIM, Wood Fill Timber SME Corp, UNESCO dan Majlis 

Logistic Malaysia. Dianggarkan lebih dari RM2.5 juta geran 

penyelidikan telah berjaya diperoleh dari tahun 2009 

sehingga kini. 

Fakuiti Kejuruteraan Mekanikal pula berjaya mendapat 

Anugerah DIAMOND pada British Invention Show di UK 

melalui penyertaan Pensyarah Muda iaitu Puan Amalina 

Amir. Anugerah ini sangat berprestij dan amat 

membanggakan FKM, UiTM, dan negara. Dalam 

pencapaian penyelidikan, pada tahun 2010 sahaja, Fakuiti 

Kejuruteraan Mekanikal telah memperoleh lebih daripada 

RM1.5 juta geran daripada pelbagai sumber seperti MOHE 

(FRGS), MOSTI (e-Science), dan Dana Kecemerlangan 

(UiTM) dengan pertambahan 30 projek penyelidikan baru. 

Pihak fakuiti amat menghargai pembiayaan dari pihak-pihak 

tersebut bagi menghasilkan lebih banyak penyelidikan dari 

UITM. Aktiviti penyelidikan adalah tunjang kekuatan fakuiti 

kejuruteraan dan merupakan pemangkin kepada kemajuan 

ilmu dan teknologi negara untuk berdaya saing di peringat 

kebangsaan dan antarabangsa. Sungguh pun begitu, 

pembelajaran dan pengajaran adalah tanggunngjawab teras 

universiti yang tidak pernah dipinggirkan demi 

memperkasakan keilmuan bumiputera. 

Hadirin yang dihormati sekalian, 

Di kesempatan ini, ingin saya merakamkan setinggi-tinggi 

terima kasih kepada ibu bapa serta saudara mara para 

graduan kerana turut bersama-sama menyaksikan dan 

meraikan kejayaan anak-anak mereka pada hari ini. 

Syabas dan tahniah diucapkan kepada anda semua. Saya 

yakin ibu bapa, saudara mara para graduan pasti amat 

gembira di atas kejayaan anak-anak mereka. 

Dengan itu para graduan hams sedar, tanpa sokongan 

dan galakan daripada ibu dan bapa tidak mungkin anda 

akan sampai ke tahap ini. Jasa yang disumbangkan oleh 

ibu bapa tidak ada tolok bandingnya. Keperluan anda 

lebih diutamakan dari keperluan mereka dan mereka tidak 

pernah kenal erti penat lelah demi kejayaan anak-anak. 

Setelah berjaya dalam hidup, gunakanlah kesempatan 

yang ada dengan sebaiknya untuk berbakti serta 

membalas jasa kedua ibu bapa selagi hayat mereka masih 

ada. 

Hadirin yang dihormati sekalian, 

Setelah berjaya, sudah pasti para graduan akan 

melangkah masuk ke alam pekerjaan. Saya ingin 

mengambil kesempatan ini memberi sedikit nasihat kepada 

para graduan. Senario politik, iklim atau suasana ekonomi 

negara dan dunia sememangnya mempengaruhi peluang 

pekerjaan. Para graduan harus bersikap matang dan 

terbuka dan sentiasa meningkatkan pengetahuan serta 

kemahiran dalam pelbagai bidang yang boleh membuka 

laluan kerjaya yang lebih baik bagi mereka. Proses 

pembelajaran serta latihan tidak berakhir dengan tamatnya 

pengajian saudara saudari di UiTM. Saudara saudari perlu 

mengamalkan sikap pembelajaran sepanjang hayat. 

Perlu juga saya ingatkan di sini sebagai graduan dalam 

bidang kejuruteraan, soal tanggungjawab dan etika perlu 

dijaga. Kod amalan etika jurutera antara lain menyatakan 

bahawa "the safety and the well being of the society is your 

first and foremost responsibility". 

Suka saya menarik perhatian para graduan kepada 

tanggungjawab terhadap diri, keluarga, masyarakat dan 

negara. Sebagai rakyat negara ini, kemakmuran dan 

kesejahteraan negara nyata menjadi tanggungjawab anda 

semua. Dengan itu, bekerjalah dengan bersungguh-

sungguh dengan sentiasa mengamalkan sifat jujur, 

amanah dan ikhlas dalam melaksanakan amanah dan 

tanggungjawab yang diberikan kepada anda semua. Kikis 

sama sekali segala sifat negatif seperti malas, buruk 

sangka, lemah semangat, tamak haloba, angkuh dan 

sombong. Para graduan juga diingatkan supaya tidak 

langsung terlibat dengan sebarang kesalahan rasuah, 

pecah amanah, penipuan atau pun terjebak dalam kancah 

maksiat dan perbuatan tidak bermoral. ingatlah bahawa 

segala perbuatan baik akan mendatangkan manfaat 

kepada diri anda sendiri manakala segala perbuatan buruk 

akan hanya mendatangkan mudarat dan penyesalan di 

kemudian hah. 

Sebagai penutup kata, setinggi-tinggi tahniah sekali lagi, 

dan selamat maju jaya dalam kerjaya yang diceburi. 

Sekian, Wabilahi taufik walhidayah, Wassalamualaikum 

warahmatullahi wabarakatuh. 

Alhamdulillah, pertama sekali, dipanjatkan setinggi-tinggi 

kesyukuran dan segala puji-pujian bagi Allah SWT, 

selawat dan salam ke atas junjungan besar kita Nabi 

Muhammad SAW, kerana dengan limpah kurnia-Nya 

dapat kita semua berhimpun di Dewan Sri Budiman untuk 

menyempurnakan Istiadat Konvokesyen ke-73 Universiti 

Teknologi MARA tahun 2010. 

Istiadat konvokesyen pada sidang kali ini menyaksikan 

penganugerahan diploma dan ijazah kepada 811 graduan 

dalam pelbagai bidang pengurusan perniagaan dan 

peringkat pengajian. Justeru itu, saya mengambil 

kesempatan ini untuk mengucapkan setinggi-tinggi 

tahniah kepada graduan semua dan kepada ibu bapa 

serta keluarga graduan yang hadir atas segala 

pengorbanan, kesabaran dan sokongan yang telah 

membolehkan graduan menamatkan pengajian di UiTM 

dengan jayanya. Saya percaya, majlis gilang-gemilang ini 

akan menjadi satu acara yang amat bermakna dalam 

ingatan semua khususnya kepada para graduan dalam 

melakar sejarah kehidupan peribadi masing-masing. 

Sesungguhnya segala usaha, kegigihan, ketekunan dan 

kesabaran anda mengharungi pengajian terbalas dengan 

pencapaian kejayaan yang disaksikan oleh semua pada 

hah bersejarah ini. Mudah-mudahan anda menjadi modal 

insan yang bernilai dan dapat menabur bakti kepada 

agama, masyarakat dan negara. 

Hadirin dan hadirat sekalian, 

Tahun 2010 ini merupakan tahun yang bertuah kerana 

para pelajar dari Fakulti Pengurusan Perniagaan telah 

disuntik dengan beberapa aktiviti yang bersifat akademik 

dan sosial. Antara aktiviti yang telah dijalankan oleh fakulti 

ialah dengan memberi pendedahan kepada pelajar 

mengenai budaya penyelidikan, inovasi, perlindungan 

harta intelek, pengkomersilan dan penulisan jurnal. 

Budaya penyelidikan bukanlah merupakan budaya baru di 

kalangan pelajar. Pendedahan budaya ini telah pun lama 

diterapkan melalui pembelajaran dalam kelas serta 

menjalani latihan industri. Pada umumnya, pelajar telah 

diasuh bagaimana untuk menjalankan kajian yang betul 

berteraskan pada kajian kes, kajian literatur, kajian 

berbentuk konsep di mana hasil penyelidikan akan dibawa 

ke pertandingan inovasi untuk dipamerkan. 

Sejajar dengan hasrat dan impian Perdana Menteri untuk 

menjadikan Malaysia sebagai negara yang berteraskan 

inovasi dan berdaya saing di peringkat antarabangsa, 

pengenalan terhadap pertandingan inovasi amatlah 

digalakkan di fakulti ini. 

Oleh itu, Business Invention, Innovation and Design (BUD) 

telah diperkenalkan bagi mengetengahkan idea-idea baru 

dalam inovasi pengurusan perniagaan. Pada dasarnya, 

pertandingan inovasi lebih menjuruskan kepada bidang 

sains dan teknologi, tetapi BUD ini merupakan medan 

inovasi pengurusan perniagaan pertama yang diwujudkan 

di UiTM. Pada tahun ini BUD telah berjaya menarik lebih 

daripada 150 penyertaan berbanding hanya 100 produk 

pada tahun lepas. 

Bagi hemat saya, dengan pertambahan bilangan 

penyertaan di BUD telah membuka ruang dan 

membuktikan bahawa budaya inovasi terutamanya di 

kalangan pelajar telah semakin berkembang dan 

merupakan satu lonjakan paradigma dalam membentuk 

budaya inovasi di kalangan pelajar. Pelajar yang berjaya 

akan dibawa bertanding di peringkat universiti seterusnya 

ke peringkat yang lebih tinggi seperti di MTE, ITEX, dan 

mewakili Malaysia ke Geneva, Pittsburgh, Brussels, 

Seoul, Nuremberg dan London. 

Hadirin yang dihormati, 

Sejajar dengan hasrat fakulti bagi membentuk ilmuwan 

yang berinovasi dan memiliki sifat keusahawanan, BUD 

telah berjaya menarik minat industri untuk bekerjasama 

dalam memajukan produk yang berteraskan pengurusan 

dan perniagaan. Pihak industri, pensyarah dan pelajar 

telah bersama-sama membangunkan produk ini bagi 

dipasarkan di peringkat tempatan dan antarabangsa. 

Dari aspek perlindungan harta intelek, terdapat lebih 

daripada 5 produk yang telah didaftarkan dan bilangan ini 

dijangka akan meningkat pada tahun-tahun akan datang. 

Ini merupakan petanda baik bagi fakulti kerana sebelum 

ini tidak ada pendaftaran yang dibuat terutamanya di 

kalangan pelajar. 

Hadirin dan hadirat sekalian, 

Dari aspek penulisan, para pelajar telah didedahkan 

dengan penyelidikan dan hasilnya perlu diterjemahkan 

dalam bentuk penulisan. Oleh itu, bagi melaksanakan 

hasrat ini, Insya-Allah pada tahun hadapan, pelajar ijazah 

pertama berpeluang untuk menerbitkan artikel dalam 

jurnal khas untuk pelajar ijazah pertama. Usaha ini 

merupakan latihan dan motivasi kepada mereka untuk 

membudayakan aktiviti penulisan ilmiah dan seterusnya 

menyuburkan lagi budaya penyelidikan di kalangan 

pelajar muda. 

Usaha ini adalah penting kerana penerbitan merupakan 

salah satu kriteria penting dalam menentukan ranking 

dunia universiti. Sebagai contoh, para pelajar di Harvard 

University telah didedahkan dengan aktiviti penulisan di 

peringkat muda dan ia diteruskan apabila mereka berada 

dalam sektor industri. Oleh itu, saya berharap dengan 

usaha yang gigih dan bersepadu, akan menjadikan UiTM 

sebaris dengan universiti terkemuka dunia. 

Sebelum mengundur diri, pesanan saya kepada para 

graduan supaya sentiasa ingatkan jasa ibu bapa dan 

pensyarah. Mereka merupakan tulang belakang kepada 

kejayaan anda dan janganlah lupa untuk memanjatkan 

kesyukuran dan memohon kepada Allah SWT agar para 

graduan dirahmati dengan kebajikan dan rezeki yang 

berlimpah ruah. Saya juga ingin mengingatkan para 

graduan bahawa anda mempunyai tanggungjawab yang 

besar kepada agama, masyarakat dan negara. Bantulah 

anak-anak peribumi dalam segala bentuk dan sentiasa 

memberi sokongan padu kepada UiTM kerana UiTM telah 

banyak berjasa kepada para graduan selama ini, ingatilah 

slogan, UiTM Sentiasa di Hatiku. 

Bagi mengakhiri ucapan saya, sekali lagi saya ingin 

mengucapkan tahniah kepada para graduan, ibu bapa 

dan ahli keluarga masing-masing. Saya juga ingin 

mengucapkan syabas dan tehma kasih kepada 

pensyarah, pentadbir dan staf UiTM kerana jasa bakti 

anda telah memungkinkan pada graduan menerima ijazah 

hah ini. Usaha dan komitmen semua amatlah dihargai dan 

disanjung tinggi. Semoga sumbangan ini akan berterusan 

dan mendapat keredaan Allah SWT. 

Sekian, tehma kasih. 

Bismillahirrahmannirrahim. Assalamualaikum warah matullah 

hi wabarukatuh dan selamat tengah hari. 

Syukur Alhamdulillah, pada petang yang penuh rahmat ini saya 

rasa amat bertuah kerana berpeluang untuk memberi ucapan 

tahniah dan kata-kata perangsang kepada 816 graduan lulusan 

sarjana muda pengurusan perniagaan dan diploma pengajian 

perniagaan dari Fakulti Pengurusan Perniagaan, Universiti 

Teknologi MARA. 

Saya juga pasti yang paling terharu adalah ibu bapa dan sanak 

saudara yang mengharap sebarang pencapaian para graduan 

dapat dititip dengan faedah kepada mereka yang memerlukan. 

Doa dan kasih sayang yang tidak pernah kenal jemu tidak ternilai 

harganya. Saya sentiasa ingat akan bibit-bibit permintaan saya 

sendiri kepada ibu bapa saya bila saat untuk menduduki 

peperiksaan,.. "Mak tolong doakan saya, ya!!!" Begitu juga yang 

diungkapi kepada ayahanda...terharu rasa hati bila teringat 

kembali saat itu. 

Oleh itu, para graduan sekalian, jasa dan pengorbanan mereka 

jangan kita sia-siakan. Wang ringgit tiada gantian untuk kasih 

sayang yang telah dicurahkan. 

Para hadirin yang dihormati, 

Kejayaan pada hari ini adalah penentu pada kejayaan seterusnya. 

Kecekalan yang telah dibentuk sewaktu di menara gading perlu 

diasah dan disuburi lagi demi mengharungi dunia yang semakin 

mencabar ekoran arus globalisasi. Globalisasi adalah satu 

fenomena yang telah menjadikan dunia semakin kecil akibat dari 

wujudnya satu sistem rangkaian teknologi komunikasi yang amat 

canggih yang telah berjaya menggabungkan aspek ekonomi, 

budaya dan masyarakat di seluruh pelosok dunia. 

Sistem rangkaian yang canggih ini telah meningkatkan kualiti 

hidup semasa. Apa sahaja maklumat yang diperlukan pasti dapat 

diperolehi dengan pantas. Sanak saudara, rakan taulan di benua 

yang jauh beribu batu mampu dihubungi dengan mudah dan suara 

mereka jelas seakan-akan mereka berada di bilik sebelah. 

Kecanggihan teknologi komunikasi ini juga ada kesan negatifnya. 

Melaluinya kesan krisis kewangan yang berlaku di Amerika 

tersebar ke seiuruh dunia. Walaupun ramai yang menganggap 

krisis tersebut sudah berlalu, namun kesannya masih lagi terasa 

terutama dalam bentuk kadar pengangguran dunia, pertumbuhan 

ekonomi yang tidak seimbang dan krisis dalam pertukaran mata 

wang asing dunia. 

Walau bagaimanapun, Alhamdulillah, ekonomi Malaysia tidak teruk 

terjejas kerana negara mempunyai sistem kewangan yang kukuh. 

Krisis kewangan ini dan juga beberapa peristiwa lain cetusan arus 

globalisasi, telah menyebabkan kedudukan kuasa ekonomi dunia 

bertukar tangan. Kalau dahulu kuasa ekonomi berada di tangan 

negara barat, sekarang ia tertumpu ke negara-negara di Asia atau 

Asia-centric. 

Pada ketika ini, negara China dan India menjadi tumpuan pelabur-

pelabur asing atas dasar lebihan saingan yang kedua-duanya 

miliki. Malaysia sudah tentu tidak mahu ketinggalan dalam 

mengaut peluang kemajuan yang bakal di raih di rantau Asia ini. 

Belanjawan 2011 telah menggariskan Pelan Transformasi 

Ekonomi atau ETP yang bakal melonjak negara ini ke status 

negara maju berpendapatan tinggi. ETP adalah satu pelan yang 

komprehensif, merangkumi model baru ekonomi, lapan perkara 

strategik, 12 NKEA serta mekanisme pelaksanaan yang mantap 

bakal dilaksanakan melalui Rancangan Malaysia ke-10 dan ke-11. 

Demi mengapai impian tersebut, kerajaan akan membuat 

pelaburan ratusan ribu ringgit ke dalam projek-projek yang 

berpotensi menjana pulangan yang tinggi supaya mewujudkan 

banyak peluang pekerjaan kepada pekerja mahir atau profesional. 

Harapan kerajaan ialah agar peluang-peluang pekerjaan itu diisi 

oleh anak bangsanya sendiri yang mempunyai kemahiran yang 

bertepatan dengan kehendak semasa. Oleh itu, apa lagi para 

graduan sekalian, mari kita menyahut serta menggalas segala 

tanggungjawab terhadap negara tercinta ini dengan penuh 

keinsafan serta berkeyakinan tinggi. Anda tentu 'boleh'! 

Para graduan yang dihormati, 

Tanggungjawab menjayakan proses transformasi ekonomi yang 

diletakkan ke atas bahu saudara saudari adalah amat bertepatan. 

Saudara saudari telah dibekalkan dengan ilmu, kemahiran dan 

keupayaan berfikir yang meningkatkan aspek keboleh upayaan 

atau competency dalam bidang pengurusan perniagaan, 

terutamanya. 

Dari sudut kebolehpasaran, penguasaan bahasa ketiga, terutama 

bahasa Arab dan Mandarin juga telah memberi lebihan saingan 

kepada saudara saudari dan sekali gus mampu berhadapan 

dengan cabaran dunia realiti. 

Nasihat saya kepada para graduan ialah anda perlu menjadi lebih 

berdikari. Jangan terlalu mengharap kerajaan untuk memberi 

kerana kerajaan sudah banyak menyumbang kepada anda. 

Sekarang tiba masanya untuk saudara saudari memikirkan 

bagaimana untuk bangkit dan maju sendiri. 

Yakin pada diri sendiri dan sedar bahawasanya usaha yang kental, 

tidak mudah menyerah kalah dan sentiasa melihat cabaran 

sebagai peluang adalah antara rahsia meraih kejayaan serta 

mencapai kecemerlangan dan kegemilangan. 

Ingatlah para graduan, nasib bangsamu terletak di atas bahumu. 

Oleh itu, buatlah perencanaan ke arah kejayaan. Sekiranya kamu 

tidak mahu berubah, maka kamu bakal menempah kegagalan. 

Sedarlah bahawa kegagalanmu merupakan kegagalan ibu 

bapamu, bangsamu, negaramu, dan seterusnya agamamu. 

Oleh itu, sebagai bapa, saya memohon agar para graduan supaya 

memilih jalan ke arah mencapai kejayaan dan sentiasa ingat 

kepada yang maha esa. Dalam kerakusan mencapai kejayaan, 

bendunglah dirimu dari melakukan perbuatan-perbuatan keji 

sebaliknya tingkatkan dirimu dengan sifat jati diri yang mulia. 

Perolehilah kejayaan itu dengan penuh integriti dan bukan dengan 

cara 'mencuri'; carilah kejayaan yang berkekalan dan bukan yang 

penuh kecelakaan; milikilah kekayaan yang disenangi dan 

bukannya yang dicemuhi; dan berbaktilah agar kamu diberkati. 

Kejayaan yang diperoleh berasaskan nilai-nilai murni ini akan lebih 

kekal dan bermakna malah kamu tidak akan mati kerana walaupun 

jasadmu sudah tiada, namamu masih ada. 

Sebagai mengakhiri ucapan, izinkan saya sekali lagi mengucapkan 

tahniah dan syabas kepada graduan lulusan tahun 2010, Fakulti 

Pengurusan Pemiagaan, Universiti Teknologi MARA. Semoga 

saudara saudari semua maju jaya dan sentiasa menjaga nama 

baik UiTM di mana saja anda berada. 

Ucapan tahniah juga tidak lupa saya tujukan kepada para ibu bapa 

yang sentiasa mendoakan kejayaan anak-anaknya, pensyarah 

yang berdedikasi mendidik anak bangsa tanpa keluh dan kesah, 

serta warga UiTM yang bertungkus-lumus memastikan Istiadat 

Konvokesyen kali ke-73 ini berjalan dengan lancamya. 

Wabillahi taufik wal hidayah, wassalamualaikum 

warahmatullahi wabarakatuh dan salam sejahtera. 

Tuan-Tuan dan Puan-Puan serta para graduan sekalian, 

Pembangunan pesat UiTM sehingga ke hari ini boleh 

dikatakan sebagai penyumbang kepada perkembangan 

pesat Fakulti Pengurusan Pemiagaan (FPP). Walaupun 

telah mengalami pelbagai transformasi, hari ini, FPP masih 

lagi menawarkan program Diploma Pengajian Perniagaan 

yang pertama kali ditawarkan oleh Maktab MARA pada 

tahun 1966. Malah program yang tertua di UiTM ini masih 

lagi menjadi pilihan utama anak-anak sebaik sahaja mereka 

mendapat keputusan SPM mereka. 

Oleh kerana itu, FPP terus kekal sebagai fakulti terbesar di 

UiTM dengan jumlah enrolmen melebihi 5,000 orang pelajar 

pada setiap semester. Para pelajar ini mengikuti program di 

peringkat diploma, ijazah, sarjana dan doktor falsafah. 

Sehubungan itu FPP boleh dianggap penyumbang kepada 

modal insan yang terbesar di UiTM khasnya dan di Malaysia 

amnya. Seperti contoh, pada istiadat konvokesyen ini, 

jumlah graduan FPP ialah seramai 4,570 orang. Pada 

sidang pagi ini sahaja, seramai 884 graduan dianugerahkan 

dengan ijazah dalam bidang masing-masing. 

Tuan-Tuan dan Puan-Puan, 

Pembangunan modal insan dianggap sangat penting 

terhadap pembangunan negara, selaras dengan aspirasi 

kerajaan untuk menjadi negara maju pada tahun 2020. 

Justeru, negara memerlukan pengurus dan pemimpin 

perniagaan berwibawa yang boleh membawa perniagaan 

dan perdagangan ke tahap tertinggi dengan membawa 

nama Malaysia bukan sahaja terkenal di dalam negara 

bahkan juga di peringkat antarabangsa. 

Bagi mencapai matlamat tersebut, FPP sentiasa menjalin 

hubungan yang baik dengan pihak industri dalam memberi 

pendedahan "dunia sebenar" kepada para pelajarnya. 

Antara langkah-langkah yang diambil oleh FPP ialah dengan 

melantik ramai Adjunct Professor dari pihak industri seperti 

Media Prima, J-Corp, Mydin, Celcom serta dari pelbagai 

industri perniagaan lain yang akan dijemput untuk memberi 

ceramah berkala kepada para pelajar FPP. Selain itu, 

pelajar FPP dihantar untuk membuat latihan amali dalam 

industri-industri tempatan atau pun di luar negara. Untuk 

pengetahuan tuan-tuan dan puan-puan sekalian, pada 

semester akan datang ini, beberapa orang pelajar FPP 

peringkat ijazah akan membuat latihan amali mereka di 

United Kingdom, Sarajevo, Belgium dan Indonesia. 

Selain daripada pembangunan pelajar, pihak pengurusan 

FPP juga sentiasa memastikan staf akademik FPP 

menjadikan kecemerlangan akademik sebagai matlamat 

kerja mereka. Staf akademik FPP telah membuktikan diri 

dalam pembentangan kertas kerja di persidangan 

antarabangsa dan penulisan dalam jurnal, majalah dan 

akhbar terkemuka bukan saja dalam negara tetapi juga di 

peringkat antarabangsa. Mereka juga sentiasa dipilih oleh 

pihak industri untuk menjalankan kajian dan kerja-kerja 

konsultasi di bidang berkaitan seperti dengan Pihak FAMA, 

MOA, Tesco, Mydin, J-Corp. TM, MAHB dan Iain-Iain lagi. 

Dari segi kelulusan akademik, FPP kini telah mencapai 

sasaran untuk mempunyai nisbah pensyarah berkelulusan 

PhD:Masters iaitu 1 nisbah 4 dan tidak mustahil dalam 

sedikit waktu lagi kesemua pensyarah FPP akan mempunyai 

PhD. 

Tuan-Tuan dan Puan-Puan, 

FPP juga turut mengadakan jalinan antarabangsa melalui 

beberapa MoU yang ditandatangani dengan pelbagai 

universiti seperti Kangwon National University, Korea 

Selatan, Wakayama University, Japan. University of 

Wollongong, Australia dan University Sistan and 

Baluchestan, Iran. Mou ini adalah untuk menjalin hubungan 

akademik yang melibatkan pertukaran staf dan pelajar, 

kajian dan juga konferensi. 

Untuk makluman semua, pada waktu ini pihak Graduate 

Business School sedang dalam perbincangan terakhir 

dengan pihak University of Westminster, London untuk 

menawarkan program MBA (Islamic Finance and Enterprise) 

di London secara kerjasama. Bagi memastikan lagi program-

program di FPP setara dengan program-program universiti 

terkemuka di Amerika Syarikat, FPP kini sedang di dalam 

proses untuk mendapatkan pengiktirafan daripada 

Association to Advance Collegiate Schools of Business 

(AACSB) iaitu badan akreditasi terkemuka di AS bagi 

program perniagaan dan perakaunan. 

Para graduan sekalian, 

Sudah pasti hari ini menjadi hari yang bersejarah kepada 

para graduan dan keluarga kerana setelah beberapa tahun 

bertungkus lumus untuk menggenggam segulung ijazah 

akhirnya hari ini tercapai jua. Walaupun ijazah yang 

dikurniakan adalah untuk saudara saudari sahaja, janganlah 

pula kita lupa bahawa ijazah tersebut juga adalah 

kepunyaan keluarga saudara saudari kerana mereka juga 

turut berkorban bersama-sama dengan saudara saudari 

dalam mencapai cita-cita sebagaimana yang dikecapi pada 

hari ini. Pengorbanan keluarga terutama ayah, ibu, isteri, 

suami dan anak-anak haruslah dikenang dan dihargai selalu. 

Janganlah menjadi seperti kacang lupakan kulit. Tengok-

tengoklah selalu ayah dan ibu yang sentiasa tanpa jemu 

mendoakan kejayaan kita. Kini giliran untuk saudara saudari 

menghulurkan bantuan dan berkorban untuk ayah dan ibu di 

usia emas mereka ini. Begitu juga dengan isteri atau suami 

dan anak-anak. Janganlah diabaikan mereka yang telah 

sama-sama berkorban dan berjuang untuk kejayaan 

saudara saudari ini dengan mencari atau menggantikan 

dengan isteri atau suami dan anak-anak yang baru. 

Para graduan sekalian, 

Kejayaan saudara saudari pada hah ini tidak boleh dinafikan 

juga adalah berkat bimbingan, tunjuk ajar serta didikan para 

pensyarah. Tidak juga harus dilupakan peranan staf 

sokongan dalam membantu saudara saudari di sepanjang 

tempoh pembelajaran saudara saudari di UiTM ini. Oleh itu, 

kenanglah jasa para pensyarah ini dengan menghubungi 

mereka sekali sekala untuk bertanyakan khabar berita. Saya 

pasti para pensyarah amat berbesar hati jika anak didik 

mereka sentiasa mengingati mereka. 

Para graduan sekalian, 

Selepas ini saudara saudari sekalian akan melangkah kaki 

ke alam pekerjaan yang penuh dengan seribu cabaran. 

Walau apa pun bidang pekerjaan yang diceburi, pesanan 

saya supaya saudara saudari bekerja dengan rajin, ikhlas 

serta beretika tinggi. Jangan memalukan UiTM dengan 

melakukan pekerjaan yang salah dan tidak bermoral. Akhir 

sekali, saya harap saudara saudari akan sentiasa 

berbangga menjadi salah seorang alumni UiTM yang 

sentiasa menyimpan perasaan UITM SELALU Dl HATIKU. 

Wassalam. 

• Timbalan-Timbalan Naib Canselor 

• Pegawai-Pegawai Utama Universiti 

• Penolong-Penolong Naib Canselor 

• Ketua-Ketua Bahagian 

• Dekan-Dekan Fakulti 

• Kakitangan Akademik dan Pentadbiran 

• Para ibu bapa dan graduan yang dihormati sekalian 



Sidang 18, Sesi Petang, 6 Disember 2010 

Alhamdulillah, syukur kita ke hadrat ALLAH S.W.T kerana 

dengan berkat dan keizinan-Nya dapat kita bersama pada istiadat 

yang gemilang ini. 

Pada hah yang sungguh bermakna ini, Istiadat Konvokesyen Ke-

73 sidang ke-18 ini menyaksikan 874 graduan dari Fakulti 

Pengurusan Perniagaan menerima ijazah masing-masing. Izinkan 

saya merakamkan ucapan setinggi-tinggi tahniah kepada para 

graduan serta ibu bapa yang nadir pada hah ini. Sesungguhnya 

kejayaan saudara-saudari pada hah ini adalah hasil dari usaha 

dan ketekunan saudara-saudari semua diiringi oleh doa dan 

sokongan dari para ibu bapa serta bantuan para pensyarah yang 

tanpa rasa jemu mencurahkan ilmu kepada para pelajar. 

Tentunya saudara-saudari serta ibu bapa merasa bangga dan 

berbesar hati kerana dapat mengharungi perjuangan ini sehingga 

berjaya ke matlamat yang dituju. 

Para hadirin sekalian, 

Fakulti Pengurusan Perniagaan merupakan fakulti yang terawal di 

UiTM bermula dengan objektif menghasilkan lebih ramai eksekutif 

bumiputera untuk memenuhi kehendak ekonomi negara yang 

berkembang pesat. Sehingga kini, bilangan graduan dari Fakulti 

Pengurusan Perniagaan menjangkau puluhan ribu, merangkumi 

mereka yang lulus di peringkat PhD, sarjana, kursus profesional, 

sarjana muda dan diploma. 

Pencapaian ini adalah berdasarkan perancangan strategik yang 

telah dibuat sejajar dengan visi dan misi UiTM. Di dalam 

perancangan ini, penekanan khusus diberi kepada pembaikan 

berterusan yang mengambil kira struktur dan kandungan silibus, 

mod pengajaran dan pembelajaran yang inovatif seperti 

penggunaan kaedah 'problem-based learning'. Perlaksanaan 

prog ram-prog ram akademik dan aktiviti-aktiviti perundingan di 

Fakulti Pengurusan Perniagaan adalah khusus ke arah menepati 

sasaran mengeluarkan graduan-graduan yang dapat memberi 

sumbangan yang berkesan dari segi profesional dan juga 

berkeupayaan dari segi etikanya. 

Para hadirin sekalian, 

Fakulti Pengurusan Perniagaan, seiring dengan aspirasi 

universiti, sentiasa merangka pelbagai strategi yang forward 

looking, merangkumi perkara-perkara seperti pemantapan 

program-program yang ditawarkan, aktiviti akademik seperti 

penyelidikan dan perundingan dan pembaikan berterusan 

menerusi aktiviti-aktiviti kualiti. Penilaian semula kurikulum 

program dibuat setiap 5 tahun untuk menentukan kandungan 

kurikulum adalah relevan dan terkini. la bertujuan untuk 

menjadikan program yang ditawarkan oleh kedua-dua fakulti 

sentiasa memenuhi kehendak semasa dan mempunyai mutu 

yang tinggi. Input dari stakeholders, termasuk industri, agensi 

kerajaan dan pengamal profesion diambil kira dan berkonsepkan 

kepada pendidikan profesional sepanjang hayat ataupun lifelong 

professional learning. 

Hadirin sekalian; 

UiTM akan terus melahirkan modal insan terpelajar, 

berkemahiran tinggi dan menjadi ejen pengubah sosioekonomi 

bangsa. Sebagai makluman para hadirin sekalian, jumlah alumni 

UiTM sekarang telah meningkat kepada hampir 400 ribu orang, 

dan mereka kini bertaburan di seluruh pelosok negara, dan juga 

di seluruh dunia. 

Jumlah graduan yang ramai ini akan lebih bermakna dan 

berimpak positif, sekiranya mereka yang telah berjaya dalam 

kehidupan dan bidang masing-masing, dapat membalas jasa 

dengan memberi apa jua sumbangan kepada masyarakat amnya, 

dan kepada universiti ini, khususnya. 

Namun, jumlah seramai mana pun, tidak akan memberi makna 

apa-apa jika kita tidak bersatu, hidup berpecah-belah dan 

berlagak bagai kacang lupakan kulit, dalam kehidupan ini. 

Saranan saya, tidak kira siapa kita dalam masyarakat, kita mesti 

mencari jalan bagi membantu seramai mungkin anak bangsa kita 

untuk berjaya dalam kehidupan mereka, meningkatkan taraf 

hidup keluarga mereka, dan seterusnya memperkasa bangsa 

kita. 

Kita perlu insaf dan sedar, bahawa, hanya kita sendiri yang boleh 

mengubah nasib bangsa kita. Usaha ini hendaklah kita lakukan 

secara bersepakat, bersepadu dan bersatu. Tanpa persepaduan, 

bangsa kita akan lemah. Tanpa penyatuan, kita tidak akan 

berjaya. Tanpa kesepakatan, kita akan tewas dalam perjuangan. 

Justeru itu, saya sarankan kepada para graduan, yang bakal 

menjadi pemimpin bangsa ini, terokailah jalan-jalan perpaduan 

yang dapat membawa bangsa kita ke darjat yang lebih mulia dan 

dihormati. Jauhilah jalan-jalan yang membawa perpecahan 

sesama kita. Dalam setiap tindakan, fikirlah baik buruknya. 

Lakukan apa saja untuk kebaikan. Umpamanya, jika ada orang 

menawarkan rokok atau dadah. Katakan tidak, dan tolaklah 

dengan keras. Luangkan masa untuk melakukan kebaikan, bukan 

kerosakan. Baiki diri sendiri, keluarga kita, masyarakat kita, dan 

Insya-Allah, bangsa kita akan tambah dihormati. 

Para ibu bapa dan graduan sekalian, 

Saya ingin mengucapkan tahniah kepada semua graduan yang 

dikasihi. Pada hah ini, selesailah tugas pihak universiti 

melaksanakan amanah dalam mencorakkan kerjaya akademik 

dan juga pembentukan sahsiah diri anda semua. Pihak UiTM 

berharap para graduan semua akan mengharungi cabaran 

kehidupan yang sebenar di luar sana dengan sikap yang penuh 

yakin dan bersemangat tinggi. 

Masanya sudah tiba bagi para graduan melepaskan 

kebergantungan pada ibu bapa, dan seterusnya mengutarakan 

cabaran pada diri sendiri serta mengorak langkah ke hadapan 

untuk menjadi anggota masyarakat yang berdaya saing dan 

berjaya dalam pilihan kerjaya masing-masing. 

Ingatlah para graduan, tanpa adanya kesedaran diri, nasib kita 

tidak akan berubah walaupun terdapat faktor-faktor dorongan dari 

pihak lain. Saya akhiri ucapan pada kali ini dengan 

mengingatkan para graduan agar sentiasa berdaya saing dalam 

apa jua pekerjaan mahupun perniagaan yang diceburi. Ini adalah 

kerana dengan adanya sifat-sifat kompetitif, anda semua akan 

terus maju ke hadapan bersama-sama dengan rakan-rakan 1 

Malaysia yang lain. Moga dengan adanya saingan yang sihat, 

negara kita Malaysia akan bertambah maju dari segi ekonomi. 

Sekian, terima kasih. 

